
“የምክክር ኮሚሽኑ 
የሽምግልና ሥርዓቶችንም 

አካቶ ቢንቀሳቀስ 
ውጤታማ ይሆናል”

- አየለ በክሪ (ዶ/ር)
የታሪክ ምሁር

በዲጂታል የክፍያ ... ወደ ገጽ  4 ዞሯል

ሄለን ወንድምነው
   
አዲስ አበባ፡- በኢትዮጵያ የዲጅታል የክፍያ አማራጭ 

በመስፋፋቱ የጥሬ ገንዘብ ዝውውር እንዲቀንስ አስተዋጽኦ 
እያደረገ መሆኑን የገንዘብ ሚኒስትር ዴኤታ እዮብ ተካልኝ 
ዶ/ር ገለጹ፡፡ 

   በኢትዮጵያ በዲጂታል የክፍያ አማራጮች አማካኝነት 
በዓመት እስከ አራት ትሪሊዮን ብር እየተዘዋወረ መሆኑን 
አስታውቀዋል። 

   እዮብ ተካልኝ  ዶ/ር ሁለተኛውን ሀገር በቀል 
የኢኮኖሚ ማሻሻያ አስመልክተው በሰጡት ማብራሪያ፤ 
የጥሬ ገንዘብ ዝውውር ባለፉት ሁለት ወራት በከፍተኛ 
ሁኔታ መቀነሱን አንስተዋል።

   ዲጂታል የክፍያ አማራጮች በከፍተኛ ሁኔታ 
እየተተገበሩ በመሆኑ የጥሬ ገንዘብ ዝውውር ሊቀንስ 
እንደቻለ አመላክተዋል።

   በኢትዮጵያ የዲጂታል ክፍያ አማራጮች በከፍተኛ 
ሁኔታ እየተስፋፉ ነው ያሉት ዶክተር እዮብ፤ በዓመት 
እስከ አራት ትሪሊዮን የሚደርስ ብር በዲጂታል የክፍያ 

  ሁላችንም 
በሀገራችን ባህልና ወግ  
ተምጠን የተወለድን ነን

በዲጅታል የክፍያ አማራጮች መስፋፋት 
የተነሳ የጥሬ ገንዘብ ዝውውር ቀንሷል

- በዓመት አራት ትሪሊዮን ብር በዲጂታል የክፍያ አማራጮች እየተዘዋወረ ነው

አማራጮች እንደሚዘዋወር አመላክተዋል። 
   መንግሥት ከፍተኛ የገንዘብ ልውውጥ የሚደረግባቸው 

ግብይቶች በዲጂታል እንዲከናወኑ ባስቀመጠው አቅጣጫ 

መሠረት ከ 170 በላይ የመንግሥት ተቋማት የዲጂታል ግብይት 
ሥርዓት ውስጥ መግባታቸውን አስታውሰዋል። 

ሞገስ ጸጋዬ
   
     አዲስ አበባ፡- ኃያላን ሀገራት ኢትዮጵያ የማይቋረጥ፣ 
ዋስትናው የተረጋገጠና ደህንነቱ የተጠበቀ የባህር በር ሊኖራት 
ይገባል ብለው እንደሚያምኑ አምባሳደር ግሩም ዓባይ  
አስታወቁ።

- አምባሳደር ግሩም ዓባይ 

   አምባሳደር ግሩም ዓባይ  በተለይ ለኢትዮጵያ ፕሬስ ድርጅት 
እንደገለጹት፤ ኢትዮጵያ በአንድ ወቅት የቀይ ባህር ጠረፍ 
ተጋሪ ነበረች፤ አሁን ቀጥተኛ የሆነ የጠረፍ ተጋሪ አይደለችም። 
የሌሎች ሀገራትን ወደቦች እየተጠቀመች ነው።  ነገር ግን 
በየጊዜው እየተስተካከለ፣ እየጠናከረና እያደገ የሚሄድ የባህር 

ሞገስ ጸጋዬ

   አዲስ አበባ፡- የአልጄሪያና ኢትዮጵያ የፖለቲካና 
የዲፕሎማሲ ግንኙነት ጠንካራና ከፍተኛ ደረጃ የደረሰ 
መሆኑን በኢትዮጵያ የአልጄሪያ አምባሳደር  ሳላህ 
ፍራንሲስ አል ሃምዲ አስታወቁ፡፡
   በኢትዮጵያ የአልጄሪያ አምባሳደር ሳላህ ፍራንሲስ አል 
ሃምዲ በኢትዮጵያና በአልጄሪያ መካከል ቀጥታ የአየር 
በረራ መጀመሩን ደስታ እንደተሰማቸው ገልጸዋል፡፡  
    አምባሳደር ሳላህ እንዳሉት፤ የቀጥታ በረራው ንግድና 
ኢንቨስትመንትን ለማሳለጥ ትልቅ ርምጃ ነው፡፡ ለሁለቱ 
ሀገራት ግንኙነት መጠናከር የራሱ የሆነ  ሚና ይኖረዋል፡፡ 

"ኃያላን ሀገራት ... ወደ ገጽ  4ዞሯል

የፖለቲካና የዲፕሎማሲ ግንኙነት ከፍተኛ ደረጃ ላይ ደርሷል

የአልጄሪያና የኢትዮጵያ 

ይህ እውን እንዲሆን ረጅም ጊዜ የወሰደ የሁለትዮሽ ውይይቶች 
መደረጋቸውን ገልጸዋል፡፡

    የአልጄሪያና ኢትዮጵያ የፖለቲካና የዲፕሎማሲ ግንኙነት 
ከፍተኛ ደረጃ የደረሰና ጠንካራ የሚባል ነው ያሉት አምባሳደሩ፤ 
እ.ኤ.አ ከ1962 ጀምሮ የነበረው ዲፕሎማሲ ግንኙነት ጠቃሚና 
ወሳኝ ነበር፡፡ እንደ አፍሪካና በተለይ በምስራቅ አፍሪካ 
ኢትዮጵያ ለአልጀሪያ በጣም ወሳኝና አስፈላጊ ሀገር በመሆኗ 
ቀጥታ በረራ መጀመሩ አልጀሪያ ከኢትዮጵያ ጋር ያላትን የቆየ 
ግንኙነት ይበልጥ ለማጠናከር ይረዳል ብለዋል፡፡ 
  ግንኙነቱ ይበልጥ እንዲጠናከር በሁለቱም ሀገራት መካከል 
በርካታ ሥራዎች እየተሠሩ ነው፡፡ አልጄሪያ ከቀኝ አገዛዝ ነጻ 
ለመውጣት ትግል በምታካሂድበት ጊዜ ከኢትዮጵያ ጋር ጥሩ 

የአልጄሪያና የኢትዮጵያ ... ወደ ገጽ  4 ዞሯል

ገጽ  4 ገጽ  6 

“ኃያላን ሀገራት ኢትዮጵያ ዋስትናው የተረጋገጠና 
ደህንነቱ የተጠበቀ የባህር በር ሊኖራት ይገባል 

ብለው ያምናሉ”

በር መኖር አለበት። 
    የባህር በር የሌላቸው ሀገሮች የጎረቤቶቻቸውን ወደቦች የመጠቀም መብት እንዳላቸው የተባበሩት መንግሥታት ድርጅት  ደንግጓል። እንዲሁም  ሃያላን ሀገራት ኢትዮጵያን የሚያክል ትልቅ ሀገር የማይቋረጥ፣ ዋስትናው የተረጋገጠና 
ደህንነቱ የተጠበቀ የባህር መውጫ በር ሊኖራት ይገባል ብለው ያምናሉ። ይህን አመኔታ ተመርኩዘን የባህር በር ላላቸው ጎረቤት ሀገሮች የራሳችንን ጉዳይ ማቅረብ አለብን። በየጊዜው  በሚፈጠር ችግር የሚቋረጥ ሳይሆን ወደብ 
የመጠቀም ጉዳይ የማይቋረጥ፣ ደህንነቱ የተጠበቀ መሆን አለበት ብለዋል። 
   እንደ አምባሳደሩ ማብራሪያ፤ ኢትዮጵያ በራሷ አቅም በምታደርጋቸው ትብብሮች፣ የዲፕሎማሲ እንቅስቃሴዎች፣ ራሷን አስካስተዋወቀች ድረስ ተጽዕኖ ፈጣሪ ሀገር መሆኗ አይቀርም። በዓለም አቀፍና በቀጣናዊ ደረጃ ከራሳችን 
ውስጣዊ ኃይል ጋር ተዳምሮ የሃያላንና የትናንሽ ሀገሮችን የፖለቲካ ፍላጎት ተገንዝበን እኛን እንዲገነዘቡን ካደረግን የባህር በር ጉዳይ በተቻለ መጠን በሚባለው ደረጃ አስቸጋሪ ላይሆን ይችላል። ይህ ሲባል ግን የባህር በርን ጉዳይ 
ቀለል አድርጎ ማየት አያስፈልግም። 
    የኢትዮጵያን ፍላጎት በሚያስጠብቅ መልኩ ቀጣይነት ያለውና አስተማማኝ የባህር በር መውጫ መኖር አለበት ያሉት አምባሳደር ግሩም፤ በዓለም አቀፍ የፖለቲካ ዲፕሎማሲ ጉዳዮች ላይ ኢትዮጵያ በንቃት እየተሳተፈች ነው፤ 
ይበልጥ ተጽዕኖ ፈጣሪ ለመሆን የውስጥ ግጭቶችን ማስወገድ ይገባል ብለዋል። 
   እንደ አምባሳደር ግሩም ገለጻ፤ ቀይ ባህር ከኢኮኖሚ፣ ከጸጥታና ደህንነት፣ ከጂኦ ፖለቲካ አኳያ ትልቅ ትርጉም ያለው ቀጣና ነው። በየጊዜው እያደገ የሚመጣውን የኢትዮጵያ ኢኮኖሚ፣ በዓለም አቀፍ ደረጃ የሚኖራትን  የጂኦ 
ፖለቲካ ተጽዕኖና  የተለያዩ ሀገራት በቀጣናው የሚያሳዩትን ፍላጎት በመገንዘብ ኢትዮጵያ  በቀይ ባህር ጉዳይ በትኩረት መሥራት አለባት።
   የራሳቸው የባህር ጠረፍ  ያላቸው ሀገሮች በብዙ መልኩ ተፈላጊ ናቸው ያሉት አምባሳደር ግሩም፤ ንግድን በማሳለጥ ኢኮኖሚያቸውን በማሳደግ፣ የትራንስፖርት ወጪያቸውን ዝቅ በማድረግ፣ በቅናሽ ዋጋ የገቢና የወጭ ንግድ 
በማካሄድ ተጠቃሚዎች ናቸው። 70 በመቶ በላይ የዓለም ንግድ  የሚካሄደው በባህር ላይ  በመሆኑ  በተቻለ መጠን በቀይ ባህር ያለንን እንቅስቃሴ  በትኩረት ማየት አስፈላጊ ነው ሲሉም ተናግረዋል። የባህር በር መኖርና አለመኖር 
ዲፕማሲያዊና ኢኮኖሚያዊ አንድምታ አለው ሲሉም አክለዋል። 
   በአሁኑ ጊዜ በቀይ ባህር ቀጣና ሶስት ነገሮች ለውጥ እያመጡ ነው ያሉት አምባሳደሩ፤ በቀይ ባህር ምዕራባዊ ዳርቻ የሚካሄድ የፖለቲካ ሽግግር መኖር፣ የገልፍ ሀገሮች በአፍሪካ ያላቸው ፍላጎት መጨመር በተለይ የንግድ ወደቦችን 
ማግኘት፣ የመግዛትና የመከራየት  ሁኔታዎች መጨመርና  በቀይ ባህር አካባቢ የሃያላን ሀገራት ፉክክር ናቸው። ኢትዮጵያ ለንግድና ለኢንቨስትመንት  ከፍተኛ ወጪ የምታወጣ በመሆኑ በተቻለ መጠን የባህር በር መውጫ  
ያስፈልጋታል፤ ለዚህ በከፍተኛ ጥንቃቄ ልትሰራ ይገባል ሲሉም ተናግረዋል።  
 

የገንዘብ ሚኒስትር ዴኤታ እዮብ ተካልኝ  (ዶ/ር)

አምባሳደር ሳላህ ፍራንሲስ አል ሃምዲ



ዜና

      አዲስ ዘመን   ሰኞ መስከረም 21 ቀን ቀን 2016 ዓ.ምገጽ 2

ቃልኪዳን አሳዬ
  
አዲስ አበባ፦ በየጊዜው የሚከበሩት የአደባባይ 

በዓላት ለሆቴል ዘርፉ ማደግ ትልቅ አስተዋጽኦ 
እያደረጉ መሆኑን የአዲስ አበባ ሆቴል ባለንብረቶች 
ማህበር አስታወቀ።

የአዲስ አበባ ሆቴል ባለንብረቶች ማህበር 
ምክትል ፕሬዚዳንት አቶ መላኩ ሲማ ለኢትዮጵያ 
ፕሬስ ድርጅት እንደገለጹት፤ በኢትዮጵያ በየጊዜው 
የሚከበሩ የአደባባይ በዓላት ብዙ ሰዎች እንቅስቃሴ 
የሚያደርጉባቸው በመሆኑ የሀገር ውስጥ ቱሪዝሙን 
በማጎልበት ለሆቴል ዘርፉ ማደግ ትልቅ አስተዋጽኦ 
እያደረጉ ነው።

ዜጎች ከቦታ ወደቦታ በተንቀሳቀሱ ቁጥር 
በየደረጃው የተለያዩ አገልግሎቶችን የሚፈልጉ 
በመሆኑ በከተማው ከሚገኙ ሆቴሎች በተጨማሪ 
ለተለያዩ የንግድ እንቅስቃሴዎች ከፍተኛ አስተዋጽኦ 
እንደሚያበረክቱ አቶ መላኩ ጠቁመዋል።

ለአብነትም ከቀናት በፊት በተከበረው የመስቀል 
ደመራ በዓል ብዛት ያላቸው ዜጎች ከሀገር ውስጥ 
ሆነ ከውጭ በመሳተፋቸው ለሆቴል ዘርፉ ትልቅ 
አስተዋጽኦ አድርጎ ማለፉን ተናግረዋል።

እንደዚሁም ከቀናት በኋላ በአዲስ አበባ እና 
በቢሾፍቱ የሚከበረው የእሬቻ በዓል ከፍተኛ ቁጥር 
ያለው የህዝብ እንቅስቃሴ የሚኖረው በመሆኑ 
ይህም ከትናንሽ ሬስቶራንቶች ጀምሮ ከፍም ሲል 
እስከ ባለ ኮከብ ለሆኑ ሆቴሎችም ጭምር ገቢያቸው 
እንዲጨምር በማድረግ የሀገር ውስጥ ቱሪዝምን 
የሚያነቃቃ እንደሚሆን አቶ መላኩ አመላክተዋል።

የአደባባይ በዓላት ለሆቴል ዘርፉ እድገት 
ትልቅ አስተዋጽኦ እያደረጉ ነው

እንደ ምክትል ፕሬዚዳንቱ ገለጻ፤ ለእሬቻ በዓል 
ከተለያዩ የሀገሪቱ አከባቢዎች እና ከውጭ ሀገራት 
ቱሪስቶች የሚመጡ በመሆኑ እንግዶቹን ለማስተናገድ 
ሆቴሎች በዝግጅት ላይ ይገኛሉ፤ የእሬቻ በዓል 
ለሆቴሎች ትልቅ የኢኮኖሚ እንቅስቃሴ የሚፈጥር 
ነው።

ለበዓሉ የሚመጡትን እንግዶች በተለመደው 
የመስተንግዶ ሥርዓት ሆቴሎች ለማስተናገድ 
ዝግጁ መሆናቸውን የገለጹት አቶ መላኩ አንዳንድ 
ሆቴሎችም ለእንግዶቹ የተለየ አቀባበል ለማድረግ ስለ 
መዘጋጀታቸው መረጃው እንዳላቸው ተናግረዋል።

   ማህበሩ የሀገር ውስጥ ቱሪዝምን ከማበረታታት 
አንጻር ሰፊ ሥራዎችን እያከናወነ ነው፤ ከውጭ 

ከሚገኘው የቱሪዝም ገቢ በተጨማሪ በሀገር ውስጥ 
የተለያዩ በዓላት በሚከበሩበት ወቅት የሚደረገውን 
ኢኮኖሚያዊ እንቅስቃሴ ታሳቢ በማድረግ የማህበሩ 
አባል ሆቴሎች እንግዶችን እንዲያስተናግዱ 
በማበረታታ ላይ እንደሚገኝ አቶ መላኩ አንስተዋል።

   እንደ አቶ መላኩ ገለጻ፤ በኢትዮጵያ የሚከበሩ 
ትልልቅ እና በዩኔስኮ የተመዘገቡ በዓላት ከሚፈጥሩት 
ማህበራዊ መስተጋብር በተጨማሪ ለኢኮኖሚው 
እድገት የሚያሳድሩትን አወንታዊ አስተዋጽኦ በበጎ 
ጎን በመውሰድ፣ አጠናክሮ በማስቀጠል በየዓመቱ 
እራሱን የቻለ ለሀገሪቱ የተለየ ገጽታ የሚፈጠርበት እና 
እንደ ትልቅ ፌስቲቫል እየታየ ያለበት ሁኔታ በመኖሩ 
ተጠናክሮ ሊቀጥል ይገባል።

በ2016 
በሌማት ትሩፋት 
ከፍተኛ ምርት 

ለማግኘት ታቅዷል
ሳሙኤል ወንደሰን

   
አዲስ አበባ፦ በሌማት ትሩፋት በተያዘው በጀት 

ዓመት የወተት ምርትን ሰባት ነጥብ ስምንት ቢሊዮን 
ሊትር እንዲሁም የዶሮ ስጋንና የማር ምርትን ከ340 
ሺህ ቶን በላይ ለማድረስ እየተሠራ መሆኑን የግብርና 
ሚኒስቴር አስታወቀ።

    በግብርና ሚኒስቴር የእንስሳትና ዓሳ 
ሀብት ልማት መሪ ሥራ አስፈፃሚ ጽጌረዳ ፍቃዱ 
ለኢትዮጵያ ፕሬስ ድርጅት እንደገለጹት፤ የሌማት 
ትሩፋት በ2015 ዓመተ ምህረት የተጀመረ የአራት 
ዓመት መርሃ ግብር ሲሆን የምግብና የሥርዓተ 
ምግብ ዋስትናን ማረጋገጥ እንዲሁም ለሥራ ፈጠራ፣ 
ለወጪ ንግድ ገቢ እና ከውጭ የሚገባን ምርት በሀገር 
ውስጥ  ምርት መተካት ዋና ግቦቹ ናቸው። 

    በ2015 በጀት ዓመት የላም ወተት ምርትን 
ከአምሥት ነጥብ ስምንት ቢሊዮን ሊትር ወደ ስድስት 
ነጥብ አንድ፣ የግመል ወተት ምርትን ከአንድ ነጥብ 
አንድ ቢሊዮን ሊትር ወደ አንድ ነጥብ ሁለት ቢሊዮን 
ሊትር፣ የዶሮ እንቁላል ምርትን ከሶስት ነጥብ ሁለት 
ቢሊዮን ወደ ሶስት ነጥብ ዘጠኝ ቢሊዮን ማሳደግ 
የተቻለ መሆኑን አንስተዋል።  

    የዶሮ ስጋ ምርትን ከ90 ሺህ ቶን ወደ 112 ሺህ 
ቶን፣ የማር ምርትን ከ147 ሺህ ቶን ወደ 194 ሺህ 
ቶን፣ የዓሳ ምርትን ከ78 ሺህ ቶን ወደ አንድ መቶ 
አንድ ሺህ ቶን በማሳደግ ዓመታዊ ምርት ማሳደግ 
እንደተቻለ ገልጸዋል። 

    በተመሳሳይ በ2016 በጀት ዓመት የላም ወተት 
ምርትን ከስድስት ነጥብ አምሥት ቢሊዮን ወደ ሰባት 
ነጥብ ስምንት ቢሊዮን ሊትር፣ የዶሮ ስጋን ከ112 ሺህ 
ቶን ወደ 136 ሺህ ቶን፣ የማር ምርትን ከ194 ሺህ 
ቶን ወደ 207 ሺህ ቶን ለማሳደግ እየተሠራ ነው ያሉት 
ወይዘሮ ጽጌረዳ፤ የእንቁላል ዓመታዊ ምርትን ከሶስት 
ነጥብ ዘጠኝ ቢሊዮን ዓመታዊ ምርት ወደ ስድስት 
ነጥብ ሁለት ቢሊዮን ለማሳደግ ይሠራል ብለዋል። 

   የዓሳ ምርትን ከ101 ሺህ ቶን ወደ 138 ሺህ 
ቶን፣ የግመል ወተት ምርትን ወደ አንድ ነጥብ 
ሁለት ቢሊዮን በማሳደግ ዓመታዊ ምርት ለማሻሻል 
በተያዘው በጀት ዓመት ሰፊ ሥራ እንደሚሠራ 
ገልጸው፤ መንግሥት በዘንድሮ በጀት ዓመት ወደ 
ሠላሳ ሚሊዮን ዶላር ለሌማት ትሩፋት መመደቡን 
ገልጸዋል። 

የሌማት ትሩፋት ከሃያ ሺህ በላይ በሆኑ መንደሮች 
ተግባራዊ እየተደረገ ነው። በዚህም የኅብረተሰቡ 
ግንዛቤ እየተሻሻለ መሆኑን ገልጸው፤ በሌማት 
ትሩፋት በርካቶች ተጠቃሚ እንደሆኑና መርሃ ግብሩ 
ውጤታማ መሆኑን ተናግረዋል። 

አማን ረሺድ

አዲስ አበባ፦ በ2016 በጀት ዓመት ከግብርና 
ምርቶች የወጪ ንግድ አንድ ነጥብ አንድ ቢሊዮን ዶላር 
ለማግኝት ማቀዱን የንግድና ቀጣናዊ ትስስር ሚኒስቴር 
አስታወቀ፡፡

በሚኒስቴሩ የኮሙኒኬሽን ሥራ አስፈጻሚ በላይነሽ 
ረጋሳ ለኢትዮጵያ ፕሬስ ድርጅት እንደገለጹት፤ በ2016 
በጀት ዓመት ከግብርና ምርቶች የወጪ ንግድ አንድ 
ነጥብ አንድ ቢሊዮን ዶላር ለማግኝት ታቅዶ እየተሠራ 
ነው፡፡

በ2015 በጀት ዓመት ወደ ውጪ ከላካቸው 
የግብርና ምርቶች 854 ሚሊዮን ዶላር መገኘቱን 
አስታውሰው፤ በዘንድሮው በጀት ዓመት  ገቢውን 
በ246 ሚሊዮን ለማሳደግ መታቀዱን አመላክተዋል።

ለውጭ ገበያ ከሚቀርቡት የግብርና ምርቶች 
ውስጥ  የቅባት እህል፣ ጥራጥሬ፣ ጫት፣ የቁም 
እንስሳት፣ ቆዳ፣ እጣን፣ ሙጫ፣ አበባ እንዲሁም ቡናና 
የሻይ ቅጠል እንደሚገኝበት አስታውቀዋል።

ሥራ አስፈጻሚዋ እንደገለጹት፤ ባለፉት ዓመታት 
በቅባትና ጥራጥሬ ምርቶች ላይ ከፍተኛ የሆነ ገቢ 
ማስገባት ተችሏል። በቁም እንስሳት ላይ የታቀደውን 
ያህል ማግኘት አልተቻለም።  ለዚህም ኮንትሮባንድ፣ 
አላስፈላጊ ቀረጥና በየክልሉ የተስፋፉ ኬላዎችን 
ናቸው።

ሚኒስቴር መሥሪያ ቤቱ በያዝነው በጀት ዓመት 
የተጠቀሱ ችግሮችን ለመፍታት በዘርፉ ከተሠማሩ 
ላኪዎችና ከሚመለከታቸው ተቋማት ጋር ቅንጅታዊ 
አሠራሩን ለማጠናከር እየሠራ መሆኑን ተናግረዋል።

የቅድመ ፈቃድና የድህረ ፈቃድ የኢንስፔክሽንና 
የቁጥጥር ሥርዓት ላይ ሰፊ ትኩረት እንደሚያደርግም 

ከግብርና ምርቶች የወጪ ንግድ 
አንድ ነጥብ አንድ ቢሊዮን ዶላር ለማግኘት ታቅዷል

ወይዘሪት በላይነሽ ጠቁመዋል፡፡
በ2015 በጀት ዓመት ሚኒስቴር መሥሪያ ቤቱ 

ክትትል ከሚያደርግባቸው ምርቶች አንዱ በሆነው 
የጥራጥሬ ምርት ከፍተኛ አፈጻጸም ማሳየቱን 
አስታውሰው፤ በ2016 በጀት ዓመት አፈጻጸሙን ከፍ 
ለማድረግ እንደሚሠራ አመላክተዋል።

በ2014/2015 ምርት ዘመን የተመረተውን 
ምርት በተዘረጋው የግብይት መመሪያ መሠረት ላኪ 

ድርጅቶች በወቅቱ ኮንትራት ገብተው ለዓለም አቀፍ 
ገበያ ማቅረብ እንዲችሉ የተጠናከረ ክትትልና ድጋፍ 
መደረጉ ለ2015 በጀት ዓመት የዘርፉ ውጤታማነት 
አስተዋጽኦ ማድረጉን አስታውቀዋል።

በቀጣይ መሰል ውጤታማ አሠራሮችን በመተግበር 
የተያዘውን እቅድ ለማሳካት የሚያስችሉ ሥራዎች 
ተጠናክረው እንደሚቀጥሉ የኮሙኒኬሽን ሥራ 
አስፈጻሚዋ ገልጸዋል፡፡

ዜና

ሳሙኤል ወንደሰን 

አዲስ አበባ፦  የሲቪል ምዝገባና 
ነዋሪዎች  አገልግሎት አሰጣጥ መሻሻሉንና 
በአሁኑ ወቅት ዘመናዊና ፈጣን አገልግሎት 
እየሰጠ መሆኑን የልደታ ክፍለ ከተማ 
ነዋሪዎች ገለጹ።

   የልደታ ክፍለ ከተማ ወረዳ 07 ነዋሪ 
ወይዘሮ ሙሉእመቤት አስራት ለኢትዮጵያ 
ፕሬስ ድርጅት እንደተናገሩት፤ የሲቪል 
ምዝገባ አገልግሎት አሁን ላይ በጥሩ ደረጃ 
ይገኛል። ከዚህ በፊት የሲስተም ችግር ነበር፤ 
አሁን ላይ ተስተካክሏል። እንደየተገልጋዩ 
አመጣጥ የወረፋ ቁጥር ይገኛል። የአመራር 
ለውጥ ሲደርግ የአሠራር ክፍተት የሚስተዋል 
ቢሆንም የአሠራር ሥርዓቱ ከበፊቱ 
ተሻሽሏል። 

ዘመናዊ የአስተዳደር ሥርዓት በመጠቀም 
ከዚህ በፊት የነበሩ የመልካም አስተዳደር 
ችግሮችን መቅረፍ እንደተቻለ ከሚሰጡት 
አገልግሎት መገንዘብ ይቻላል ያሉት 
ወይዘሮ ሙሉእመቤት፤ የአሠራር ሥርዓቱ 
በቴክኖሎጂ የታገዘ በመሆኑ ቀልጣፋ የሲቪል 
ምዝገባና የነዋሪዎች አገልግሎት ማግኘት 
ተችሏል ብለዋል። 

የልደታ ክፍለ ከተማ ወረዳ 05 ነዋሪ 
ወጣት ተመስገን ሙሉጌታ በበኩሉ፤ 
አገልግሎት ሰጪዎች ሥራቸውን በአግባቡ 
እንደማይሰሩና ተገልጋዩን ያለምክንያት 
በቀጠሮ እንደሚያመላልሱ በተለያዩ ጊዜያት 
ከብዙ ሰዎች ይሰማ እንደነበር ተናግሯል። 
ነገር ግን መታወቂያ ለማውጣት በመጣበት 
ጊዜ ከዚህ በፊት ሲሰማቸው የነበሩ ችግሮች 
እንዳልገጠሙት ነው የገለጸው፡፡ ይህ ሊሆን 

የሲቪል ምዝገባና ነዋሪዎች አገልግሎት አሰጣጥ 
መሻሻሉን ነዋሪዎች ገለጹ

የቻለው አሠራሩ ተቀይሮና ተሻሽሎ ሊሆን 
ይችላል ብሏል። 

ፈጣን አገልግሎት ለማግኘት አገልግሎት 
ሰጪዎቹ የሚጠይቁትን መረጃ ይዞ መገኘት 
ወሳኝ ነው። ለምሳሌ አንድ ሰው ከዚህ 
በፊት መታወቂያ አውጥቶ የማያውቅ ከሆነ 
ሶስት የትምህርት ማስረጃዎችን እና ሌሎች 
አስፈላጊ መረጃዎችን መያዝ አለበት። ይህንን 
ባለማወቄ ወደቤት ተመልሼ መረጃዎቹን 
በማምጣቴ ፈጣን አገልግሎት ማግኘት 
ችያለሁ ሲል ተናግሯል።  

አንድ ሰው የሲቪል ምዝገባና ነዋሪዎች 
አገልግሎት ለማግኘት ወደ ወረዳው ሲሄድ 
ዘመናዊ ወረፋ መጠበቂያ ቁጥር፣ ወረፋ 
መጠበቂያ ወንበር እና አገልግሎት ማግኛ 
ቅጽ በሥርዓት ተዘጋጅቷል ያለው ወጣት 
ተመስገን፤ በሲቪል ምዝገባና ነዋሪዎች 

አገልግሎት ኤጀንሲ በተሰጠኝ አገልግሎት 
ተደስቻለሁ ብሏል።   

“የልጅ ልጄን ትምህርት ቤት ለማስገባት 
የልደት ሰርተፍኬት ያስፈልጋል። ይህንንም 
ለማግኘት በልደታ ክፍለ ከተማ ወረዳ 05 
በሲቪል ምዝገባና ነዋሪዎች አገልግሎት 
ኤጀንሲ ተገኝቻለሁ” ያሉት ደግሞ ወይዘሮ 
ሰናይት ካብቲመር ናቸው። 

እንደ ወይዘሮ ሰናይት ገለፃ፤ በጠዋት 
ወረፋ ይዤ ቆየሁ። ሰዓቱ ሲደርስ ብዙ 
ጫጫታ ነበር። ሁሉም ሰው የያዘው ወረፋ 
ትክክል አልነበረም። የአገልግሎቱ አስተባባሪ 
መጥቶ መታወቂያ የሚፈልጉ፣ የልደት 
ሰርተፍኬት የሚፈልጉትና የጋብቻና ሌሎች 
አገልግሎት ማግኘት የሚፈልጉትን ለየብቻ 
እንዲሰለፉ አድርጓል። ይህም አገልግሎት 
አሰጣጡ ቀልጣፋ እንዲሆን አድርጎታል። 

በዚህም የልጅ ልጄን ሰርተፍኬት 
ወዲያውኑ ማውጣት ችያለሁ። በተሰጠኝም 
አገልግሎት ተደስቻለሁ ብለው፤ ይህንን 
የአሠራር ሥርዓት አጠናክሮ ማስቀጠል 
እንደሚገባ አሳስበዋል። 

 በልደታ ክፍለ ከተማ ወረዳ 07 የሲቪል 
ምዝገባና የነዋሪዎች አገልግሎት ጽህፈት 
ቤት ኃላፊ አቶ ታረቀኝ ሙረዣ በበኩሉ፤ 
አሁን ላይ ከመታወቂያ ጋር ተያይዞ የሚነሱ 
ችግሮች ተሻሽለዋል። የተሻለ አገልግሎት 
ለመስጠት የሲስተም ማሻሻል፣ ዘመናዊ 
ወረፋ መጠበቂያ ማሽን፣ የአገልግሎት ቦታን 
በዘመናዊ መንገድ የማደስ፣ ለአገልግሎት 
ሰጪ ሠራተኞችን ከቴክኖሎጂው ጋር 
የማላመድ እና ተገልጋዩ ማህበረሰብ  
አስፈላጊ መረጃዎች ይዞ እንዲመጣ የማድረግ 
ሥራዎች እንደተሠሩ ገልጿል። 

ወይዘሮ ሰናይት ካብቲመር ወጣት ተመስገን ሙሉጌታ አቶ ታረቀኝ ሙረዣ

ዳግማዊት ግርማ

 ይህ  የኀዘን ሰይፍ በነፍሱ ያለፈበት 
ቤተሰብ ታሪክ ነው። ባልና ሚስቱ በልጅ ሞት 
ተፈትነዋል። ለዓይን የሚያሳሳ ልጃቸውን 
ቀብረዋል። ባለ ብዙ ተስፋው ልጅ ከሞት 
ደጃፍ ውሏል። ከህልፈቱ ቀድሞ ከካንሰር 
ህመም ጋር እልህ አስጨራሽ ትንቅንቅ አድርጎ 
ነበር። በመጨረሻ  ሽንፈትን የመረጠው ከበዛ 
ትግሉ በኋላ ነው። 

  ይህ ገጠመኝ ዘጠኝ ወር አርግዛ 
ለወለደች እናት ከባድ ህመም አለው። የልጇ 
ስም በተጠራበት ሁሉ ዓይኗ ትኩስ እምባን 
ያግታል።  አባትም ከአብራኩ የተከፈለ ልጁን 
ለአፈር መስጠት አልቀለለውም። ይልቁንም 
ልጁን በቀበረበት ስፍራ ከራሱ ቃል ተጋባ 
እንጂ። ቃሉም የልጁን ስም በዘላለም 
የማስጠራት ኪዳን ነበረው። 

   ይህ መሃላ በእግሩ ለመቆም ኳተነ። 
በዚህም ማቲዎስ ወንዱ  የኢትዮጵያ ካንሰር 
ሶሳይቲ የተሰኘ ድርጅት መቋቋም ቻለ። 
ለተቋሙ መመሥረት ምክንያት የሆነው 
ልጃቸው ማቴዎስ ወንዱ ይባላል። ማቴዎስ 
እንደ ዘር ነው። የአንድ እሱ ሞት ለሺህዎች 
መዳን ምክንያት ሆኗል። በመሞቱ በርካቶች 
ከሞት እንዳይተዋወቁ ሆነ።

   በዚህ ሕይወት ውስጥ እያሉ ሁለት 
አስርት ዓመታት ተቆጠሩ። ከሃያ ዓመታት 
በፊት በአራት ሺህ አምስት መቶ ብር 
ካፒታል ተቋቋመ። ቤተሰቡ ተቋሙን 
ስድስት ዓመታት ያለ ምንም ክፍያ አገለገለ።  
ለቃላቸው መጠበቅ በብዙ ታገለ።

  ተቋሙ በኖረባቸው ሃያ ያህል ዓመታት 
ከሶስት ሺህ በላይ ለሆኑ ታማሚና ቤተሰቦች 
ደርሷል። በሶስት ተከታታይ ዓመታት 

የልጅን ገዳይ ለመበቀል የዋለው የፈውስ ችሎት

አምስት ዓለምአቀፍ ሽልማቶችን ተቀብሏል። 
ሰሞኑን የድርጅቱን መቋቋሚያ ሃያኛ ዓመት 
አስመልክቶ መርሀግብር ተዘጋጅቶ ነበር። 
በዚህ ወቅት የተቋሙ መስራች ንግግር 
አድርገዋል። በንግግራቸውም በርካታ 
ጉዳዮችን ነካክተዋል።

   የማቲዎስ ወንዱ የኢትዮጵያ ካንሰር 
ሶሳይቲ ሥራውን አስፍቷል፤ የሳንባ ካንሰር 
ፕሮጀክት ላይ በመሥራት። ላለፉት ሦስት 
ዓመታት የመስፋፋት ሥራ ተከውኗል። 
በአማራ፣ በኦሮሚያ፣ በአፋር ክልሎችና አዲስ 
አበባ ከተማ አስተዳደር ሠርቷል።

   ተቋሙ ማህበራዊ ኃላፊነቱን መወጣት 
ላይም አይታማም። ለዚህም በተለያዩ ጊዜያት 
የሠራቸው ሥራዎች ምስክር ናቸው። ከጤና 
ሚስቴርም ጋርም ያለው ግንኙነት አወንታዊ 

ነው። በጥቁር አንበሳ ሆስፒታል  ውስጥ 
ሥራ ሠርቷል። ይህም በተቋሙ የሚገኘውን 
በቁጥር 15 የሚደርሱ የደረት (Chest) 
ሕክምና ክፍሎችን አድሷል።  ለክፍሉም 
ያስፈልጋል የተባለውን መሳሪያ  ገዝቷል። 
በስድስት ነጥብ አምስት ሚሊዮን ብር 
ገዝቶ አስረክቧል።  መሣሪያዎቹ በኢትዮጵያ 
የመጀመሪያ ናቸው ተብሎላቸዋል።

   በተቋሙ የማይሻር ሕግ ተቀምጧል።  
ተቋሙ ውስጥ ቤተሰብ አይቀጠርም። 
በዘመድ አዝማድ የተተበተበ  አይደለም። 
የማቲዎስ እናት ወይዘሮ አምሳለም ሆኑ የአቶ 
ወንዱ ዘመዶች ወደ ተቋሙ ዝር አይሉም። 
ድርጅቱ በህፃናት፣ በማህፀንና የሳንባ ካንሰር 
እንዲሁም ተላላፊ ያልሆኑ በሽታዎች ላይ 
ይሠራል። የካንሰር ህመምን በሚመለከት 

በርካታ ሥራዎችን ሠርቷል። ማህበረሰቡ 
በሽታውን ቀድሞ እንዲከላከልና ምርመራ 
እንዲያደርግ ያሳስባል።

ማህበራቸው ለሺህዎች የመኖር 
ምክንያት ቢሆንም በኪራይ ቤት ስለመኳተኑ 
አቶ ወንዱ ይናገራሉ። በየቀኑ ለኪራይ 
ብቻ አምስት ሺህ ብር ያወጣሉ። ተቋሙ 
ድጋፍና ርዳታ የማግኘት ውስንነት አለበት። 
በሠራው ልክም ራሱን አላስተዋወቀም ይላሉ 
መስራቹ። ራሱን ወደ ፊት ባለማውጣቱ 
ምክንያት በመጎዳት ላይ ነው። ድርጅቱ 
ከዘጠና በመቶ በላይ የሚሆነውን ድጋፍ 
የሚያገኘው ከሀገር ውጭ ባሉ አካላት ነው። 
ይህ ደግሞ በየትኛውም ጊዜ ሊቆም የሚችል 
አስተማማኝነቱ ጥያቄ ውስጥ የሚገባ ነው። 
የሀገር ውስጥ ደጋፊዎች እጃቸውን ሊዘረጉ 
ቃል ስለመገባቱም ተገልጿል።

ተቋሙ ህክምናቸውን ተከታትለው 
ባገገሙ ሰዎች ተመስግኗል። መስካሪዎቹ 
በተቋሙ ምክንያት ስለቀለለላቸው የሕይወት 
ሸክም አውግተዋል። ልጇን አሳክማ 
የመጨረሻው ውጤት ላይ ያለች እናት 
ምስክርነት ሰጥታለች። ወይዘሮ በያን አብዱ 
ትባላለች።  ከወሎ ነው የመጣችው። ወደ 
አዲስ አበባ ልጇን ለማሳከም ስለመምጣቷ 
ገልጻለች። ለህክምና በመጣችበት ወቅት 
ረዳት አልነበራትም። ማንንም አታውቅም። 
ወገን ዘመድ የላትም። ለልጇ የምታጎርሰው 
ኩርማን እንጀራ በእጇ የለም። ተቋሙ 
ጋር ከተገናኘች በኋላ ሕይወቷ ስለመቀየሩ 
ትናገራለች። ዛሬ ልጇ ከህመሙ ወደ መዳኑ 
ነው። በወራት እድሜው የመጣው ልጅ ዛሬ 
ለዓይን የሚያሳሳ ልጅ ሆኗል። በያን በከበዳት 
ጊዜ ከጎኗ ስለሆነ ተቋሙን አመስግናለች። 
ከልጇ አልፎ ለእርሷም አይኗን መታከም 
መቻሏንም መስክራለች።

ሪ

የዲፕሎማሲ ሳምንት 
መከበሩ የሀገሪቱን 
አስተዋጽኦ ለዓለም 

ለማስተዋወቅ ይረዳል

ግርማቸው ጋሻው
    
   አዲስ አበባ፡- ኢትዮጵያ የዲፕሎማሲ 
ሳምንት ማክበሯ በዓለም አቀፍ ደረጃ 
ያበረከተችውን ትልቅ ድርሻና አስተዋጽኦ 
ለዓለም ለማስተዋወቅ ያስችላል ሲሉ 
በኢትዮጵያ የውጭ ጉዳይ ሚኒስቴር የአፍሪካ 
ጉዳዮች ዋና ዳይሬክተር አምባሳደር ፍስሃ 
ሻውል ተናገሩ።
   አምባሳደር ፍስሃ ከኢትዮጵያ ፕሬስ  
ድርጅት ጋር ባደረጉት ልዩ ቃለ ምልልስ  
እንደተናገሩት፤ ኢትዮጵያ በዓለም አቀፍ 
የዲፕሎማሲ መድረክ ትልቅ ታሪክ እና  
አስተዋጽኦ አላት። “ይሁን እንጂ ስለዚህ 
ታላቅ የዲፕሎማሲ ስኬት ተናግረን 
አናውቅም ብለዋል።’’
   በተለምዶ ኢትዮጵያ ከንግሥተ ሳባ እና 
ከአክሱም ሥልጣኔ ጀምሮ የዲፕሎማሲ ሀገር 
መሆንዋን የተናገሩት አምባሳደሩ አክለውም 
“ሀገሪቱ ከዓለም አቀፉ ማህበረሰብ  ጋር 
ያላትን ግንኙነት በማስፋትና  በጎ ዕድሎችን 
ለመጠቀም እንዲሁም ሰላምን በማስፈንና 
የንግድ ልውውጥ  በማድረግ ረገድ 
ያበረከተችው ታሪክ ትልቅና ረጅም ነው። 
ነገር ግን ይህ ልዩ የሆነው የሀገሪቱ የ160 
ዓመታት የዲፕሎማሲ ታሪክ እስከ አሁን 
አልተዘከረም” ብለዋል።
   በውጫሌ ስምምነት ወቅት፤ አፄ ምኒልክ 
እና ባለቤታቸው እቴጌ ጣይቱ የነበራቸውን 
ዲፕሎማሲያዊ ጥበብ፤ በ1920ዎቹ በአፄ 
ኃይለ ሥላሴ ጊዜ ሀገሪቱ በተባበሩት 
መንግሥታት ሊግ (league of nations) 
ውስጥ መስራችነትና ተገቢ ተሳትፎ፣ 
ለአፍሪካ አንድነት ድርጅት  እንዲሁም 
አዲስ አጋርነት ለአፍሪካ ልማት (ኔፓድ) 
ምስረታ  እና በኢጋድ ውስጥ የነበራት ሚና 
ወሳኝ እንደነበር ያስረዱት  አምባሳደሩ 
“በዲፕሎማሲው ረገድ በ1963 በኮሪያ 
የተጀመረው እና እስከ ሶማሊያ የዘለቀው 
የሰላም ማስከበር ዘመቻ በዓለም አቀፍ ደረጃ  
ያለንን  አስተዋጽኦ በጉልህ ያሳያል ብለዋል።
     በሱዳን፣ ደቡብ ሱዳን እና ሶማሊያ ያሉ 
ችግሮችን በመፍታት ረገድ ሀገሪቱ ያላትን 
የአሸማጋይነት ሚናና ስኬት ያመለከቱት 
አምባሳደሩ፤ ይህም ሀገሪቱ  በዓለም 
አቀፍ  ያላት ተቀባይነት ከፍተኛ እንዲሆን  
አድርጎታል ነው ያሉት።  
  ሀገሪቱ በነበራት የ160 ዓመታት 
የዲፕሎማሲያዊ ታሪክ ውስጥ ለራስዋም 
ሆነ ለአፍሪካ እንዲሁም  ለተቀረው ዓለም 
ሰላምና ደህንነትን መረጋገጥ ያበረከተችው  
አስተዋፅኦ መዘበር አለበት በሚል ምክትል 
ጠቅላይ ሚኒስትርና የውጭ ጉዳይ ሚኒስትር 
ደመቀ መኮንን የዲፕሎማሲ ሳምንት 
እንዲከበር ተነሳሽነቱን ወስደዋል ሲሉም 
አስረድተዋል። 
   መጪው ትውልድ ይህንን ማወቅ 
አለበት ያሉት አምባሳደሩ፤ ፖሊሲያችንም፤ 
ከታሪካችን ሁሉንም አወንታዊ ጉዳዮች 
በትምህርትነት ወስደን ፤ አሉታዊውን ወደ 
ጎን ትተን ወደፊት እንቀጥል የሚል አንድምታ 
ያለው መሆኑን ተናግረዋል። 

ዳግማዊት አበበ

አዲስ አበባ፡- ክልሉ በ2016 በጀት ዓመት የወተት 
ምርትን ከ37 ሚሊዮን ሊትር ወደ 42 ሚሊዮን ሊትር 
ለማድረስ እየሠራ ነው ሲል የሐረሪ ክልል ግብርና ቢሮ 
አስታወቀ።

በሐረሪ ክልል ግብርና ቢሮ የእንስሳትና አሳ ሀብት 
ልማት ዳይሬክተር አቶ ኑሬ መሃመድ ለኢትዮጵያ ፕሬስ 
ድርጅት እንደገለጹት፤ የሌማት ትሩፋት ፕሮግራም ከጊዜ 
ወደ ጊዜ እያደገ የመጣውን የሀገር ውስጥ የስጋ፣ የወተትና 
እንቁላል ፍላጎት ከመሙላቱ በተጓዳኝ በቀጥታም 
ይሁን በተዘዋዋሪ  ለምጣኔ ሀብት እድገት የጎላ ሚና 
ይጫወታል። ድህነት ቅነሳ እና የምግብ ዋስትና በዘላቂነት 
መረጋገጥ ቀጥተኛ ሚና ይኖረዋል።  ዘርፉን ማሳደግ 
በተለይም ከእንስሳት ምርትና ተዋፅኦ የሚገኙ ከፍተኛ 
ጥራት ያላቸውን ፕሮቲንና ካሎሪ በተመጣጣኝ ዋጋ 
ለማግኘት ከማስቻሉም በላይ ለብዙ ዜጎች የሥራ እድል 
የሚፈጥር ነው።

በዚህም ክልሉ በዚህ ዓመት የወተት ምርትን ቀድሞ 
ከነበረው ከ37 ሚሊዮን ሊትር ወደ 42 ሚሊዮን ሊትር፣ 
የዶሮ እንቁላል ምርትን ከሰባት  ነጥብ ስድስት ሚሊዮን 
ወደ ዘጠኝ ሚሊዮን  እንዲሁም የማር ምርትን ከ 37 
ሺህ ኪሎ ግራም ወደ 48 ሺህ 114 ኪሎ ግራም ለማሳደግ 
እየተሠራ ነው ብለዋል።

እንደ አቶ ኑሬ ገለጻ፤ ይህን  ተግባር ለማከናወን 
የግንኙነት አግባብ መዘርጋት፣ የህዝብ ንቅናቄ መፍጠር፣ 

አስቴር ኤልያስ
   
     አዲስ አበባ፡- የኢትየጵያ ሀገራዊ የምክክር ኮሚሽን 
በተለያየ የሀገሪቱ ክፍሎች እስካሁንም አገልግሎት 
የሚሰጡ የሽምግልና ሥርዓቶችን አካቶ ቢጠቀም 
ምክክሩን ውጤታማ ያደርገዋል ሲሉ የታሪክ ምሁሩ 
ዶክተር አየለ በክሪ አስታወቁ።  
    ዶክተር አየለ ለኢትየጵያ ፕሬስ ድርጅት 
እንዳስታወቁት፤ ኢትዮጵያ በርካታ መልካም የሆኑ  
እሴቶች ያሏት ሀገር ናት። የኢትየጵያ ሀገራዊ የምክክር 
ኮሚሽንም በተለያየ የሀገሪቱ ክፍሎች እስካሁንም 
አገልግሎት እየሰጡ ከሚገኙ መልካም እሴቶች መካከል 
ትልቅ ሥፍራ የሚሰጣቸውን የሽምግልና ሥርዓቶች 
አካቶ ቢጠቀም እንደ ሀገር የተያዘውን ምክክር ስኬታማ 
ያደርገዋል። 
   በሀገራችን ከትውልድ ትውልድ እየተላለፈ በመጣ 
የሽምግልና ሥርዓት ሒደት ኢትዮጵያውያን በብዙ 
ተጠቃሚ መሆን ችለዋል። የሀገሪቱ የሽምግልና ሥርዓት 
ደግሞ አንዱ የሌላውን ደም ላለማፍሰስም ሆነ ቂምና 
በቀል ላለመያያዝ ዋና ድልድይ በመሆናቸው ተጨማሪ 
ጥፋት እንዳይደርስም ምክንያት መሆን ችለዋል ያሉት 
ዶክተር አየለ፣ ዛሬም ቢሆን ጠቀሜታቸው ጉልህ በመሆኑ 
ኮሚሽኑ ይህን መልካም የሆነ እሴት በእንቅስቃሴው 
ቢያካትት ለምክክሩ አጋዥ ከመሆኑ በተጨማሪ 
ለስኬታማነቱ ድርሻው ላቅ ያለ ነው ብለዋል።
   ኢትዮጵያ የረጅም ጊዜ ታሪክ ያላት ሀገር ናት፤ 
በዚህ ረጅም ታሪክ ውስጥ ሕዝቡ አንዱ ከሌላው ጋር 
ተደበላልቆ ኖሯል። በደስታውም ሆነ በመከራው አብሮ 
ያሳለፈ ነው። በዚህ እንቅስቃሴው ውስጥ ያፈራቸው 
ብዙ ትውፊቶች አሉ። በርካታ አሴቶችም አሉት። እነዚህ 
እሴቶቹ ሊመጡ የቻሉት ደግሞ ሕዝብ አብሮ በመኖሩ 
ነው። ምንም እንኳ በቋንቋ፣ በሃይማኖትም ሆነ በብሔሩ 
ቢለያይም፤ አብሮ መኖርን የሚያውቅበት ሕዝብ ነው። 
በታሪክ የሚታወቀው ሕዝብ አብሮ የመኖርና አብሮ 
ተባብሮ የመሥራት መንፈስ እንዳለው ሁሉ ጠላትም 
ቢመጣ እንዲሁ ተባብሮ ያንን ጠላት የሚያሸንፍ ሕዝብ 
እንደሆነ ነው፣ ኮሚሽኑ እነዚህን እሴቶች ሊጠቀምባቸው 
ይገባል ብለዋል።   
   እርሳቸው እንዳሉት፤ ግልጽ በሆነ መንገድ ተዋህደን 
ችግራችንን እንፍታው በሚል ታላቅ ዘመቻ ከተጀመረ 
እሱን አሻፈረኝ ብሎ ወደኋላ የሚቀር አካል አይኖርም። 
የሀገራችንን የሽምግልና ሥርዓትንም ሆነ የምክክር ባህልን 
የሚቃወም ካለ ደግሞ የሕዝብ ጠላት ይሆናል ማለት 
ነው። ምክንያቱም በአሁኑ ወቅት ሕዝቡ የሰለቸው ነገር 
ቢኖር እርስ በእርስ መገፋፋትና ጦርነት ነው። በተለይ 
አብዛኛውን ጊዜ እንዲህ አይነት ሁኔታ ሲመጣ በጣም 
ተጎጂ የሚሆነው ምንም የማያውቀውና በጉዳዩ የሌለበት 
ሕዝብ ነው። በተለይም አርሶ አደሩ፣ አርብቶ አደሩና 
ሰርቶ ለመኖር የሚጣጣረው አካል የሚጎዳ ይሆናል። 
   በእርስ በእርስ ጦርነት የምንጎዳው እንደ ሀገር ነው 
የሚሉት የታሪክ ምሁሩ፣ ከዚህ ደግሞ ማንም ተጠቃሚ 
አይሆንም ብለዋል። በሀገራችን የሚከሰቱ ግጭቶች 
የውጭ ጠላትን ለመጋበዝ በጣም ምቹ  በመሆናቸው 
በተቻለ ሁሉ ወደምክክርና ስምምነት በመምጣት ከዚህ 
አይነቱ ጎጂ አካሄድ መላቀቅ ተጠቃሚ ያደርጋል ሲሉ 
ገልጸዋል። 
   እንደ ዶክተር አየለ ገለጻ፤ ሀገራዊ የምክክር ኮሚሽን 
እንደ ሀገር ከመቋቋም አልፎ በርካታ ሥራዎችን 
በማከናወን ወደ ዋና ሥራ በመግባት ላይ ይገኛል። ይሁን 
እንጂ የተሰጠው ኃላፊነት በእርሳቸው እምነት አነስተኛ 
ነው። ምክንያቱም ውሳኔ ሊያሳልፍ አይችልም። መደረግ 
ያለበት ለዚህ ለምክክር ኮሚሽን የበለጠ ሥልጣን 
መስጠት ነው። ጉዳዮች በውይይት እንዲፈቱ ኮሚሽኑ 
አወያይ ቢሆን ደግሞ የበለጠ መሥራት ያስችለዋል 
ብለዋል።
 

ክልሉ በበጀት ዓመቱ የወተት ምርትን 42 ሚሊዮን ሊትር 
ለማድረስ እየሠራ ነው

ዘመናዊ ቴክኖሎጂዎችን ተጠቃሚነትን ማሳደግ፣ 

በእንስሳት አመጋገብ ማሻሻልና እና በእንስሳት ጤና 

ህክምናና አጠባበቅ ረገድም በሽታዎችን ለመከላከል 

አስቀድሞ መሥራት ያስፈልጋል። እስከ ታችኛው 

የቀበሌ እርከን ድረስ ሥራውን የሚመራና የሚከታተል 

አደረጃጀት በመፍጠር ተግባርና የሥራ ሃላፊነትን መወሰን 

ዋነኛ ሥራ ተደርጎ የተሠራ ይገኛል።

   ከግሉ ዘርፍ ባለሀብቶችና ከሌሎች ባለድርሻ አካላት 
ጋር በዘርፉ ኢንቨስት እንዲያደርጉ ጠንካራ ግንኙነት 
በመፍጠር  በጋራ ትብብርና ቅንጅት አብረው መሥራት 
የሚችሉበትን መንገድ ማበረታታትና ልዩ ሥልጠናዎችን 
በማዘጋጀት ዕውቀትና ልምድ እንዲቀስሙ ለማድረግ 
ታቅዷል ሲሉ ገልጸው፤  የህብረት ሥራ ማህበራት 
በማደራጀት ሀብትን እንዲያለሙ ማስቻል ሌላኛው 
ትኩረት ተሰጥቶት እየተሠራ ያለ ሥራ ነው ብለዋል።

“የምክክር ኮሚሽኑ 
የሽምግልና ሥርዓቶችንም 

አካቶ ቢንቀሳቀስ 
ውጤታማ ይሆናል”

- አየለ በክሪ (ዶ/ር)
የታሪክ ምሁር

ከ1ኛ ገጽ የዞረ
   የኢትዮጵያን  ዘመናዊ  የፋይናንስ  ሥርዓት  ግብ  
ለማሳካት በመንግሥት አገልግሎቶች፣ በንግድ ሥራዎች 
የሚደረጉ የገንዘብ ዝውውሮችን በዲጅታል የክፍያ 
አማራጮች መጠቀምና የጥሬ ገንዘብ ዝውውርን ማስቀረት 
ይገባል ብለዋል፡፡

በአሁኑ ወቅት በርካታ ሰዎች የዕለት ተዕለት 
ግብይታቸውን ጥሬ ገንዘብ ይዘው መሄድ ሳያስፈልጋቸው 
በዲጂታል የክፍያ አማራጮች የሚፈልጉትን ሥራ 
እያከናወኑ መሆኑን አመላክተዋል።

 በሀገሪቱ የክፍያ ሥርዓት ውስጥ ዘመን ያመጣቸውን 
ቴክኖሎጂዎች በማስተዋወቅና የክፍያ ሥርዓቱን ለማዘመን 

በዲጅታል የክፍያ አማራጮች...

ከ1ኛገጽ የዞረ
ግንኙነት ነበራት ሲሉም  ገልጸዋል።
    እንደ አምባሳደር ሳላህ ፍራንሲስ  ማብራሪያ፤ አልጄሪያ 
ነጻነቷን ካወጀችበት ጊዜ ጀምሮ በይፋ ዲፕሎማሲያዊ 
ግንኙነት በመመሥረት የጋራ ተጠቃሚ መሆን ችለዋል። 
ይህን ታሪካዊ ግንኙነት ይበልጥ ለማጠናከር በሁለቱ ሀገራት 
መካከል የተጀመረው የቀጥታ በረራ በተጨማሪ በንግድና 
ኢንቨስትመንት ጠንካራ ትስስር መፍጠር እንደሚገባ ገልጸዋል። 
በረራው በሁለቱ ሀገራት መካከል የንግድ ልውውጥን በማሳደግ 
ትልቅ ዋጋ ይኖረዋል። የኢትዮጵያ አየር መንገድ በአልጀርስ 
የቀጥታ በረራ  እንዲጀምር ድጋፍ ይደረጋል ብለዋል።
   በአልጀሪያ የኢትዮጵያ ባለሙሉ ሥልጣን አምባሳር ነቢያት 
ጌታቸው በበኩላቸው በአልጀርስ የኢትዮጵያ ኤምባሲ ባለፉት 
ዓመታት በንግድና ኢንቨስትመንት ግንኙነቶች እንዲጠናክሩ  
ሥራዎችን ሠርቷል። እንዲሁም ኢትዮጵያ የምታከናውነውን 
የአረንጓዴ ዐሻራ መርሃ ግብር የአልጄሪያ ሕዝብና መንግሥት 
እንዲጋሩት ለማድረግ ብዙ እንቅስቃሴዎችን እያደረገ ይገኛል 
ብለዋል።  
   በዚህም የአልጄሪያ መንግሥት ለኢትዮጵያ አረንጓዴ ዐሻራ 
መርሃግብር እውቅና በመስጠት የወይራ ችግኝ ፍሬዎችን 
በስጦታ ለኢትዮጵያ መንግሥት ልኳል ብለዋል።
   ሁለቱ ሀገራት በጋራ ለመሥራት ከተስማሙባቸው ዘርፎች 
ውስጥ  የፋርማሲቲካል ዘርፍ አንዱ በመሆኑ  ቀጥታ በረራ 
መጀመሩ በህክምና ዙሪያ ያሉ ባለሙያዎች ቀጥታ ግንኙነት 
ለመፍጠር ይረዳል ብለዋል።  
     ወደ ኢትዮጵያ መጥቶ የነበረው  የአልጄሪያ ልኡካን ቡድን 
ከተለያዩ ሴክተሮች የተውጣጣ በመሆኑ በኢትዮጵያ ከሚገኙ 
አቻዎቻቸው ጋር የሁለትዮሽ ግንኙነት በማድረግ በተለያዩ 
ዘርፎች የሁለቱን ሀገራት ግንኙነት እንዲጠናከር ይረዳል። 
በቀጣይም መሰል ሥራዎች ተጠናክረው እንደሚቀጥሉ 
አስረድተዋል።
 

የአልጄሪያና የኢትዮጵያ...“ኃያላን ሀገራት ኢትዮጵያ ዋስትናው...
ከ1ኛ ገጽ የዞረ
መኖር አለበት። 
    የባህር በር የሌላቸው ሀገሮች የጎረቤቶቻቸውን ወደቦች 
የመጠቀም መብት እንዳላቸው የተባበሩት መንግሥታት 
ድርጅት  ደንግጓል። እንዲሁም  ሃያላን ሀገራት ኢትዮጵያን 
የሚያክል ትልቅ ሀገር የማይቋረጥ፣ ዋስትናው የተረጋገጠና 
ደህንነቱ የተጠበቀ የባህር መውጫ በር ሊኖራት ይገባል 
ብለው ያምናሉ። ይህን አመኔታ ተመርኩዘን የባህር 
በር ላላቸው ጎረቤት ሀገሮች የራሳችንን ጉዳይ ማቅረብ 
አለብን። በየጊዜው  በሚፈጠር ችግር የሚቋረጥ ሳይሆን 
ወደብ የመጠቀም ጉዳይ የማይቋረጥ፣ ደህንነቱ የተጠበቀ 
መሆን አለበት ብለዋል። 
   እንደ አምባሳደሩ ማብራሪያ፤ ኢትዮጵያ በራሷ 
አቅም በምታደርጋቸው ትብብሮች፣ የዲፕሎማሲ 
እንቅስቃሴዎች፣ ራሷን አስካስተዋወቀች ድረስ ተጽዕኖ 
ፈጣሪ ሀገር መሆኗ አይቀርም። በዓለም አቀፍና በቀጣናዊ 
ደረጃ ከራሳችን ውስጣዊ ኃይል ጋር ተዳምሮ የሃያላንና 
የትናንሽ ሀገሮችን የፖለቲካ ፍላጎት ተገንዝበን እኛን 
እንዲገነዘቡን ካደረግን የባህር በር ጉዳይ በተቻለ መጠን 
በሚባለው ደረጃ አስቸጋሪ ላይሆን ይችላል። ይህ ሲባል 
ግን የባህር በርን ጉዳይ ቀለል አድርጎ ማየት አያስፈልግም። 
    የኢትዮጵያን ፍላጎት በሚያስጠብቅ መልኩ ቀጣይነት 
ያለውና አስተማማኝ የባህር በር መውጫ መኖር አለበት 
ያሉት አምባሳደር ግሩም፤ በዓለም አቀፍ የፖለቲካ 
ዲፕሎማሲ ጉዳዮች ላይ ኢትዮጵያ በንቃት እየተሳተፈች 
ነው፤ ይበልጥ ተጽዕኖ ፈጣሪ ለመሆን የውስጥ ግጭቶችን 
ማስወገድ ይገባል ብለዋል። 
   እንደ አምባሳደር ግሩም ገለጻ፤ ቀይ ባህር ከኢኮኖሚ፣ 

ከጸጥታና ደህንነት፣ ከጂኦ ፖለቲካ አኳያ ትልቅ ትርጉም 
ያለው ቀጣና ነው። በየጊዜው እያደገ የሚመጣውን 
የኢትዮጵያ ኢኮኖሚ፣ በዓለም አቀፍ ደረጃ የሚኖራትን  
የጂኦ ፖለቲካ ተጽዕኖና  የተለያዩ ሀገራት በቀጣናው 
የሚያሳዩትን ፍላጎት በመገንዘብ ኢትዮጵያ  በቀይ ባህር 
ጉዳይ በትኩረት መሥራት አለባት።
   የራሳቸው የባህር ጠረፍ  ያላቸው ሀገሮች በብዙ 
መልኩ ተፈላጊ ናቸው ያሉት አምባሳደር ግሩም፤ ንግድን 
በማሳለጥ ኢኮኖሚያቸውን በማሳደግ፣ የትራንስፖርት 
ወጪያቸውን ዝቅ በማድረግ፣ በቅናሽ ዋጋ የገቢና የወጭ 
ንግድ በማካሄድ ተጠቃሚዎች ናቸው። 70 በመቶ በላይ 
የዓለም ንግድ  የሚካሄደው በባህር ላይ  በመሆኑ  በተቻለ 
መጠን በቀይ ባህር ያለንን እንቅስቃሴ  በትኩረት ማየት 
አስፈላጊ ነው ሲሉም ተናግረዋል። የባህር በር መኖርና 
አለመኖር ዲፕማሲያዊና ኢኮኖሚያዊ አንድምታ አለው 
ሲሉም አክለዋል። 
   በአሁኑ ጊዜ በቀይ ባህር ቀጣና ሶስት ነገሮች ለውጥ 
እያመጡ ነው ያሉት አምባሳደሩ፤ በቀይ ባህር ምዕራባዊ 
ዳርቻ የሚካሄድ የፖለቲካ ሽግግር መኖር፣ የገልፍ ሀገሮች 
በአፍሪካ ያላቸው ፍላጎት መጨመር በተለይ የንግድ 
ወደቦችን ማግኘት፣ የመግዛትና የመከራየት  ሁኔታዎች 
መጨመርና  በቀይ ባህር አካባቢ የሃያላን ሀገራት ፉክክር 
ናቸው። ኢትዮጵያ ለንግድና ለኢንቨስትመንት  ከፍተኛ 
ወጪ የምታወጣ በመሆኑ በተቻለ መጠን የባህር በር 
መውጫ  ያስፈልጋታል፤ ለዚህ በከፍተኛ ጥንቃቄ ልትሰራ 
ይገባል ሲሉም ተናግረዋል።  

ከጥሬ ገንዘብ ንክኪ የራቀ የግብይት ሥርዓት እንዲኖር 
እየተሠራ ይገኛል ሲሉ ተናግረዋል።

   በቀጣይም የክፍያ ሥርዓትን ማዘመንና ተደራሽነቱን 
የማስፋፋት ሥራ ተጠናክሮ እንደሚቀጥል አመላክተዋል።

ዲጂታል የክፍያ አማራጮች ወጪን በመቆጠብ፣ 
የፋይናንስ አደጋ ተጋላጭነትን ለመቀነስ፣ የጥሬ ገንዘብ 
ዝውውርን ለማስቀረት፣ የዲጂታል ግብይት ተደራሽነትን 
ለማስፋፋትና ግልጽነት ያለው ፈጣን አገልግሎት ለመስጠት 
እገዛ እንደሚያደርግ አብራርተዋል፡፡

ዲጂታል ኢትዮጵያን እውን ማድረግ ከተቻለ 
የንግዱን ዘርፍ አገልግሎት ማሻሻል እንዲሁም የመንግሥት 

አገልግሎቶች ደረጃቸውን የጠበቁና ዘመናዊ እንዲሆኑ 
ማድረግ ይቻላል ብለዋል።

   ሁለተኛው ምዕራፍ ሀገር በቀል የኢኮኖሚ ማሻሻያ 
ዲጂታል የፋይናስ  ሥርዓትን የማጠናከር ዓላማ እንዳለው 
ዶክተር እዮብ አስታውቀዋል። 

ሀገር በቀል የኢኮኖሚ ማሻሻያው አራት ቁልፍ ምሰሶዎች 
እንዳሉት የጠቆሙት ዶክተር እዮብ፤  የማክሮ ኢኮኖሚውን 
ማረጋጋት፣ የግሉ ዘርፍ ንግድና የኢንቨስትመንት ከባቢን 
ማሻሻል፣ የአየር ንብረትን በማሻሻል ምርታማነትን ማሳደግ 
እንዲሁም ብቃት ያለው የሲቪል ሰርቪስ መፍጠር ላይ 
ትኩረት መደረጉን አመላክተዋል፡፡

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

በዘመናት መካከል ባለ  የትውልዶች መንሰላሰል    እያንዳንዱ ትውልድ  የራሱ የሆነ ዘመኑን  ታሳቢ ያደረገ 
ኃላፊነት አለበት፤ ይህን ኃላፊነቱን  በአግባቡ የመወጣቱም ሆነ ያለመወጣቱ   እውነታ  በራሱም  ሆነ በመጪው 
ትውልድ እጣ ፈንታ ላይ የሚኖረው አሉታዊ ሆነ አዎንታዊ  ጫና   ከፍያለ ነው። በዛሬው ትውልድ  ሁለንተናዊ  
እሳቤና አኗናር  ላይ  የሚኖረውም  ተጽእኖ ትልቅ ነው።

ዓለም  አቀፍ   የታሪክ መዛግብት   እንደሚያመላክቱት፤ አሁን ላይ ለዜጎቻችው የተሻለች ሀገር መፍጠር የቻሉ 
ሀገራት ሕዝቦች ሆኑ፤ ሕዝቦቻቸው ዛሬን ማሸነፍ አቅቷቸው   በብዙ መከራ፣ ስቃይ  እና  ጠባቂነት   ዋጋ እየከፈሉ 
ያሉ    ሀገራት ሕዝቦች   አሁነኛ  የልዩነት ምንጫቸው በትውልዶች  መካከል  የተፈጠረ  ኃላፊነትን በአግባቡ  
ያለመወጣት   ክፍተት እንደሆነ  ይታመናል።

በተለይም  ዛሬ ላይ  በድህነትና በኋላ ቀርነት  ተጠቃሽ  የሆኑ ሀገራት የቀደሙ  ትውልዶች በአንድም ይሁን 
በሌላ ይህን ኃላፊነታቸውን  በአግባቡ  ባለመረዳታቸው፤ ተረድተዋል የሚባሉትም ቢሆኑ  ኃላፊነታቸውን  ስኬታማ 
በሆነ መንገድ መወጣት  የሚያስችል   በቂ   አዕምሯዊ  እና  ስነ ልቦናዊ  ዝግጁነት መፍጠር አለመቻላቸው   አሁን 
ላሉበት  ማኅበራዊ፣ ኢኮኖሚያዊና ፖለቲካዊ  ፈተናዎች  ዳርጓቸዋል።

ከትናንቶች  ይልቅ ለዛሬ ትኩረት  ያለመስጠት፤ ዛሬን ለነገ ብሩህ ተስፋ አድርጎ  ከመውሰድ፤ ለዚህ የሚሆን  
ትውልዳዊ  የአዕምሯዊ  ውቅር  ከመፍጠር ይልቅ፤ ዛሬዎችን  በከንቱ ላለፉ ትናንቶች የመስዋዕት  በግ አድርጎ 
በማቅረብ  ትርጉም ማሳጣት፤ በዚህም  ዛሬን ብቻ ሳይሆን ነገን   ጭምር  ተስፋ ቢስ  ማድረግ የመጡባቸው  
መንገዶች  መገለጫዎች  ናቸው።        

እነዚህ መንገዶቻቸው  የሀገራቱን ሕዝቦች  ሆኖ የመገኘት ተስፋም ሆነ፤ ሆኖ የመገኘት  አቅም   በመገዳደር   
አሁን ላሉበት  ድህነትና  ኋላ ቀርነት   ዳርጓቸዋል። ዛሬ ላይ ከችግሩ ለመውጣት የሚያደርጉት እልህ አስጨራሽ 
ትግል  ዋነኛ  ፈተና በመሆን፤ ለመስዋዕት የመዘጋጀታቸውንና መስዋዕት የመክፈላቸውን ያህል ስኬታማ መሆን 
እንዳይችሉ  አድርጓቸዋል።

ለዚህ ደግሞ በሀገራችን  ከ50ዎቹ ጀምሮ ሀገራዊ  ለውጥ በማምጣት  የመላውን  ሕዝባችንን ኑሮ  ለመለወጥ 
የተደረጉ የለውጥ ንቅናቄዎች፤ ንቅናቄዎቹ  ያስከፈሉት ዋጋ  የአደባባይ  ሚስጥር ነው።   ሀገራዊ  የለውጥ ተሞክሮው 
ራሱን  የለውጥ ኃይል  አድርጎ በመቁጠር  በተንቀሳቀሰው ትውልድ  ላይ  የፈጠረው ጥላ  የታሪካችን አንዱ  ጥቁር  
ምዕራፍ ስለመሆኑም ለማንም የሚነገር አይደለም።

ትውልዱ ለለውጥ ብቻ ሳይሆን ለለውጡ ስኬታማነት የነበረው ቁርጠኝነት  የቱን  ያህል ሕይወትን  እስከ 
መክፈል በደረሰ የመስዋዕት  ዝግጁነት  የታጀበ፤  የተከፈለውም ዋጋ ምንያህል ውድ እንደነበር፤ ለዓላማ የመሰዋት  
ቁርጠኝነቱ   ጥሎት ያለፈውም  ጠባሳም   በዛሬዎቻችን ላይ   ያሳደረው  ተጽዕኖ  እና  ነገዎቻችን ላይ   የፈጠረው  
ግርዶሽ ለዚህ  ትውልድ  እንደ አዲስ የሚነገረው  አይደለም። 

ይልቁንም  ይህ  ትውልድ   በዘመናት  እየተንሰላሰሉ   በመጡ  ችግሮች ዛሬም ዋጋ እየከፈለ የሚገኝ ከመሆኑ 
አኳያ፤ እውነታዎቹን ከታሪክ ትርክት ባለፈ ሊመለከታቸውና ሊያጤናቸው   ይገባል። ይህም   አሁን ላይ ሀገርን 
እንደሀገር  ወደ ተሻለ የዕድገት  ምዕራፍ ለማሻገር በሚደረገው ጥረት  እንደ  ትውልድ ያለበትን  ኃላፊነቱን   በስኬት  
መወጣት  እንዲችል ትልቅ አቅም እንደሚሆነው ይታመናል። 

የቀደመው ዘመን ሀገራዊ የለውጥ መነቃቃት  መንገድ  ስቶ ትውልዱን፣ ሀገርና ሕዝብን ከፍ ያለ ዋጋ እንዳስከፈለ፤ 
አሁን የተጀመረው ለውጥ   በተመሳሳይ መልኩ፣ ሀገርና ሕዝብን ተጨማሪ ዋጋ እንዳያስከፍል  ከትናንት ትውልዶች 
ስህተት በአግባቡ መማር፤ ቢያንስ ቢያንስ የነሱን ስህተት ባለ  መድገም  ከራስ ጋር መታረቅ ያስፈልጋል።

ለዚህ ደግሞ   ከስሜታዊነትና  ከአልተገባ እልኸኝነት መውጣት፤  እያንዳንዱን  የለውጥ  እንቅስቃሴ   በተረጋጋ 
መንፈስና በሰከነ አእምሮ  መመርመር፤    እንቅስቃሴው  ለግለሰቦች  ወይም ለቡድኖች  ሊያስገኙ  ከሚችሉት 
ተጠቃሚነት  ይልቅ  እንደ ሀገር  ለመላው ሕዝባችን ያላቸውን ፋይዳ ማመዛዘን ተገቢ ነው።

ከጥፋት ትርክቶች፤ ከሁከትና ልዩነት ሰባኪዎች፤ ከሀሰተኛ መረጃዎችና መረጃዎቹ  ከሚፈጥሩት አደጋ  እራስን  
መጠበቅ፤ ከሁሉም በላይ  ለውጥ የሁሉንም  ተሳትፎ የሚጠይቅ፣ ከትናንት መውጣት፣  ዛሬን መኖር እና ነገን ባለ 
ተስፋ ማድረግ የሚያስችል ማኅበራዊ  ሂደት  መሆኑን መገንዘብ ያስፈልጋል።   

በአጠቃላይ ከቀደሙት ትውልዶች   ስህተት በመማር፤ ዛሬን  በሚዋጁ፣  ነገን ብሩህ ተስፋ በሚያላብስ  
ማኅበራዊ፣ ፖለቲካዊና ኢኮኖሚያዊ  ተጨባጭ እውነታዎች  አስተሳሰባችንን መግራት፣   ለዚህ የሚሆን ሁለንተናዊ 
ዝግጁነት  መፍጠር   ይጠበቅብናል። ይህ ከመጣንበትና  ካለንበት የግጭት  አዙሪት ወጥተን  ለራሳችን  ሆነ 
ለመጪዎቹ   ትውልዶች ባለውለታ  የሚያደርገን ትልቁ ኃላፊነታችን ነው!  

 

ለራሳችንም  ሆነ ለመጪው  ትውልድ 
ባለውለታ  እንሁን! የመስከረም  ኪሶች

ግርማ መንግሥቴ

እንደ መታደል ሆኖ፣ መስከረም መታወቂያው ብዙ 
ነው። በአዲስ ዓመት መግቢያነት ይታወቃል። በአብዮት 
መፈንዳት ይታወቃል። በትምህርት ቤቶች መክፈቻነት 
ይታወቃል። በተደራራቢ በዓላት አስተናጋጅነቱ 
ይታወቃል። መሸጋገሪያውን ማንም የሌለውን፣ ጷጉሜን 
በማድረጉ ይታወቃል። በይፋ አይነገርለት እንጂ፣ ዛሬ 
ይዘን በተነሳነው ርዕሰ ጉዳይም ይታወቃል። 

ከላይ በጠቃቀስንለት አበይት ጉዳዮች የሚታወቀው 
መስከረም፣ በሚያስተናግዳቸው ጉዳዮች ይታወቅ እንጂ፣ 
በጉዳዮቹ በጀት አነቃናቂነት ግን ብዙም አይታወቅም። 
ማለትም፣ ሁሉም በሆዱ እንጂ በቃሉ አይለውም። 
በ“ሆድ ይፍጀው″ ያልፈዋል እንጂ ወደ ከንፈሩ አምጥቶ 
ለፍሬ ከናፍር አያበቃውም። 

ሴትየዋም ቢሆኑ፣
 መቼስ ማል ጎደኒ፣
ፈርሶ መስከረሚ፣

    ቀጠንጠን ጎደኒ - - -
አሉ እንጂ አላፍረጠረጡትም። “አላፍረጠረጡትም” 

እንበል እንጂ፣ ከሁሉም ግን እሳቸው ይሻላሉ። ሌላውማ 
ያው ከላይ እንዳልነው በ“ሆድ ይፍጀው” እየተፈጀ ወደ 
ጥቅምት (አንድ አጥንት) መሸጋገርን ነው የሚመርጠው። 

ለመግቢያ ያህል እህችን ያህል ከተግባባን፣ በቀጥታ 
ወደ ጉዳያችን እንሂድ።

መስከረም እንደ ማንኛውም ወር፣ እሱም ያው 
ወር ነው። የተለየ ነገር የለውም። ይሁን እንጂ  የተለየ 
የሚያደርጉት በርካታ ማህበራዊ-ባህላዊ ጉዳዮች አሉት፣ 
ጷጉሜ ወርን ተንተርሶ መምጣት፣ የአደባባይ በዓላት 
መብዛት፣ የትምህርት ቤቶች መከፈት፣ የገበሬው ጎተራ 
“ለሚቀጥለው ምርት ቦታ ለመልቀቅ” ሲባል መጉደል፣ 
ወቅቱ ፀደይ መሆኑ ∙ ∙ ∙ ወዘተ ለየት ያደርጉታል።

እየተነጋገርን ያለነው ስለርእሳችን ነው። መስከረም 
ወር ስላራቆታቸው ኪሶች፤ ወይም ስላደኸያቸው 
ቦርሳዎች። (መስከረም ጭር ስላደረጋቸው ግሮሰሪዎች 
ግን አይደለም።)

ምክንያቶቻችን ምንም ይሁኑ ምን ግን አንድ 
ሁላችንንም የሚያስማማ ጉዳይ አለ፣ እሱም መስከረም 
ወር ልክ እንደ ሌሎች አቻዎቹ ፈታ፣ ለቀቅ እንል 
ዘንድ የሚፈቅድልን አለመሆኑ ነው። ቦርሳ ከፈት ላጥ፣ 
መዥረጥ እናደርግ ዘንድ ንፉግ መሆኑ ነው። ከ“ወዳጅ 
ዘመዶቻችን” ጋር ሁሉ ሳይቀር ከ“ሻይ ቡና” ሥነስርዓት 
ማስተጓጎሉ ነው። አዎ፣ መስከረም ሰው አደኸያለሁ ብሎ 
ራሱም እንደ ጓደኞቹ ደምቆና ፈክቶ “ቺርስ” እየተባለበት 
እንዳያልፍ በየዓመቱ ራሱ በራሱ ላይ ማዕቀብ ጥሎ 
በገደምዳሜው እየታለፈ ይገኛል።

የዘንድሮን መስከረም ከሁሉም ለየት የሚያደርገው 
ከእስከዛሬዎቹ መስከረሞች በተለየ ሁኔታ የኑሮ 
ውድነትና ጋሻ ጃግሬዎቹ የከበቡት መሆኑ ነው። አዎ፣ 
የዘንድሮ መስከረም በአጓጉል ሁኔታ ተከቧል። ኪሎ 
ጤፍ መቶን ሊዘል ጥቂት ፈሪ እየሆነ ነው እየተባለ ነው፣ 
የአንድ እንቁላል መግዣ የድሮ ሰንጋ ዶሮ መግዣ ከሆነ 
ሰንብቷል ተባለ። 

የትምህርት ቤቶች ክፍያ ነገረ ስራው ሁሉ “ካልፈለክ 
ተወው”ን ይመስላል። ከስጋ ጋር የተለያየው ሕዝብ 
ቁጥር ብዛት “ሁሉም” ለመባል ምንም አልቀረውም። 
በዓሉን የተመለከቱ ቸበር ቻቻዎች (ልክ እንደነ ድንጋይ 
ኳሱ ሁሉ) ለእነ ብር ወረቀቱ እንጂ በሌላው ዘንድ 
“ይለፈኝ” ከተባሉ ያልተቆጠሩ አስርታት አልፈዋል ነው 
የሚባለው። ምኑ ቅጡ - - - 

እዚህ ላይ ስለ ተራቆቱ ኪሶች ስናወራ፣ ሀዘናችንን 
ለራሳችን ጭምር ስናደርግ፣ እነ “እቅድ የለሾች” ን 
አካትተን አይደለም (ቆይ ቆይ - - - ስጋ ቀለብ ነው 
እንዴ?)። “አንድ በሬ ላራት”  ማስገባታቸውን ከቁም 
ነገር ቆጥረው ጆሯችን እስኪቃጠል ሲወተውቱን 
ለነበሩት እንኳን ኪሳቸው ምናቸውስ ቢደርቅ ምናገባን። 
“አንድ በሬ ለስድስት” ስ ቢሆን የምን አትርሱኝ ሆነና 
ነው ለወሬ የሚበቃው?። 

ድምፃዊው “ምላስና ሰምበር - - -፤ ጉራ ብቻ - - 
-” እንዳለው ካልሆነ በስተቀር ከብክለት፣ ብክነትና 
ጤና ማጣት በስተቀር የስጋ ብዛት ምን ያደርጋል? 
በሚቀጥለው መስከረም ላይደገም ብንስማማ መልካም 
ነው።

“ሰው ምን ይመስላል ቢለው፣ ዘመኑን” አለ ይባላል። 

ያለንበት ዘመን “ክፉ ዘመን” ከሚባሉት ስር የሚያርፍ 
ነው። እዚህ ዘርዝረን በማንጨርሳቸው ችግሮች 
ተከብበን ነው ያለነው። መውጫ ቀዳዳ እንዳጣችው 
የበዓሉ ግርማ “ዝምብ” (“ደራሲው”ን አስታውስ) ዝም 
ብለን ጥዝዝዝዝ- - - - እንዳልን አለን። ታዲያ በዚህ 
ጥዝዝዝዝዝዝዝዝ ------ እያልን ባለንበት ሰዓት “አንድ 
በሬ ለአራት” ጨዋታ ውስጥ እየገባን በማግስቱ ሀሳብ 
ትካዜ ውስጥ ገብተን ሰውንም ሀሳብ ትካዜ ውስጥ 
የምንዘፍቀው ለምንድን ነው? ጥያቄው ይሄ ነው። ይህ 
በ2017 መስከረም ባይደገም በጣም ጥሩ ነው።

እንደ አካባቢ ችግር ላይ ነን። እንደ አገር ችግር 
ላይ ነን። እንደ አሕጉርም ችግር ላይ ነን። እንደ ዓለም 
አካልም ችግር ላይ ነን። የቱ ጋ ሰላም ሆኖ የቱ ጋ እንኳን 
ችግር እንዳለ መለየት ያቃተን ጊዜ ላይ ነው ያለነው። እነ 
“ብር ወረቀቱ”ን ሳይጨምር፣ እያደረግን ያለነው ስራ ግን 
ለሰሚ ግራ ነው።

ከላይ የገለፅናቸው ብልህ እናት “ፈርሶ መስከረሚ 
- - -”እንዳሉት በመስከረም  

ነገሮችን በዘዴ፣ ቀጠንጠን አድርጎ ማለፍ እየተቻለ 
“አንድ በሬ ላራት” ተማን አንሼ ጨዋታ ውስጥ እየገቡ 
መደናበር ለማንም እንደማይበጀው ሁሉ ለማንም 
አይጠቅምም። ባበደ የገበያ ሁኔታ ውስጥ ጭራሹን ያብድ 
ዘንድ፣ ስርዓት ያጣ ዘንድ ምቹ ሁኔታዎችን ከመፍጠር 
ያለፈ ምንም አይነት የኢኮኖሚ፣ ማሕበራዊም ሆነ 
አውዳመታዊ ፋይዳ የለውም።  

ገበያን እሚያሳብደው ሰው እንደ ሆነው ሁሉ፣ ገበያን 
የሚያረጋጋውም ሰው ነው። እንደው ለደንቡ “ገበያ 
መር” ሲባል ይሰማ እንጂ ገበያው የሚመራው ተወደደም 
ተጠላ በሰው ነው። ይህ ደግሞ በተራዛሚውም ቢሆን 
ለዛሬ፣ ለጠላው ቀጠንጠን ማለት ተጠያቂዎቹ እኛው 
ነን። ለኪሳችን መሳሳት ተወቃሾቹ ማንም ሳይሆን 
ለ“አንድ በሬ ላራት”ግብይት ቦርሳችን ውስጥ እየገቡ 
ሲመዥርጡ የነበሩት ጣቶቻችን እንጂ ቦርሳዎቻችን 
አይደሉም። 

እናጠቃለው፣ መስከረም እንደ ማናቸውም ወራት 
ወር ይሁን እንጂ፣ ልክ እንደ ሌሎቹ ሁሉ የራሱ ልዩ 
ባህርያት አሉት። ባጭሩ፣ ወጪ ይበዛዋል። ወጪ 
ደግሞ ኪስ ያሳሳል። ኪስ ሲሳሳ ደግሞ ወኔ ሁሉ ሳይቀር 
ይቀዛቀዛል። በመሆኑም፣ በራስ የመተማመን፣ ለአደጋ 
ፈጥኖ የመድረስ ነገር ሁሉ አደጋ ላይ ይወድቃል ማለት 
ነው። ስለዚህ የዘንድሮውና የእስከ ዘንድሮው ያለው ሁሉ 
አልፏል። ለ2017 ዓ∙ም እንዳይደገም፤ ኪሳችንም ዳግም 
እንዳይሳሳ ከወዲሁ ቃል እንግባ። በእቅድና በራስ ሕሊና 
መመራትን መርሀችን እናድርግ!!! 

መልካም አዲስ ዓመት!!!

ገበያን እሚያሳብደው ሰው 
እንደ ሆነው ሁሉ፣ ገበያን 

የሚያረጋጋውም ሰው ነው። 
እንደው ለደንቡ “ገበያ መር” 
ሲባል ይሰማ እንጂ ገበያው 

የሚመራው ተወደደም ተጠላ 
በሰው ነው

ነፃ ሃሳብ
አዲስ ዘመን   ሰኞ መስከረም 21 ቀን 2016 ዓ.ም

ፖለቲካ እና ልዩ ልዩ 

ሁላችንም በሀገራችን ባህልና ወግ  ተምጠን የተወለድን ነን

ሀገራችን ኢትዮጵያ የብዙ ባህልና ስርዓቶች መነሻ 
ሀገር ናት:: የተለያዩ ሀይማኖቶች ተከባብረውና 
ተቻችለው የዘለቁባት የሕብረ ብሔራዊነት እናት 

ናት:: በህዝቦቿ የአንድነትና የአብሮነት መንፈስ የሶስት 
ሺ ዘመን ታሪክና እሴቶቿን ጠብቃ ከትውልድ ትውልድ 
ተራምዳለች:: እኚህ የሀገር ካዝማ እሴቶች በባህል፣ 
በሀይማኖት፣ በታሪክና በስርዓት የሚገለጡ የብዝሀነት 
ማሳያዎች ናቸው::

በዓለም ደረጃ ከምንታወቅባቸው እውነቶች 
የመጀመሪያው ሕብረብሔራዊነታችን ነው:: 
ሕብረብሔራዊነት ከብዙሀነት  የሚነሳ የብዙ ማንነቶች 
እሴቶችና አስተሳሰቦች ነጸብራቅ ነው:: ይሄ ማንነት፣ 
እሴትና እሳቤ ነው ሀገራችንን ሰፊና ብዙሀን፣ ልዩና 
ውበታም ያደረጋት:: 

ይህንን እውነት  በሀይማኖት በኩል ካየነው 
ተመሳሳይ  የምናገኘው ነገር ነው:: ለብዙዎች መማሪያ 
በሚሆን መልኩ ተቻችለው በፍቅር የሚኖሩ የተለያዩ 
አማኞችን እናገኛለን:: በዚህ ረገድ የተሳካልን ህዝቦች ነን:: 
ክርስቲያን ሆኖ ሙስሊም ጎረቤት የሌለው፣ ሙስሊም 
ሆኖ ክርስቲያን ዘመድ የሌለው፣ ያልተዋለደና ያልተሳሰረ 
አይገኝም::

ትልቁ ውበታችን እንዲህ ያለው የአብሮነት 
መስተጋብራችን ነው:: ይሄ የቅርብ ጊዜ ወይም ደግሞ 
ሰሞነኛ ሳይሆን ከታሪካችን ጋር የተሳሰረ ራሳችንን 
ለዓለም ያስተዋወቅንበት ጥንተ መሰረታችን ነው:: 
ተቻችሎ፣ በደስታና በሀዘን ያለውን እየተካፈለ የመጣ 
ህዝብ አንድነት ይጠፋዋል ማለት ዘበት ነው:: ስናሸንፍና 
ስንበረታ የነበረው ጥንት ባልተበገሩ ዛሬም ባልሰለሉ 
ሕብር እጆቻችን ነው::

ያለፉ የታሪክ ዳናዎቻችን በፍቅር የተሰመሩ ናቸው:: 
የትዝታዎቻችን አጥቢያ እንኳን በነዚህ እሴቶች ላይ 
የሚንጸባረቅ ነው:: እኔ ከሙስሊም ወዳጆቼ ጋር ብዙ 
ትዝታ አለኝ በተመሳሳይም እነሱ ከኔ ዘንድ የተቋደሱት 
እልፍ የወዳጅነት ትውስታ አላቸው:: ይሄ የአንድ እና 
የሁለት ሰዎች ታሪክ ሳይሆን የሀይማት መቻቻልን 
በተመለከተ የሁላችንም የጋራ ስሜት ነው::

አዛን ሲል እና ተንስኦ ሲል እንደሆነ ኃይል 
ነፍሳችንን የሚጸሙን የአንድነት ትውስታ አለን:: 
በአረፋና በመውሊድ በገናና በፋሲካ ከአፍጥር ጀምሮ 
እስከ ስግደት ድረስ ይሄ ነው የማንለው የተወራረስነው 
ናፍቆት አለን:: ዛሬም ድረስ በዛ መንፈስ ውስጥ ወጥተን 
የምንገባ ነን:: ለብቻችን ኖረን ያለፍነው ትዝታ የለንም:: 
ሙስሊም ከክርስቲያኑ ጋር፣ ክርስቲያን ከሙስሊም 
ወዳጁ ጋር የኢትዮጵያዊነትን የጋራ አሻራ ያኖረ ነው::

አንዋር መስኪድና ራጉኤል ቤተክርስቲያን 
አዛንና ቅዳሴ እኩል የሚሰማባቸው የኢትዮጵያዊነት 
ፊተኛ መልኮች ናቸው:: ጥምቀትና መስቀል ሲደርስ 
ቤተክርስቲያንን ከሚያጸዱት ውስጥ አብዛኞቹ ሙስሊም 
ወንድሞቻችን ናቸው:: ልክ እንደዚህ አረፋና መውሊድ 
ሲመጣም መስኪድ የሚጠርጉት ክርስቲያን ወንድሞች 
ናቸው:: ገንዘብ ለምነው መስኪድና ቤተክርስቲያን 
የሚያሰሩ ፍቅረ ፈጣሪ ያደረባቸው አማኞች እንዳሉ 
በተለያየ ጊዜ ሰምተናል:: 

ሀይማኖታዊ ክብራችን ምን ያክል እንደሆነ ከዚህም 
የላቁ አንዳንድ ታሪኮችን ሰምተን እናውቃለን:: ነብዩ 
መሀመድ ተከታዮቻቸውን ወደሀበሻ ምድር ሲልኩ..‹በዛ 
ፍቅር እና ነጻነት አለ፣ ማንም የማይበደልበት ምድር ነው 
ወደዛ ሂዱ› ብለው ነው:: ኢትዮጵያዊነት የእኔ የአንተ 
የሌለበት ፍቅርና አብሮነት የነገሰበት የነጻነት መሬት 
ነው::

የሰሞኑ ደግሞ ለየት ይላል:: እኚህ ወንድማማች 
ሀይማኖቶች በይበልጥ ሊያደምቁን በአንድ ላይ ከተፍ 
ብለዋል:: የአዲስ ዓመት መጀመሪያው መስከረም 
በሀይማኖት አፋቅሮ፣ በባህልና ወግ በስርዓትም አጋምዶ 
ጅማሬአችንን አሳምሮልናል:: አዲስ ዓመትን በጋራ 
አክብረን አሁን ደግሞ መስቀልና መውለድን በጋራ 
ልናከብር ሽር ጉድ ላይ ነን:: ከዚህ አለፍ ባልን ማግስት 
ደግሞ በጋራ የምንደምቅበት እሬቻ ይጠብቀናል::

እኚህ ሀይማኖታዊና ህዝባዊ በዓላት የማንነታችን 
መልኮች ናቸው:: አንድነት ሲጨምርባቸው ደግሞ 
ይበልጥ እንዲያምሩ እድል ይሰጣቸዋል:: በኢትዮጵያ 

ባረፋና መውሊድ፣ በገናና ፋሲካ የፍቅር ሁሉ ዳርቻ 
በሆነው ቤተሰባዊነት ተጠራርተንና ተመራርቀን ኖረናል:: 
አሁንም ዳግም ልንመራረቅ ቅዳሴና አዛኑን በአንድ 
ባጣመረ ክብረበዐል ፊት እንገኛለን:: ሁለቱ ታላላቅ 
ሀይማኖቶች ክርስትናና እስልምና በስርዓት፣ በጨዋነትና 
በግብረገብነት ትውልዱን ከማረቅ አኳያ ሚናቸው የላቀ 
ነው:: አሁን ላለችው ኢትዮጵያ በጎ ትውልድ ከማፍራት 
አኳያ የላቀ ሚና ተጫውተዋል::

ጨዋነት ከእምነት ነው የሚነሳው:: በፈጣሪ እና 
በአማኝ መካከል በተገነባ የስርዓት አውድ በኩል 
ነው ትውልድ እውነትን ህዝብ ፍቅርን የሚማረው:: 
እንደሕዝብ ብርታቶቻችን ከምንም ሳይሆን በእምነታችን 
በኩል የተንጸባረቁ ናቸው:: እነዚህ ነጸብራቆች ናቸው ዛሬ 
ላይ በአንድነቱ የበረታና በፍቅር የሰለጠነ ሕዝብ ብለን 
ስለራሳችን አፋችንን ሞልተን እንድንናገር ሆነ እንድንጽፍ 
እድል የሰጡን::

ሀይማኖታዊ ክብራችን ልንወልዳት በምናምጣት 
ኢትዮጵያ ላይ የራሱ አስተዋጽኦ አለው:: በፍቅር 
የምንሰራው ቤት ነው አቻችሎና አከባብሮ የሚያኖረን:: 
በፍቅር ስም ይዘናቸው የመጣነው እነዛ የአንድነት 
እሴቶቻችን አሁን ላለው ሀገራዊ መንገጫገጭ 
ዋስትናቸው የት የሌለ ነውና በሀገራዊ ምክክሩም ሆነ 
እየተናቆርንበት ባለው የብሔር ቡዳኔ ብንጠቀማቸው 
ለውጥ ያመጡልናል:: 

ሀይማኖት መጀመሪያው ፍቅር ነው..መጨረሻውም 
ፍቅር ነው:: እምነት መነሻው ሕብረት ነው መድረሻውም 
እንደዛ:: የምንኖረው ከምናመልከው በኩል የሰማነውንና 
ያየነውን ነው:: እውነቱ ይሄ ከሆነ ከፍቅር ውጪ በማንም 
ላይ እዳ እንዳይኖርብን ያስገድደናል ማለት ነው::

እኛ ኢትዮጵያውያን ከአንድ ወንዝ የተቀዳን፣ ከአንድ 
ምንጭ መንጭተን በአንድ ቦይ የምንፈስ የስልጣኔና 
የነጻነት ፋናወጊዎች ነን:: እኚህ ቀደምት ስልጣኔዎቻችን 
እንዴት መጡ ብለን ስንጠይቅ ፍቅር የዋጀው 
የወንድማማችነት መንፈስን እናገኛለን:: እንዳንለያይ ሆነን 
የተቀየጥን፣ እንዳንፈታ ሆነን የተቋጠርን መሰረቶች ነን:: 
ኢትዮጵያዊነትን በተመለከተ ልክና ተስማሚ የሚሆነው 
በጀመርነው እና በምንታወቅበት ታሪክ ባበጀንበትም 
አብሮነት መቀጠል የሚለው ነው::

የመለያየት እውቀቶች ሀገር እንደማያጸኑ አይተናል፣ 
እያየንም ነው:: ”ከባለቤቱ ያወቀ ቡዳ ነው” እንደሚባለው   
ምን እንደሆነ የምናውቅ ህዝቦች ነን:: የሚያምርብን 
ልዩነቶቻችንን ፈትተን ባልተቀየመና ባልጠላ ልብ 
ስንተቃቀፍ ነው:: የሚያምርብን ዘረኝነትን ትተን 
በኢትዮጵያዊነት ስንጠራና ለሁላችን የሚበቃ የጋራ ታሪክ 
ስንጽፍ ነው:: የሚያምርብን አብረሀም ሎጥን ወንድሜ 
እንዳለው..እኛም ወንድሜ..እህቴ ስንባባል ነው::

ቀዳዳዎቻችን እየሰፉ አለመግባባትን የፈጠሩት 
ከለመድነው ኢትዮጵያዊነት አውድ ስለወጣን ነው:: 
የከፍታዎቻችን ማማ አሁንም እኛን እየጠበቁ ናቸው:: 
ፍቅር ዝቅታ የለውም:: ከመቃብር የከፉ የዝቅታ አዘቅቶች 
በጥላቻ መንፈስ የሚፈጠሩ ናቸው:: ጥላቻ የራስ 
ሞት የሚጀምርበት፣ የትውልድ ሞት የሚቀጥልበት፣ 
በስተመጨረሻም ሀገርን የሚያጠፋበት መርዝ ነው:: 
ሀይማኖቶቻችን ፍቅርን የሚያስተምሩ፣ አንድነትን 
የሚሰብኩ ናቸው:: ለምናምነው ፈጣሪ የእውነት የምንገዛ 
ከሆነ የጥላቻ መንፈስ አይጎበኘንም:: 

እኛ ኢትዮጵያውያን አማኝ ህዝቦች ነን:: ከመቶ ሲሰላ 
አብዛኛው ህዝብ የእኔ ከሚለው ፈጣሪው ጋር የተቆራኘ 
ነው:: ቁርኝቱ ደግሞ በህግና በስርዓት፣ በእምነትና 
በተግባር የተቃኘ ነው:: ይሄ ማለት ለፍቅር የሚሆን፣ 
ለአብሮነት የሚሆን፣ ለወንድማማችነት የሚሆን ብዙ 
እውቀትና ማስተዋል አለን ማለት ነው:: እናም ጥላቻን 
የሚገል፣ አለመግባባትን የሚሽር መንፈሳዊ መረዳት 
ውስጥ ነን ብለን መናገር እንችላለን::

እዚም እዛም ለኢትዮጵያዊነት አስተዋጽኦ 
ያደረጉ ብዙ የጨዋነት እሴቶች አሉን:: ከነዚህ ውስጥ 
ሀይማኖታዊ እና ህዝባዊ ስርዓቶቻችን ቀዳሚዎቹ 
ናቸው:: ትውልድ የገነቡ፣ ታሪክ ያስቀመጡ የሕብረ 
ብሔራዊነት ወዞች አሁንም ባልነጠፈው በኢትዮጵያዊነት 
ውስጥ አሉ:: መልካም እሴት ከአንድ ብርቱ ስርዓት እኩል 
የሕገ መንግስት ያክል ነው:: ያደፉብንን ለማጥራት፣ 
የወየቡብንን ለማድመቅ እኚህ መልካም እሴቶች 
አስፈላጊዎቻችን ናቸው::

በትረ ሙሴ (መልከ ኢትዮጵ)

ውስጥ የብቻ ታሪክ፣ የብቻ እሴት የለም:: እንዲህ 

ከመሰለው ሀይማኖታዊና ህዝባዊ በዓላት ውስጥ 

ደምቀው ወጥተው ያደመቁን ናቸው:: ስናከብራቸውም 

በጋራ ነው::

ከስም ሁሉ ገናና 
በሆነው በኢትዮጵያዊነት 

ብዙ ኩራቶችን ኮርተን ብዙ 
ድሎችን ተቀዳጅተናል:: 

ፍቅር የገባበት ልብ ሁሌም 
አሸናፊ ነው:: ድላችን ያለው 

በአንድነታችን ውስጥ 
ነው:: ተከባብረን ስንኖር 

መጪውን ትውልድ መከባበር 
እያስተማርነው ነው

በአብሮነት ሀገር ካልሰራን በምንም ብንሰራ ልክ 
አንሆንም:: አንዳንድ እውነቶች ፊትና ኋላ ናቸው:: ፍቅር 
ቀድሞ አንድነት የሚለጥቅባቸው:: በፍቅር ቀድመን 
በአብሮነት ስንለጥቅ ነው ከድብዛዜአችን ወጥተን 
ወደሚደነቅ ብርሀን የምንሄደው:: ትውልዱ በስርዓትና 
በጨዋነት በመከባበርም እንዲቆም ፍቅር አስተማሪ 
አባቶች ያስፈልጉታል:: ኢትዮጵያዊነትን ሳይስቱ ከትላንት 
ወደዛሬ ያመጡን ሀይማኖታዊና ህዝባዊ በአላቶቻችን 
ይበልጥ የምንደምቅባቸው፣ ይበልጥ የምንዋሃድባቸው 
ስለሆኑ መጪውን በዓል እንደመልካም እድል መቁጠር 
ይቻላል::

በዓሎቻችን በጋራ የምንደምቅባቸው የጋራ 
እሴቶቻችን ናቸው:: የእኔ የአንተ በሌለው ሕብር ማንነት 
ውስጥ የብቻ ስም እየሰጡ ራስን መነጠል ሀገር በማዋለድ 
ሂደት ውስጥ ወደ ኋላ መቅረት ነው የሚሆነው:: 
ኢትዮጵያውያን የሚደምቁበት መስቀልና አረፋ እሬቻና 
ሌሎች ሕዝባዊ በዓላትም ሙስሊምና ክርስቲያኑን 
በፍቅር የሚደምቁበት ሌላም የሚዋሃድበት በዓላት 
ናቸው:: እንዲህ አይነቱ በዓል ይበልጥ አብሮነታችን 
የሚጠነክርበት ከመሆኑ በተጨማሪ ወንድማማችነትንም 
የሚፈጥር ነው::

ብዙሀነት ፈትሎ ባደራት ሀገር ውስጥ፣ ሕብራዊነት 
ሸምኖ በቋጨው ሕዝብ ውስጥ ብቻነት የማይታሰብ 
ነው:: በሁላችን ዋጋ ለሁላችን በምትበቃ ሀገር ውስጥ 
ነን:: ከተግባባን በቅቶን የሚተርፍ ብዙ ነገር አለን:: 
ከተዋደድን እልፍ የበረከት ጸጋዎች አሉን:: ያጠበበን 
ጥላቻ ነው:: ያሳነሰን እኔነት ነው:: እንድንሰፋ..የፍቅርን 
በርኖስ እንልበስ::

ሀገር የምትፈጠረው ከፍቅር ጀምሮ በፍቅር ካበቃ 
የአብሮነት እሴት ነው:: አብዛኞቹ እሴቶቻችን ደግሞ 
መነሻቸውን ፍቅር ያደረጉ መድረሻቸው ደግሞ በሀገርና 
ህዝብ የተቋጨ ነው:: ንትርክ እና ሽኩቻ ማንንም ፊተኛ 
አድርገው አያውቁም:: ያለፈን በመርሳት ወደነገ የሚሄድ 
ተራማጅ አስተሳሰብን በመፍጠር ሁነኛ መሆን ይቻላል:: 
ልማዶቻችንን ለዳግም ብስራት ትላልቅ ድሎችን 
እንዲፈጥሩልን በፍቅር አሀዱ እንበል:: 

ኢትዮጵያ የብዙሀነት መናኸሪያ ናት:: የተለያዩ 
ብሔሮች ከባህልና ወጋቸው፣ ከስርዓትና እምነታቸው 
ጋር ተከባብረውና ተቻለው የሚኖሩባት:: በዓለም 
አደባባይ ደምቀንና አምረን የታየነው እንዲህ ባለው ዘመን 
ባስቆጠረ የጋራ ስርዓታችን እንደሆነ የሚታመን ነው:: 
ከጥንት ይዘናቸው የመጣነው ወደ ነገም የምናሻግራቸው 
መልካም እሴቶቻችን አብሮነትን በመፍጠር ረገድ የጎላ 
ሚና ስላላቸው ብንጠቀምባቸው አትራፊዎች ነን::

የብዙዎቻችን ታሪክ የተወራረሰ ታሪክ ነው:: በባህል 
ረገድ አንዱ በአንዱ ባል ደምቆ፣ በሀይማኖት በኩል አንዱ 
የአንዱን እያከበረ የመጣን ነን:: ብዙዎቻችን ያደግነው 
በእንዲህ ባለው ተለያይቶ በተስማማ፣ ተራርቆ በቀረበ 
ማንነት ውስጥ ነው:: በያገባኛል መንፈስ ጎረቤቶቻችን 
እየቀጡንና እየተቆጡን፣ እያስተማሩና እየመከሩን ያደግን 
ጥቂቶች አይደለንም:: ዛሬም ያን መሳይ የመዋደድና 
የመፈላለግ ጽኑ መሻት ያስፈልገናል::

ከስም ሁሉ ገናና በሆነው በኢትዮጵያዊነት ብዙ 
ኩራቶችን ኮርተን ብዙ ድሎችን ተቀዳጅተናል:: ፍቅር 
የገባበት ልብ ሁሌም አሸናፊ ነው:: ድላችን ያለው 
በአንድነታችን ውስጥ ነው:: ተከባብረን ስንኖር መጪውን 
ትውልድ መከባበር እያስተማርነው ነው:: ስንቻቻል 
እንደዚሁ የመቻቻል ባህልን እያዳበርን ነው::

ኢትዮጵያ የተማገረችው የተለያየ ሀሳብና እሴት 
ባላቸው ብሔር ብሔረሰቦች ነው:: የነዚህ እልፍ ማንነት 
ባህልና ስርዓት፣ ወግና ልማድ ሌላ ድምቀት ሆኖ ሀገሬን 
የሶስት ሺ ዘመን ባለታሪክ አድርጓታል:: ዛሬም የፍቅር 
ታሪክ እንሻለን:: የአብሮነትና የወንድማማችነት ታሪክ 
እንፈልጋለን:: ሁሉም ነገር ከሆነ ውበት ጋር የተፈጠረ 
ነው:: እንደመታደል ሆኖ የእኛ ውበት ደግሞ አብሮነት 
ነው:: አብሮነት ጥንት ያማረብን ዘንድሮም ያማረብን 
ከርሞም የሚያምርብን ውበታችን ነው::

ልክ እንደ እናት ጉያ ሀገር የትውልድ ቤት ናት:: 
ተከባብረንና ተቻችለን የምንኖርባት:: የመስቀልም ሆነ 
የአረፋ በዓል ከጥንት ጀምረን አብረን ያከበርናቸው 
ከሀይማኖታዊ እኩል የበጎ እሴት መገለጫዎቻችን ናቸው:: 
ሁላችንም በሀገራችን ባህልና ወግ ውስጥ ተምጠን 
የተወለድን ነን:: እናም ሁሉም የጋራችን ነው::

ግብርና  

ወርቅነሽ ደምሰው

 የግብርና ሥራ ብዙ ድካምና ልፋት ይጠይቃል:: 
አርሶ አደሩ ማሳውን አርሶና አለስልሶ በተለይ በዘር 
ከመሸፈን አንስቶ  ምርቱን ወደ ጎተራ እስከሚያስገባ 
ድረስ ባሉት ጊዜያት በርካታ  ፈተናዎች ሊገጥሙት 
ይችላሉ:: ምን ቡቃያው ቢያምር፣ የሰብሉ ቁመና 
ቢያጓጓ፣ አዝመራው ተሰብስቦ ጎተራ ካልገባ እፎይ 
አይባልም:: ሀይለኛ ዝናብ፣ በረዶ፣ ጎርፍ፣ አንበጣና 
የመሳሰሉት ተባዮች ፈተና የሚሆኑባቸው ጊዜያት 
ያጋጥማሉ::  

በተለይ በሰብል ላይ የሚከሰቱ ተባዮች ዓመቱን 
ሙሉ የተደከመበትን አዝመራ ከንቱ ሊያስቀሩት 
ይችላሉ:: እንደ ተምች፣ አንበጣ፣ ግሪሳ ወፍ ያሉት ጸረ 
ሰብል ተባዮች ሰብሉን ከቡቃያው አንስቶ በእሸትነቱ 
በማውደም አርሶ አደሩን መና የሚያስቀሩባቸው 
ሁኔታዎች በርካታ ናቸው::

ጸረ ሰብል ተባዮቹ  በተመሳሳይ ወቅት ወይም 
በተለያዩ ጊዜያት በተለያዩ  መነሻ  ምክንያቶች  ሊከሰቱ  
ይችላሉ:: ይህን የሚያውቀው አርሶ አደር የጸረ ሰብል 
ተባዮቹን እንቅስቃሴ በንቃት በመከታተል በሰብል 
ላይ ብዙ ጉዳት ከማድረሳቸው በፊት አስቀድሞ 
በቁጥጥር ስር ለማዋል ርብርብ ያደርጋል:: 

አርሶ አደሮች ተባዩ ከአቅማቸው በላይ ሊሆን 
ሲችል ባህላዊ ዘዴዎችን በመጠቀም አቅማቸው 
በፈቀደው መጠን ለመከላከል ጥረት  የማድረግ 
ልምድ አላቸው:: ተባዮቹን ለመቆጣጠር ከዚህም 
ባለፈ እንደ መከላከያ ሰራዊትና የመሳሰሉትን የተለያዩ 
የሕብረተሰብ ክፍሎች በማስተባበር ጭምር በዘመቻ 
ይሰራል::   

እነዚህን ተባዮች በመከላከል ረገድ በአርሶ አደሩ 
የሚሰሩ ሥራዎች እንዳሉ ሁሉ በግብርና ሚኒስቴር 
በኩልም የተለያዩ ሥራዎች ይከናወናሉ:: ተባዮቹ 
አንዳንዴ ድንበር ተሻጋሪ በመሆናቸውም በምስራቅ 
አፍሪካ ደረጃ ተባዮቹን ለመከላከል የሚያስችሉ 
ተግባሮችም ይሰራሉ:: 

በግብርና ሚኒስቴር መስሪያ ቤት በኩል በሰብል 
ጥበቃ ሥራ  ተባይ በመከላከልና አሰሳ  ዙሪያ  የቅድመ 
ዝግጅት ሥራዎች ይሰራሉ:: ተባይ ሳይከሰትም ሆነ 
ከተከሰተ በኋላ የተለያዩ ዘዴዎችን በመጠቀም 
ለመከላከልና ለማጥፋት የሚያስችሉ ሥራዎችም 
እንዲሁ ይከናወናሉ:: 

የሚኒስቴር መስሪያ ቤቱ መረጃ 
እንደሚያመለክተው፤ እስካሁን ድረስ ያለው የበልግም 
ሆነ የክረምት ወቅቱ በጣም ርጥበት አዘል  መሆን  
ተባዮቹ  እንዲስፋፉ ሰፊ  እድል ይፈጥራል:: ከዚህ 
ውስጥ አንዱ  ወቅቱ ለተምች መከሰት ምቹ  ሁኔታው 
እንደሚፈጠር ቀድሞም  የታወቀበት ስለነበር ቅድመ 
ዝግጅቶች በማድረግ ተምቹን  በኬሚካልና በሰው 
ኃይል የመከላከል ሥራ ተሰርቷል::  

    ሌላው በመኸር ወቅት የመከሰት አጋጣሚው 
ብዙ እንደሆነ የሚታወቀው የግሪሳ ወፍ  ነው:: 
ይህንንም ቀደም ሲል በባህላዊም ሆነ በዘመናዊ  መንገድ 
የመከላከል ሥራ ተሰርቷል:: ከዚህ በተጨማሪም 
እንዲዚህ አይነት ጸረ ሰብል ተባዮች የመከላከል 
ሥራን ለመስራት  አውሮፕላኖች  ጭምር  በመጠቀም 
የመከላከልና መቆጣጠር ሥራዎች እንደሚከናወኑ 
መረጃው ያመላክታል:: 

   በአሁኑ ወቅት በሀገሪቱ አንዳንድ አካባቢዎች 
የተከሰተው የግሪሳ ወፍ ቀደም ብሎ ሊከሰት  
የሚችልበት አጋጣሚ ከፍተኛ እንደነበር በሚኒስቴር 
መስሪያ ቤቱ ከተለዩት  ውስጥ አንዱ ነው:: በተለይ 
በዚህ ወቅት እንደሚከሰት የሚጠበቀው የግሪሳ ወፍ 
በሰብል ላይ ጉዳት ከማድረሱ በፊት ለመቆጣጠር 
የሚያስችሉ ሥራዎች ተጠናክረው መቀጠላቸውን 
ነው የግብርና ሚኒስቴር  የእጽዋት ጥበቃ መሪ ሥራ 
አስፈፃሚ አቶ በላይነህ ንጉሴ የሚናገሩት::

እሳቸው እንደሚሉት፤ የግሪሳ ወፍ በየዓመቱ 
የሚከሰት ተዛማች ተባይ ነው:: ከሦስት ሳምንት 
በፊት  በሦስት ክልሎች (በቀድሞው ደቡብ ብሔሮች 
ብሔረሰቦችና ሕዝቦች ክልል አካባቢዎች፣ በአማራ 
እና በኦሮሚያ) የግሪሳ ወፍ ተከስቷል:: በተለይ ስንዴ 
እና ጤፍ  አብቃይ በሆኑ አካባቢዎች ላይ በብዛት 
ገዝፎ  ታይቷል:: 

     አቶ በላይነህ፤ የወፎቹ ባህላዊ መራቢያ የሚባሉ 
ቦታዎች እንዳሉም ያመለክታሉ:: እነዚህን እየተከታተሉ 
የወፎችን ጎጆዎች እያፈረሱ፣ እንቁላሎቻቸውን 
በመሰባበር እና መሰል መራቢያ መንገዶችን በማጥፋት  
አርሶ አደሩ የሚሰራ ከሆነ  የወፉ መጠን እየቀነሰ  
ይመጣል ይላሉ:: 

አቶ በላይነህ እንዳብራሩት፣ እነዚህ የግሪሳ ወፎች 
ከማደሪያ ቦታቸው 30 ኪሎ ሜትር ርቀት ድረስ 
በመጓጓዝ ሰብሎችን ማጥቃት ይችላሉ:: ጥቃቱን 
በሚፈጸሙበት ጊዜ ሰብሎቹ ለወፎቹ  ምግብነት  ምቹ  
የሚሆኑበት ጊዜም ይወስናል:: ተዘርቶ እስከ  ወር ድረስ 
ያለውን የስንዴ ቡቃያ ሊመገቡ የሚችሉበት ሁኔታ 
አለ:: በተለይ ሰብሉ ጮርቃ (ለጋ) በሚሆንበት ጊዜ  
የመመገብ ፍላጎታቸው ይጨምራል፤ ጠንከር ሲልም 
ይመገቡታል:: እንዲሁም በእግራቸው ፈርፍረው 
ሊያጠፉትም ይችላሉ:: ጥፋታቸው በመብላት ብቻ 
የሚወሰን  ሳይሆን በእግራቸውም ጭረው  በመበተን 
ጥፋት ሊፈጸሙ  ይችላሉ::

አእዋፍቱ ለእነሱ ምግብነት ምቹ የሆነው የሰብል 
አይነት ሁሉ ያጠፋሉ የሚሉት አቶ በላይነህ፤ በተለይ 
የበኸር እህሎችን በብዛት እንደሚያጠቁ ይናገራሉ:: 
ከጤፍ እና ከአገዳ እህሎች ማሽላን በከፍተኛ 
ደረጃ እንደሚያጠፉ ጠቅሰው፣ ለአመጋገባቸው 
የሚመቻቸውን የሰብል አይነት ካገኙ ከማጥፋት 
ወደ ኋላ ባይሉም እነዚህን ሰብሎች ግን  የማጥፋት 
አቅማቸው  ከፍተኛ ነው ሲሉ ያብራራሉ::

አቶ በላይነህ እንዳብራሩት፤ በአገራችን በአሁኑ 
ወቅት  የተከሰተውን የግሪሳ ወፍ  መንጋ የመከላከል 
ኦፕሬሽን  እየተሰራ ነው፤ አሁን  ላይ የመከላከሉ 
ሥራ ተጠናክሮ ቀጥሏል:: እስካሁን  በሰብሎች ላይ 
ያስከተለው ጉዳት መጠን  የመከላከሉ ሥራ ሲጠናቀቅ 
ተጠንቶ  ይታወቃል:: 

አሁን ላይ  በሚታየው ግምታዊ ሁኔታ አርሶ 
አደሩ ሰብሉን እየጠበቀ መሆኑን ጠቅሰው፣ በሰብሎች 
ላይ የደረሰ ጉዳት ቢኖርም፣ ከፍተኛ ጉዳት ደርሷል 
የሚል እምነት እንደሌላቸው አቶ በላይነህ ይገልጻሉ:: 
የመከላከሉ ሥራ ፈጥኖ መጀመሩና የኬሚካል 
ርጭት እየተካሄደ  መሆኑ  ጉዳቱን ሊቀንሰ እንደቻለ 
ተናግረዋል፤ እስካሁን ባለው ሁኔታ  የተወሰነ ጉዳት 
ሊያስከትሉ እንደሚችሉ ጠቅሰው፣ ከፍተኛ ጉዳት 
እንዳልደረሰ ግን አመላክተዋል:: 

‹‹የግሪሳ ወፎች በራሪ በመሆናቸው ወደ 
ሚፈልጉበት አካባቢ ይንቀሳቀሳሉ:: በተለምዶ 
እነዚህን አካባቢዎች ያዘወትራሉ›› የሚሉት አቶ 
በላይነህ፤ እነዚህ አካባቢዎች ላይ  ሰብሉ ከመድረሱ 
በፊት  ቀድሞ የመከላከሉ ሥራ ተጠናክሮ መቀጠል 
እንደሚገባው ይገልጻሉ:: አርሶ አደሩ እነዚህ ወፎች 
አካባቢው ላይ በሚመጡበት ጊዜ  ሰብሉን  የመጠበቅ 

ሥራውን አጠናክሮ መቀጠል አለበት›› ይላሉ:: 
‹‹ መታወቅ ያለበት ዋናው ነገር ግን ወፉን 

እስከመጨረሻ በአውሮፕላን ኬሚካል እየረጨን 
መከላከል የሌለብን መሆኑን ነው›› የሚሉት አቶ 
በላይነህ፤ የሚራቡበት ቦታ ላይ በመለየት በሚሰራ 
ሥራ  የወፉን  ቁጥር መቀነስ እጅግ አስፈላጊ እንደሆነ 
አስገንዝበዋል:: ‹‹አርሶ አደሩም ማወቅ ያለበት ኬሚካል 
ብቻ መጠበቅ እንደሌለበት ነው:: የኬሚካል ርጭት 
ግዴታ ሲሆን ብቻ  የሚከናወን ነው፤  ምክንያቱም 
ኬሚካል በምንረጭበት ጊዜ አካባቢ እንበክላለን፤ 
በዚህም ብዙ ጉዳቶች እናስከትላለን:: ኬሚካሉ 
በአካባቢው ላይ የሚያደርሰው ጉዳት ከፍተኛ ነው›› 
ሲሉ ያብራራሉ:: 

 በተለይ የወፍ ጎጆውን ማፍረስ የመራቢያ 
ቦታውን በማጥፋት ቀጣይ ርቢ እንዳይኖር መስራት 
ይጠበቃል:: አርሶ አደሩ በዚህ ልክ  ከሰራ የወፉን ቁጥር 
መቀነስ ይቻላል:: በተለይ በአገር ውስጥ የሚራቡትን 
አእዋፋት  ቁጥር በእጅጉ መቀነስ  ስለሚቻል  በዚህ 
ላይ በደንብ መስራት  እንደሚጠይቅ  አመላክተዋል::

ከዚህ በተጨማሪም በበረሃ አንበጣ መከላከል 
ድርጅት ሥር ያሉት አገራት  ተባብረው በጋራ መሥራት 
አለባቸው የሚሉት አቶ በላይነህ፣ ‹‹ይህ ሲሆን የወፉን 
ቁጥር በከፍተኛ ደረጃ  እየቀነስን  ልንሄድ እንችላለን›› 
ብለዋል:: ይህ አሠራር  እየተዘረጋ የሚሄድበትን ሁኔታ 
ከእነዚህ አገራት ጋር ባለው የጋራ መድረክ  በመነጋገር 
መመቻቸት እንደሚያስፈልግም ይገልጻሉ:: 

ከዚህም በላይ ሁሉም የራሱን ድርሻ ወስዶ  
በባህላዊ መንገድ  ወፉን የመከላከል ዘዴውን አጠናክሮ 
መቀጠል  እንዳለበት አጽንኦት ሰጥተው ያስገነዝባሉ:: 
‹‹ኬሚካል ብቻ እየጠበቅን የምንከላከል ከሆነ ጉዳቱ 
የከፋ ይሆናል፤ ኬሚካሉ የመጨረሻው  አማራጭ 
ተደርጎ መወሰድ  አለበት:: ከዚህ በፊት ግን ብዙ 
የሚሰሩ ሥራዎች አሉ:: በእኛ በኩልም  ብዙ ሥራዎች 
መስራት  ይጠበቅብናል›› ብለዋል::

የእጽዋት ጥበቃ ሥራ ለአፍታም አይቋረጥም፤ 
ተከታታይነት ያለው ሥራ መሰራት አለበት የሚሉት 
አቶ በላይነህ፤ በርካታ ወቅቱን ጠብቀው የሚሰሩ 
ሥራዎች  እንዳሉ ይናገራሉ:: የበረሃ አንበጣ  የመከላከል 
ሥራውም እንዲሁ  የሚቆም አለመሆኑን ገልጸዋል:: 

በቀጣይም አሰሳ የሚደረግባቸው አካባቢዎች 
ስለመኖራቸው ያነሱት አቶ በላይነህ፤ የዋግ 
በሽታዎችንም ከአርሶ አደሩ ጋር በመሆን መከላከል 
በሚቻልበት ሁኔታ ላይ እየተሰራ መሆኑን 
አስታውቀዋል:: በሌሎችም ጸረ ሰብል ተባዮች ዙሪያ  
እንዲሁ መስራት ያለባቸው ሥራዎች ተጠናክረው 
እንደሚቀጥሉ አመልክተው፣ ምርትና ምርታማነትን 
ለመጨመር ለእጽዋት ጥበቃ ሥራው ትኩረት ሰጥቶ 
መሥራት እንደሚያስፈልግ  አስገንዝበዋል::  

   የወፉን ሥርጭት ለመከላከል  እና ለመቆጣጠር 
የሚያስችሉ ሥራዎች  እየተከናወኑ  ነው የሚሉት አቶ 
በላይነህ፤ አሁን ግሪሳ የተከሰተባቸው ቦታዎች ላይ 
በአውሮፕላን የኬሚካል ርጭት እየተካሄደ መሆኑን  
ይገልጻሉ:: የግሪሳ ወፉ በሰብሎች ላይ ጉዳት ከማድረሱ 
በፊት ርብርብ በማድረግ የመከላከል ሥራ  እየተሰራ 
መሆኑንም ይናገራሉ:: 

እሳቸው እንዳሉት፤ በቀድሞው የደቡብ ብሔሮች 
ብሔረሰቦችና ሕዝቦች ክልል በሚገኝ አንድ ወረዳ 
ተከሰቶ ለመቆጣጠር ተችሏል:: በኦሮሚያ ክልልም 
እንዲሁ በስምጥ ሸለቆ (ዝዋይና መቂ) አካባቢ 
ለመቆጣጠር የሚያስችሉ ሥራዎች እየተሰሩ ናቸው:: 
በአማራ ክልልም ባለሙያዎች የተከሰተባቸውን 
ቦታዎችና  አካባቢዎች የመለየት ሥራዎች እየተሰሩ 
ሲሆን፣ ቦታዎቹ ከተለዩ በኋላ በአጭር ጊዜ ውስጥ  
ወደ መከላከል ሥራ ይገባል::

ወፉ ቀድሞ እንደሚከሰት ይታወቅ ስለነበር 
የመከላከል ሥራውም  ቀደም ብሎም ሲሰራ  ነበር 
ያሉት አቶ በላይነህ፣ ቀድሞ መከላከል ሲባል ተባዮቹ 
ተዛማች ስለሆኑ እንደ ተከሰቱ (እንደመጡ) የመከላከል  
ሥራ  እንደሚካሄድ ይናገራሉ:: እሳቸው እንዳሉት፤ 
ከሶስት ሳምንት በፊት የኬሚካል ርጭቱ ተጀምሯል፤ 
በምስራቅ ሐረርጌ ዞን በተለይ ባቢሌ ወረዳ  አምስት 
ሚሊዮን የሚገመቱ  የግሪሳ ወፎችን የመከላከልና 
የመቆጣጠር ሥራ ተሰርቷል:: በሌሎችም ቦታዎች ላይ 
የሚደረገው  የመከላከል  ሥራ ተጠናክሮ  ቀጥሏል::  
እነዚህ ወፎች ተዛማች እንደመሆናቸው መጠን 
እንደተከሰቱ በፍጥነት የመከላከሉ ሥራ  ይካሄዳል:: 

የግሪሳ ወፎቹ አመጣጥ ከታንዛንያ ጀምሮ  ኬንያ 
እያለ ከዚያ ወደ ኢትዮጵያ ይገባሉ የሚሉት አቶ 
በላይነህ፤ ተዛማች እንደመሆናቸው መጠን እንደ 
ክስተቱ መጠን እየታየ የመከላከል ሥራው እንደሚሰራ  
ይናገራሉ:: ወፎቹን መቀነስ እንጂ ሁሉንም ጥርግርግ 
አድርጎ ማጥፋት አይቻልም ያሉት አቶ በላይነህ  አርሶ 
አደሩ በባህላዊ መንገድም በመጠቀም፣ ማማዎች  
እየሰራ  ሰብሎች ላይ ጉዳት  ከመድረሱ በፊት  
እየተከላከለ እንደሆነም ይገልጻሉ:: 

‹‹ይህ ሲባል ግን  በሰብሎች ላይ ምንም አይነት 
ጥቃት አልደረሰም ማለት አይደለም ሲሉም ጠቅሰው፣ 
ጥቃቱ ሊደርስ ይችላል፤ ነገር ግን ከፍተኛ አይሆንም›› 
ብለዋል:: ይህም  አርሶ አደሩ ሰብሉን በንቃት 
እየጠበቀ መሆኑንና በሚኒስቴር መስሪያ ቤቱ በኩልም 
የሚደረገው  የመከላከል  ጥረት በሰብል ላይ ከፍተኛ 
ጉዳት እንዳይደርስ አድርጓል ብለዋል::  

 ከወቅታዊ  ሁኔታዎች  ጋር ተያይዞ በአንዳንድ 
ቦታዎች ላይ እንደተፈለገ ተገብቶ  የመከላከል 
ሥራው የማይሰራባቸው ሁኔታዎች  እንዳሉ የገለጹት 
አቶ በላይነህ፤ በእነዚህ ቦታዎች ላይ ከሕዝቡ ጋር 
በመተባበር የመከላከል ሥራው እንደሚሰራ ይናገራሉ::  

አቶ በላይነህ እንደሚሉት፤ የግሪሳ ወፍ የዝናቡ 
ሁኔታ ምቹ ሲሆን በስፋት ይራባል:: እንዲህ እንዲራቡ 
የሚያደርጋቸው በዝናብ ወቅት ከሰብል ይልቅ 
ሳር ስለሚያገኙ ነው፤  ሳሩን እየተመገቡ መራባት 
ይጀምራሉ:: እነዚህ ቦታዎች ምናልባትም ሰው 
የማይደርስባቸው ወይም የማያያቸው  ለወፎቹ  ምቹ 
የሆኑ ቦታዎች  ሊሆኑ ይቻላል:: የአየር ሁኔታውም 
እንዲሁ ምቹ ከሆነላቸው የመራባት  ሁኔታቸው  
ይጨምራል::

በሌላ በኩል የግሪሳ ወፎችን በመከላከል ረገድ 
ሁሉም አገራት እኩል ትኩረት አይሰጡም ያሉት 
አቶ በላይነህ፤ አንደኛው አገር ትኩረት ሰጥቶ  
የመከላከል ሥራውን ሲሰራ፤ ሌላኛው ብዙም 
ትኩረት የማይሰጥበት ሁኔታ ያጋጥማል ይላሉ:: በዚህ 
የተነሳ የግሪሳ ወፉ ከአንዱ አገር ወደ ሌላው አገር 
የሚያደርገው መዛመት ሊበራከት  የሚችልበት ሁኔታ 
መኖሩን  ያመለክታሉ:: 

ተዛማች ተባዮችን መከላከልና መቆጣጠር ላይ 
የአገራት ቅንጅት  በእጅጉ አስፈላጊ መሆኑን ጠቅሰው፤ 
ለዚህም ሲባል የበረሃ አንበጣ መከላከል ድርጅት 
ተቋቁሞ ተዛማች ተባዮችን የምስራቅ አፍሪካ አገራት 
በቅንጅት እየተከላከሉ መሆናቸውን ይጠቁማሉ:: 
ይህም  በቀጣይ የወፉ  ስርጭት  እየቀነሰ ይመጣል 
የሚል ግምት እንደሚያሳድር  አመላክተዋል::

ተጠናክሮ የቀጠለው የግሪሳ ወፍን የመከላከል ሥራ

አስኳላ 
ትምህርት ቤቶችን የማደስ ትሩፋት

ግርማ መንግሥቴ

በሕይወት ውስጥ እጅግ አስፈላጊ ከሆኑት ጉዳዮች 
መካከል አንዱ “ውበት ነው። ውበት ስንል ቁንጅና ማለት 
አይደለም። ቁንጅና የተፈጥሮ ጉዳይ ነው። የተፈጠረውን 
ጉዳይ በአግባቡ መያዝ፣ ንፅህናውን መጠበቅ፣ 
መንከባከብ፣ ለዓይን እንዲያምር ማድረግ፣ በአጠቃላይ 
አምስቱንም የስሜት ሕዋሳቶቻችንን እንዲያረካ ማድረግ 
ማለት ነው - ማስዋብ። በመሆኑም ማንነትን፣ ተፈጥሮን 
አጉልቶ ከማውጣት ጀምሮ፣ ፅዳትና ውበት፤ ወይም 
ማፅዳትና ማስዋብ ከዕለት ተዕለት ተግባሮቻችን መካከል 
ናቸው ማለት ነው።

ከተረትና ምሳሌያዊ አነጋገራችን እንኳን ብንነሳ፣ 
ከፍትፍቱ ፊቱ፣ ሲያዩት ያላማረ ሲበሉት ያቅራል - - - 
ወዘተ የሚሉት ሰፊ ቦታ ተሰጥቷቸውና በዕለት ተዕለት 
ኑሯችን ውስጥ ተገቢውን አገልግሎት ሲሰጡ ነው 
የምንመለከተው። ይህ የሚነግረን አቢይ ጉዳይ ቢኖር 
የአንድ ነገር ፋይዳ ወይም ጥቅም መመዘኛው ውስጡ 
ብቻ ሳይሆን ላዩም እንደ ሆነ ነው። የተያዘው ጉዳይ ብቻ 
ሳይሆን መያዣውም ወሳኝ መሆኑን። 

ነገሩን ሰፋና ዘርጠጥ አድርገን እንየው ከተባለ ጉዳዩ 
ብዙ የሚያነጋግር ሲሆን፣ አንዱም አብዛኞቹ ነገሮቻችን 
ፅዳትና ውበትን አብዝተው የሚፈልጉ መሆናቸው ነው።

መንገዶቻችን ፅዳትና ውበት ይጎድላቸዋል፤ 
በመሆኑም ፅዳትና ውበት ያስፈልጋቸዋል። ከመኖሪያ 
ቤታችን ጀምሮ አካባቢዎቻችን ሁሉ ፅዳትና ውበትን 
የተራቡ ናቸውና ፅዳትና ውበት ያስፈልጋቸዋል፤ ጣራ 
ግድግዳዎቻችን ሁሉ፣ ሆቴሎቻችን ሁሉ፣ መስሪያ 
ቤቶቻችን ሁሉ (አሁን እየተሰሩ ያሉ ስራዎች መኖራቸው 
እንዳለ ሆኖ) - - - ጥገና፣ እድሳት፣ ፅዳትና ውበት 
ያስፈልጋቸዋል። 

እንደ ባህርይ ሆኖም ይሁን እንጃ፣ ብዙ ፅዳትና 
ውበት የሚያስፈልግ የሚመስለን እይታዊ (ውጫዊ) 
ለሆኑ ጉዳዮች ብቻ እስኪመስለን ድረስ ለመኪናችን 
የምንጨነቀውን ያህል፣ ለሰውነታችን አንጨነቅም። 
ለጫማችን የምንጨነቀውን ያህል ለካኒቴራችን 
አንጨነቅም፣ ወዘተርፈ። በመሆኑም ለእድሳት፣ ፅዳትና 
ውበት ብዙም ትኩረት ሳንሰጥ ቆይተናል። በትምህርት 
ቤቶችም የሚስተዋለው ይሄው ነበር።

ድሮ ድሮ፣ በንጉሱ ጊዜ፣ በሂደቱ ያለፉ አንጋፋውያን 
ሲናገሩ እንደሚሰማው በትምህርት ቤቶች የተማሪዎች 
የሰውነት ንፅህና አጠባበቅ በየጊዜው በጤና ባለሙያዎች 
ይፈተሻል። ተማሪዎች ጠዋት ሰልፍ ላይ እያሉ፣ መዝሙር 
ሳይዘመርና ወደ ክፍል ሳይገባ፣ ኮሌታ ይታያል። በነጭ 
መሀረብ አንገት ይታሻል። ጥፍር ይታያል። ፀጉር 
(መበጠር አለመበጠሩ፣ መቀጨም አለመቀጨሙ - - 
-) ይጎበኛል። ጫማ (ከአስተሳሰር ጀምሮ) ይታያል። 
ሁለመናው (ዋ) ጥንቅቅ ያላለ (ች) ተማሪ ከተገኘ (ች) 
ቅጣቱ ከትምህርት ቤት እስከ መባረር ድረስ የዘለቀ 
ነበር። ዛሬስ? እንለፈው።

“ለውጥ በሚል ወደ ተግባር ከተገባ ወዲህ በየዘርፍና 
ሴክተር መስሪያ ቤቶች በርካታ ስራዎች እየተሰሩ የሚገኙ 
ሲሆን፣ አንዱም ፅዳትና ውበት ነው። 

ቴሌ የዘንድሮውን “የበጎነት ቀንን አስመልክቶ በድረ 
ገፁ ላይ ባሰፈረው መልዕክት እንደገለፀው “ማሕበራዊ 
ፋይዳ ባላቸው ዘርፈ ብዙ ማሕበረሰባዊ ጉዳዮች ላይ 
የበኩሉን መልካም አሻራ እያሳረፈ ሲሆን፣ በተለይም 
የሕብረተሰቡን የረጅም ጊዜ ተጠቃሚነት ማጠናከር 
በሚችሉ እንደ ትምህርት፣ ጤና፣ አካባቢ ጥበቃ፣ 
አረንጓዴ ልማት እና ማስዋብ በመሳሰሉ ፕሮጀክቶች 
ላይ በስፋት የተሳተፈ ሲሆን፤ ለዚህም “በድምሩ 439.9 
ሚሊዮን ብር ድጋፍ አድርጓል፡፡ ይህ የሚያሳየን ሴክተር 
መስሪያ ቤቶች አካባቢን፣ ተቋማትን - - - የማስዋብ 
ጠቀሜታን የተረዱ መሆናቸውን ብቻ ሳይሆን፤ 
በተለይ የትምህርት ተቋማትን ማደስና ማስዋብ ላይ 
የሚጠበቅባቸውን እያበረከቱ መሆኑን ነው።

ጉዳዩ በቀጥታ ወደሚመለከተው ትምህርት ሴክተር 
እንምጣ።

በወቅቱ በዓለም አቀፍ ደረጃ ከአንድ ነጥብ ስድስት 
ቢሊዮን በላይ፣ በአገር አቀፍ ደረጃ ከ26 ሚሊዮን በላይ 
ተማሪዎችን ከትምህርት ቤት ውጪ በማድረግ እቤት 
እንዲውሉ ያደረገው ኮቪድ-19 መከሰትን ተከትሎ፣ 
ተማሪዎች ወደ ትምህርት ገበታቸው ሲመለሱ ዳግም 
በወረርሽኙ እንዳይጠቁ (ወረርሽኙን ለመከላከል) 
“ወረርሽኙን እንከላከላለን፣ እየተከላከልን እናስተምራለን 

እናገኛቸዋለን። በመሆኑም፣ የትምህርት ተቋማት 
እድሳት፣ ፅዳትና ማስዋብን አስመልክተን ስንነጋገር 
እነዚህንም ታሳቢ አድርገን መሆን አለበት። ይህንን 
ካላደረግን ያስዋብነውን የትምህርት ተቋም አካል ወደ 
ራሳቸው ጥቅም ይቀይሩትና የባሰ ጉዳት ሊያስከትሉ 
ይችላሉ።

ከንፅህናና ውበት ባለፈ የበርካታ ትምህርት ቤቶቻችን 
ችግር ከአጥር ጋር የተያያዘ ሆኖ እንመለከታለን። አጥር 
የሌላቸው፣ ወይም ድክም ባሉ ቆርቆሮዎች የተጋረዱ፤ 
አልያም አጥራቸው (ግንባቸው) የተቦደሱ ትምህርት 
ቤቶች ቁጥራቸው ቀላል አይደለም። 

በአንድ ወቅት ለስራ ጉዳይ ያነጋገርኳቸው፣ 
ወደ ሰሜን ማዘጋጃ አካባቢ የሚገኝ ትምህርት ቤት 
ርዕስ መምህር እንዳነገሩ (በወቅቱ ለንባብ በቅቷል) 
ትምህርት ቤታቸው አጥር የሌለው፣ የነበረውም የፈረሰ 
በመሆኑ ብቻ ወላጆች ከዛ ትምህርት ቤት ልጆቻቸውን 
በማስወጣት ወደ ሌላ ትምህርት ቤት ወስደው ያስገቡ 
ነበር። ከታጠረ በኋላ ግን ያ ሁኔታ በጣም ተሻሽሏል። 
ልጆቹም ትምህርታቸው ላይ ማተኮር ጀምረዋል። 
የዲስፕሊን ሁኔታውም ተለውጧል። ይህ የሚነግረን 
በትምህርት ቤቶች እድሳትና ማስዋብ ወቅት አጥርም 
ልዩ ትኩረትን የሚሻ መሆኑን ነውና ሊታሰብበት ይገባል 
ማለት ነው።

ከዚሁ ከእድሳት ጋር በተያያዘ የመፀዳጃ ቤቶች ጉዳይ 
ሊታሰብባቸው ከሚገቡት ተግባራት መካከል አንዱ 
ሲሆን፣ በተለይም የአካታችነቱ ጉዳይ ከምንም በላይ 
ትኩረት ሊሰጠው ይገባል። 

በትምህርት ቤቶች አካባቢ የመፀዳጃ ቤቶች አካታች 
ሆኖ አለመገኘት በሚያስጨንቅ መልኩ ስሜትን የሚነካ 
ሲሆን፣ በዚሁ በእድሳትና ማስዋብ ፕሮግራሙ መፍትሄ 
ያገኛል፤ በግልፅ ቋንቋ የትምህርት ተቋማት መፀዳጃ 
ቤቶች ሁሉም የሚስተናገድባቸው ይሆናሉ ተብሎ 
ይጠበቃል።

ከማጠቃለላችን በፊት፣ የትምህርት ተቋማት 
(ትምህርት ቤቶች) ጉዳይ ሲነሳ በርካታ ጉዳዮች አብረው 
እንደሚነሱ ይታወቃል። ስለተሳካ የትምህርት ውጤት 
ሲታሰብ ከተማሪው፣ መምህር ጀምሮ እስከ የትምህርት 
ግብዓት ድረስ ያሉት ሁሉ እንደሚነሱ ግልፅ ነው። ድሮም 
መኖር ነበረበት መሆኑ እንዳለ ሆኖ፣ ዛሬ ደግሞ ትምህርት 
ቤቶችን ማደስ እና ማስዋብ እንደ አንድ አቢይ ተግባር 
ሆኖ፣ በጀት ተይዞለትና በእቅድ እየተመራ ብቅ ብሏል። 
መሆን ያለበት በመሆኑ ትክክል ነው። ተጠናክሮም 
ሊቀጥል ይገባዋል የሚለው የሚያበረታታ ነው።

በመጨረሻም፣ በተደረጉ ጥናቶች ሁሉ እንደ 
ተረጋገጠው፣ ከግል ልምድም ይሁን ምልከታ መገንዘብ 
እንደሚቻለው የትምህርት ተቋማት ውብ እና 
ማራኪ መሆን ለተሻለ የመማር-ማስተማር ተግባራት 
የሚያደርገው አስተዋፅኦ እጅግ ከፍተኛ ነው። ለተማሪዎች 
የትምህርት አቀባበል የሚያደርገው ድጋፍ ከዚህ በመለስ 
የሚባል አይደለም። ለመምህራን አጠቃላይ እርካታ፣ 
የመንፈስ ተሀድሶና የተቋም ፍቅር መኖር የሚኖረው ድርሻ 
ጉልህ ነው። ለአካባቢው ማህበረሰብም የሚያጎናፅፈው 
እርካታ በቀላሉ የሚታይ አይደለም። ብዙ ብዙ ማለት 
ይቻላል። በመሆኑም፣ በድጋሚ፣ እየተካሄደ ያለው 
ትምህርት ቤቶችን የመጠገን፣ ማደስና ማስዋብ ተግባር 
ተጠናክሮ ሊቀጥል ይገባል እንላለን። የሚመለከታቸው 
ባለ ድርሻ አካላትም የሚጠበቅባቸውን ሁሉ ሊያደርጉ 
ይገባል ስንል ጉዳዩን የተሻለ የመማር-ማስተማር አካባቢና 
የተሻለ ትውልድ ከመፍጠር አኳያ በማየት ነው።

 

በሚል መሪ ቃል የትምህርት ተቋማት ወደ ስራ መገባታቸው 
ይታወሳል።

አስፈላጊ ግብአቶችን በማሟላት፣ ማለትም ውኃ 
እንዲኖር የማድረግ (የውኃ ማጠራቀሚያ ታንከር 
በመግዛትና ውኃ በሌለባቸው አካባቢዎች የክረምት 
ውኃን የመያዝ)፣ ተጨማሪ የመማሪያ ክፍሎችን፣ ወንበር 
እና ጠረጴዛ የማሟላት ሥራዎች፣ የንጽህና መጠበቂያ 
አቅርቦቶችን የማሟላት ሥራ በማከናወን ወረርሽኙን 
ለመቋቋም ከፍተኛ ጥረት ሲደረግ እንደ ነበር የሚዘነጋ 
አይደለም (በጎ አድራጎት ድርጅቶች ሁሉ በተሳተፉበት 
ሁኔታ)። አንዳንድ ተቋማት በዛው በመቀጠል ተቋማቸውን 
ማስዋብና ለስራ ምቹ እና ማራኪ፤  እንዲሁም፣ ተስማሚ 
የእውቀት መገብያ ስፍራ እንዲሆኑ፤ ተቋማቱ ግቡ ግቡ 
እንጂ ውጡ ውጡ - - - የሚሉ እንዳይሆኑ ማድረጉን 
እንደተያያዙት ለማየት ተችሏል።

ትምህርት ሚኒስቴርም ይህንኑ ለውጥ ተከትሎ 
እያከናወናቸው ካሉት ተግባራት አንዱ የትምህርት 
ተቋማትን (ት/ቤቶችን) ማስዋብ መሆኑ በተደጋጋሚ ሲነገር 
ቆይቷል። የመንግሥትም ሆኑ የግል ትምህርት ቤቶች 
ይህንኑ የሚኒስቴር መስሪያ ቤቱን አቅጣጫ በመከተል 
ትምህርት ቤቶችን የማደስና ማስዋብ ስራዎችን ሲያከናውኑ 
መቆየታቸውም ግልፅ ነው።

ነሐሴ 25 ቀን 2015 ዓ∙ም የትምህርት ሚኒስቴር 
ሚኒስትር ፕ/ር ብርሀኑ ነጋ የአዲሱን ዓመት (2016 ዓ∙ም) 
የትምህርት አጀማመር ዝግጅት አስመልክተው በሰጡት 
ጋዜጣዊ መግለጫ ላይ እንዳስታወቁት ይህ የትምህርት 
ተቋማትን የማደስና ማስዋብ ስራ ተጠናክሮ የሚቀጥል 
ይሆናል።

“ለእድሳትና ማስዋብ እየተባለ ከሕዝብ እየተሰበሰበ 
ያለው ገንዘብ በትክክል ስራ ላይ ስለመዋሉና ቀደም 
ሲል በሕዝብ ገንዘብ ሲመዘበር ከነበረው ጋር በማያያዝ 
የተጠየቁት ሚኒስትር ፕ/ር ብርሀኑ ነጋ “መንግሥት 
(የሚመሩት ተቋም) ከማስተባበርና ምክረሀሳብ ከማቅረብ 

በትምህርት ቤቶች እድሳት ተማሪዎች በትምህርታቸው ላይ እንዲያተኩሩ ፋይዳው ብዙ ነው፣

ውጪ ገንዘብ ውስጥ እጁን አያስገባም። ሁሉም ነገር 
እዛው አካባቢው ማሕበረሰብ ጋ ነው የሚያልቀው። 
በአካባቢው ሕብረተሰብ የተመረጡ ኮሚቴዎች 
አሉ። ሁሉንም ነገር እነሱ ናቸው እያከናወኑ ያሉት። 
በዚህ  በኩል ምንም የሚያሳስብ ነገር የለም። 
በማለት መልስ ሰጥተዋል።

ባለፈው ዓመት ተጀምሯል። አሁንም በጥሩ 
ሁኔታ እየተካሄደ ነው። በሕዝቡ በኩል ያለው 
ተነሳሽነት ጥሩ ነው። በእኛ በኩል መደረግ  
ያለበትም ሁሉ ይደረጋል። ባጭሩ የትምህርት 
ተቋማትን የትምህርት ተቋማት (ትምህርት ቤት) 
የማድረጉ፤ የማደስ፣ ማፅዳትና ማስዋብ ስራው 
ተጠናክሮ የሚቀጥል ይሆናል ሲሉም ነው ሚኒስትሩ 
የተናገሩት። 

የ2016 ዓ∙ም ትምህርት ቤቶች መከፈትን 
አስመልክተን ምን ያህል ዝግጅት እንዳደረጉ 
ካነጋገርናቸው የትምህርት አስተዳደር ሰዎች መካከል 
በቅድስት ሥላሴ ካቴድራል የመጀመሪያ ደረጃ ት/
ቤት እና አፀደ ህፃናት፣ የትምህርት ቤቱ መምህርና 
የመምህራን ልማት ምክትል ርዕሰ መምህር መስፍን 
ገብረእግዚአብሔር አንዱ ሲሆኑ፣ አስፈላጊውን 
ሁሉ ማድረጋቸውን ከገለፁልን በኋላ፤ “ተማሪዎችን 
በጥሩ ሁኔታ ለመቀበል የሚያስችሉ ስራዎች 
እየተሰሩ ናቸው። በተለይም የትምህርት ቤቱን 
አጠቃላይ ሁኔታ መቀየርን በተመለከተ እየተሰሩ 
ያሉ ስራዎች ያሉ ሲሆን፣ አንዱም የመማሪያ 
ክፍሎችን ከማስዋብና ምቹ ከማድረግ ይጀምራል። 
በማለት ነግረውናል። እኛም በስፍራው ተገኝተን 
እንደተመለከትነው ሁሉ ነገር አልቆ የመማሪያ 
ክፍሎች ለእድሳት ዝግጁ ተደርገዋል። ጨረታውን 
ያሸነፈው አዳሽ ድርጅትም ዝግጅቱን አጠናቅቆ ወደ 
ስራ በመግባት ላይ ይገኛል። 

ም/ር/መ/ር መስፍን እንደነገሩን ከሆነ ዘንድሮን 
ከአምናው ከሚለዩትም አንደኛው ይኸው የመማሪያ-
ማስተማሪያን ስፍራ ምቹና ማራኪ ለማድረግ 
እየተሰራ ያለው ስራ ነው። ይህ ደግሞ ተማሪዎች 
ሲመጡ ልዩ ስሜትን እንደሚፈጥርባቸውና 
ከአምናው የበለጠ ዘንድሮ በትምህርታቸው 
ውጤታማ ሊሆኑ እንደሚችሉ ይጠበቃል። 

የፅዳትና ማስዋብ ጉዳይ ሲነሳ የተቋማት 
ውስጣዊ ገፅታና ይዞታ ብቻ አይደለም አብሮ መነሳት 
ያለበት። ውጫዊ ይዞታና ገፅታቸውም መታየት 
አለበት። ለምሳሌ አንድ የትምህርት ተቋም ጋ 
(አካባቢ) ምን ምን ጉዳዮች ይስተዋላሉ? ጫት ቤት 
ነው ያለው፣ መጠጥ ቤት ነው ያለው፣ ሙዚቃ ቤት 
ነው ያለው፣ ዘመን አመጣሹ ሺሻስ በአካባቢው አለ? 
የሚሉት መታየትና በማፅዳትና ማስዋብ ፕሮግራሙ 
አማካኝነት ከአካባቢው ሊፀዱና ሊወገዱ ይገባል 
ማለት ነው። በጉዳዩ ላይ ጠለቅ ብለው የሄዱት 
ሲናገሩ እንደሚሰማው፣ እነዚህ ባሉበት፣ እንኳን 
የተሳካ የመማር-ማስተማር ተግባር፣ ምንም አይነት 
ጤና የለም።

አብዛኛውን ጊዜ የእንደዚህ አይነቱ ችግር 
ሰለባ ሆነው የምናገኛቸው የከፍተኛ  ትምህርት 
ተቋሞቻችን ሲሆኑ፣ በተለይ በክልሎች አካባቢ 
ያሉቱ ገና የመሰረት ድንጋይ ሲጣል  የመሰረት 
ድንጋዮቻቸውን አብረው የጣሉ እስኪመስል 
ድረስ ተንሰራፍተው፤ የየካምፓሶቹን በር ግራና 
ቀኝ፣ እንዲሁም ፊት ለፊት መልህቃቸውን ጥለው 

የፅዳትና ማስዋብ ጉዳይ 
ሲነሳ የተቋማት ውስጣዊ 

ገፅታና ይዞታ ብቻ 
አይደለም አብሮ መነሳት 

ያለበት። ውጫዊ 
ይዞታና ገፅታቸውም 

መታየት አለበት



    አዲስ ዘመን   ሰኞ  መስከረም 21 ቀን 2016 ዓ.ም

ወቅታዊ
ገጽ 9

ወቅታዊና ልዩ ልዩ

ወደ ገጽ 10 ዞሯል

አዲስ ዘመን፡- ከታላቁ የኢትዮጵያ ሕዳሴ 
አራተኛው ዙር የውሃ ሙሌት ጋር ተያይዞ በግብጽ 
በኩል የሚታየው ተግዳሮት እንደ አንድ የታሪክ 
ምሑር እንዴት ያዩታል?

ዶክተር አየለ፡- በግብጹ የውጭ ጉዳይ ሚኒስትር 
አማካይነት ከሰሞኑ የወጣውን መግለጫ አንብቤዋለሁ:: 
ነገር ግን በኢትዮጵያ በኩል እየተከናወነ ያለው ተግባር እኤአ 
በ2015 የተፈረመውን የመርህ ስምምነት የጣሰ አይደለም:: 
ሊጣስም አይችልም:: በዛ መርህ ውስጥ ኢትዮጵያ 
የገነባችውን ግድብ ውሃ እንዳትሞላ የሚከለክል አንቀጽ 
የለም:: ይህ ሆኖ እያለ የግብጽ አቋም እያመላከተ ያለው 
እሷ ተበዳይ፣ ኢትዮጵያ ደግሞ በዳይ ተደርጋ በዓለም አቀፉ 
ማኅበረሰብ እንዲታይ ለማድረግ ነው::

ግብጾች በ1959 እኤአ 55 ቢሊዮን ኪዩቢክ ሜትር ውሃ 
ለራሳቸው ሲያደርጉ እና ለሱዳን ደግሞ 18 ቢሊዮን ኪዩቢክ 
ሜትር ውሃ ሲሰጡ ኢትዮጵያን ይመለከትሻል ብለው 
አላማከሩም:: ከዚህ አኳያ እንዲያውም በታሪክ የተናጠል 
እርምጃ የወሰደች አገር ብትኖር ግብጽ ናት ማለት ይቻላል:: 
ከዚህ ሌላ ግብጽ የአስዋንን ግድብ ስትገነባ ኢትዮጵያን 
አላማከረቻትም:: በወቅቱ ያሉት እነዚህና መሰል ሁኔታዎች 
ሲጤኑ ግብጽ እያደረገች የነበረው ውሃውን የምትጠቀመው 
ሙሉ ለሙሉ ማለት በሚያስደፍር መልኩ በሞኖፖሊ ነው:: 
ወይም ደግሞ አንድ አገር ሌላውን በሚቆጣጠርበት አይነት 
መንገድ (Hegemonic) ነው::

በዚህ አይነት ግብጽ የለመደችው ውሃውን በባለቤትነት 
እና የራሷ ብቻ አድርጋ በምታስብበት መንገድ መጠቀምን 
ሲሆን፣ በአሁኑ ወቅት ደግሞ ኢትዮጵያ ሚዛናዊ እና 
ፍትሃዊ በሆነ መንገድ ልጠቀም ማለቷ ሊዋጥላት አልቻለም:: 
ምክንያቱም ይህ ሁኔታዋ የሚያሳየው እርሷ በዚያ በቅኝ 
አገዛዝ ዘመን የነበራት ብርታት አሁንም አለኝ በሚል 
ሙጭጭ ማለቷን ነው::  

የኢትዮጵያ ውሃውን መጠቀም ማንንም የሚጎዳ 
አይደለም:: ይልቁኑ ግብጽንም ጨምሮ ሌላውን የሚጠቅም 
ነው:: ለአብነት ያህል አንደኛ ጥቅም ውሃው መደበኛ የሆነ 
ፍሰቱን ይዞ እንዲጓዝ ያስችለዋል:: ሁለተኛው ደግሞ የደለል 
ችግር እንዳይፈጠር መልካም ሁኔታን ይፈጥራል:: በዚህ 
አግባብ የተሻለ እና የበለጠው ውሃ እንዲደርሳቸው የራሱን 
ሚና ይጫወታል ማለት ነው:: ይህ በመሆኑ ኢትዮጵያ 
እያካሄደች ያለው እንቅስቃሴ በምንም አይነት መመዘኛ 
እነርሱን የሚጎዳ ግንባታ እና ውሃ ሙሌት አይደለም:: 

ነገር ግን አንድ ነገር ልብ ሊባል ይገባል፤ ይኸውም 
እኛ ሁሌ የእነርሱን ሙግት በማስተባበል እና ስለእነርሱ 
በመከራከር ጊዜ ማጥፋት የለብንም:: የዓባይን ውሃ 
ለልማታችን ምቹ ነው በሚያስብለን መንገድ ሁሉ መጠቀም 

መቻል አለብን:: እንደሚታወቀው ግድቡ የመሰረት ድንጋይ 
ሲቀመጥለት በደመነፍስ ሳይሆን ዓለም አቀፍ ደረጃውን 
በጠበቀ መንገድ እቅድ ተነድፎለት ነው::  ጠቅላላ የአባይ 
ግድብ የሚይዘው የውሃ መጠን 74 ቢሊዮን ኪዩቢክ 
ሜትር ሲሆን  የግብጹን የአስዋን ግድብ የያዘው የውሃ 
መጠን ግን 162 ቢሊዮን ኪዩቢክ ሜትር ነው:: ስለሆነም 
በእኛ በኩል እየተገነባ ያለው ግድብ ጥቅም እንጂ ጉዳት 
የሚያስከትልባቸው አይሆንም:: 

እንደሚታወቀው ደግሞ ግብጾች በአሁኑ ወቅት 
ለሕዝባቸው የኤሌክትሪክ ኃይል መቶ በመቶ አዳርሰዋል 
ማለት ይቻላል:: ወደ እኛ ሲመጣ ግን በመቶኛ ሲሰላ በጣም 
አነስተኛ እንዲያውም የኤሌክትሪክ ኃይል የሚያገኘው 
ሕዝብ ከግማሽ በታች ነው:: በሌላ በኩል ደግሞ የእኛ 
ታላቁ የኢትዮጵያ ሕዳሴ ግድብ በሕዝብ መዋጮ የተሰራ 
የሕዝብ ግድብ ነው:: ስለሆነም ብዥታ የሚያመጣ ቃላትን 
ከመጠቀም መቆጠብ የግድ ይላል ባይ ነኝ:: ከሁላችንም 
የሚጠበቅብን ይህን በማድረግ እና ቶሎ ግድቡን 
በማጠናቀቅ ላይ መረባረብ ነው:: 

አዲስ ዘመን፡- ታላቁ የኢትዮጵያ ሕዳሴ ግድብ 
የመሰረት ድንጋይ ከተጣለ ጀምሮ ሲቃወሙ ይሰማል:: 
በሂደትም ለውጥ አልመጣም:: ለምንድን ነው?

ዶክተር አየለ፡- …እነርሱ እኮ ታሪካዊም ተፈጥሯዊም 
የመጠቀም መብት አለን እኛ ነን የሚሉት ነገር አላቸው:: ነገር 
ግን ይህ መብት የላቸውም:: እሱ የቅኝ ገዢዎች አቋም ነው:: 
ለምሳሌ በእነርሱ በኩል ድርቅ እንዳጋጣሚ ቢከሰት እንኳ  
የያዙት ውሃ ለአስር ዓመት ያህል ዋስትና የሚሰጣቸው ነው:: 

እኛ ማድረግ የሚጠበቅብን ታላቁ የኢትዮጵያ ሕዳሴ 
ግድብ በቂያችን ነው ብለን መቀመጥ እንደሌለብን ነው:: 
ቀጥሎ መምጣት ያለበትን ልማት ማሰብ የግድ ይለናል:: ልክ 
እንደ አስዋን ግድብ ሁሉ የሕዳሴው ግድብ ውሃ ዋስትና 
እስኪኖረው ድረስ የበኩላችንን መስራት ይጠበቅብናል:: 
ኤሌክትሪክ ማመንጨት የሚያስችሉን ተርባይኖች በቂ 
ውሃ ሊያገኙ ያስፈልጋል:: አሁን በተያዘው ውሃ ብቻ የትም 
መድረስ አያስችለንም:: ከዚህ ግድብ በተጨማሪም ገና 
ሶስት እና አራት ግድቦችን መስራት ይጠበቅብናል:: ይህን 
የምናደርገው ደግሞ የራሳችንን የመልማት ፍላጎት አስልተን 
መሆን አለበት::  

እነርሱ በእያንዳንዱ እርምጃቸው እና ንግግራቸው 
ታሪካዊ የሚሉት ፈሊጥ አላቸው፤ ይህንን ሲሉ ግን 
ልክ እኛ ታሪክ እንደሌለን ለመቁጠር አስበው ከሆነ 
በእጅጉ ተሳስተዋል:: ልክ እነርሱ በውሃው የመጠቀም 
መብት እንዳላቸው ሁሉ እኛ ደግሞ ውሃ አመንጪ አገር 
እንደመሆናችን የበለጠው መብት ያለን አገር መሆናችን 
ሊዘነጋ አይገባም:: 

“ታሪክን በአግባቡ ሳይረዱ መቅረት 
ራስን ለከንቱ ስሜታዊነት አሳልፎ 
እንደመስጠት ይቆጠራል”

ዶክተር አየለ በክሪ (ተባባሪ ፕሮፌሰር)
የታሪክ ምሁር

የሚያስገርመው እስካሁን ድረስ የግብጾች አቋም 
አለመቀየሩ ነው:: እንዲያውም በይበልጥ የመስኖ 
መሬታቸውን እያስፋፉ ነው:: በረሃውንም ጭምር እያለሙ 
ነው:: በነገራችን ላይ ግብጽ ሁልጊዜ ውሃ የሚመጣው 
ከናይል ነው የሚል ሙግት ታበዛለች:: ነገር ግን ዋናው 
ቁምነገር ምንድነው ቢባል ግብጽ በአፈር ውስጥ ያለ ውሃ 
(Aquifer) አላቸው:: ይህ ሁሉ እያለ የኢትዮጵያ እድገት 
እና ልማት ወደፊት እንዳይቀጥል በተለያየ መንገድ ሲሰሩ 
ይስተዋላል::  

እኛ በተለያዩ ግጭቶች ተጠምደን የሚፈለገውን 
ስራ እንዳንሰራ ለማድረግ እየሞከሩ ነው:: ከዚህ አካሄድ 
መውጣት የግድ ነው:: ዓላማችንን ማሳካት የምንችለው 
ከግጭት እና መሰል ከሆኑ ችግር ውስጥ በመውጣት ነው:: 

ከዚህ ውጭ የግድቡ ውሃ እንዳለፉት አራት ዙር የውሃ 
ሙሌት ከላይ መፍሰሱን ማሳየት ያቆም እንደሆን እንጂ 
በቀጣይም ወቅቱን ጠብቆ የሚሞላ እንደሆነ እሙን ነው:: 
በዚህም መንገድ የታቀደለትን 74 ቢሊዮን ኪዩቢክ ሜትር 
ውሃ እስከሚይዝ ድረስ የሚቀጥል እንደሆነ ይታወቃል::   

አዲስ ዘመን፡- ኢትዮጵያ እና ግብጽ ታሪካዊ 
ቁርኝታቸው ምን ይመስላል?

ዶክተር አየለ፡- እርግጥ ነው ግብጽ የዓለም ስልጣኔ 
ሲነሳ ተጠቃሽ አገር መሆኗ ይታወቃል:: ብዙዎቹ የስልጣኔ 
እሴቶች የሚባሉት ከእዛ የመነጩ መሆናቸውም ግልጽ ነው:: 
ጥንታዊቷን ኢትዮጵያ እና ጥንታዊቷን ግብጽ የተመለከትን 
እንደሆነ በጣም አዎንታዊ የሆነ ግንኙነት የነበራቸው አገራት 
ናቸው:: ግብጾች ሁልጊዜ ኢትዮጵያን የሚሉት ነገር ቢኖር 
በተራራ የተከበበች፣ የተቀደሰች አገር ናት ነው:: ኢትዮጵያ 
የውሃ ምንጫችን እንደመሆኗ የሕይወታችን ምንጭ ናት 
ይሏትም ነበር:: ከዚህ የተነሳ ኢትዮጵያን የሚያነሳሷት 
በማመስገን እንጂ በጥላቻ እንዳልነበር የሚታወቅ ነው:: 

የጥላቻ መንፈስ የመጣው በተለይ በተለይ ዘመናዊ 
ግብጽ ከተፈጠረች በኋላ ነው:: እንደሚታወቀው እንግሊዝ 
በቅኝ ገዝታት በነበረ ጊዜ ከኢትዮጵያ ጋር በዚህ በውሃ 
ምክንያት ንትርክ ውስጥ የምትገባው የናይልን ውሃ ሙሉ 
በሙሉ ልቆጣጠር በሚል ነው:: ከዚህ ውጭ በኢትዮጵያ 
እና በግብጽ መካከል በጥንት ታሪካቸው ያለው ወዳጅነት 
መልካም የሚባል ነው:: 

ሌላው ቀርቶ የኢትዮጵያ የቀን አቆጣጠር ከግብጽ 
ጋር አንድ አይነት ነበር:: እነርሱም ዘንድ 12 ባለ 30 ቀን 
ወራት አሉ:: የመጨረሻዋ አምስት አሊያም በአራት ዓመት 
አንዴ ስድስት የምትሆነው ጳጉሜን ያለችው የጥንታዊቷ 
ግብጽ ላይ ብቻ ነው፤ ሌላ ቦታ የለም:: ስለዚህ እሱ 
አይነት ቀን አቆጣጠር ቀርቶ በአሁኑ ወቅት ግብጻውያኑ 
በአውሮፓውያን የዘመን አቆጣጠር በመጠቀም ላይ ናቸው:: 

እኛ ግን ከጥንት ጀምሮ ሳንቀይረው እዚህ ደርሰናል:: 
በዚህ አጋጣሚ መጥቀስ የምፈልገው የግብጽን 25ኛው 

ስርወ መንግስት የሚባለውን ትቆጣጠር የነበረችው 
ኢትዮጵያ ናት:: በወቅቱ ደግሞ የኢትዮጵያ ግዛት አሁን 
ያለውን ብቻ ሳይሆን ሱዳንንም (ኑቢያ) ጭምር የሚያካትት 
ነበር:: 25ኛ ስርወ መንግስት ቢያንስ ቢያንስ ለ80 እና ለ90 
ዓመታት ያህል ኢትዮጵያ ጨምሮ ኑቢያን እና ግብጽን ይገዛ 
የነበረ ነው:: በወቅቱ ይህ ስርወ መንግስት በጣም ኃያል 
የነበረ ነው:: 

ስለዚህም ጥንታውያን ግብጾች እኛ ኢትዮጵያውያንን 
እንደ ሕይወት አፍላቂ አድርገው ይቆጥሩን የነበሩ ናቸው:: 
ለዚህ ምክንያታቸው ደግሞ ለጥማቸው እርካታ የሚሆነውን 
ውሃ አፍላቂዎች ናቸው ብለው ያምኑ ስለነበርም ነው:: ይህን 
ሲጠቅሱም በተቀደሰና ክብር ባለው መንገድ እንደነበር 
ታሪክ ምስክር ነው:: 

አሁን አሁን በግብጽ በኩል እየታየ ያለው ስግብግብነት 
ነው:: በአሁኑ ወቅት አገሪቱ የሌላትን ኃይል አለኝ ብላ ሕዝብ 
ለሕዝብ እያጋጨች እና መሳሪያ እየሰጠች እየረበሸችም 
ጭምር ትገኛለች::    

አዲስ ዘመን፡- በዚህ ዓመት እንደ አገር ከተያዘው 
ትልቅ እቅድ አንዱ በሀገራዊ ምክክር ነው:: የፖለቲካ 
ስብራት የፈጠረውን አለመግባባት በምክክር መድረኩ 
መጠገን ይቻላል?

ዶክተር አየለ፡- እኔ የምለው ይቻላል ነው፤ እንደ 
አለመታደል  ሆኖ በአሁኑ ወቅት ግጭቶች በዝተዋል:: 
በተለያዩ የሀገሪቱ ክፍሎች ያሉ ግጭቶች መቆም አለባቸው:: 
ከዚህ ቀደም ትግራይ ላይም አድርገነዋል:: በእርስ በእርስ 
ጦርነት የምንጎዳው እንደ አገር ነው:: ከዚህ ደግሞ ማንም 
ተጠቃሚ አይሆንም:: በአገራችን የሚከሰቱ ግጭቶች የውጭ 
ጠላትን ለመጋበዝ በጣም ምቹ ናቸው:: ስለዚህ ከዚህ አይነት 
አካሄድ መላቀቅ  ተጠቃሚ ያደርገናል እንጂ አይጎዳንም:: 

እንደሚታወቀው አገራዊ የምክክር ኮሚሽን እንደ 
አገር ከመቋቋም አልፎ በርካታ ስራዎችን በማከናወን ወደ 
ዋና ስራ በመግባት ላይ ይገኛል:: ይሁን እንጂ የተሰጠው 
ኃላፊነት በእኔ እምነት አነስተኛ ነው:: ምክንያቱም ውሳኔ 
ሊያሳልፍ አይችልም:: መደረግ ያለበት ለዚህ ለምክክር 
ኮሚሽን የበለጠ ስልጣን መስጠት ነው:: ጉዳዮች በውይይት 
እንዲፈቱ ኮሚሽኑ አወያይ ቢሆን ደግሞ የበለጠ መስራት 
ያስችለዋል የሚል አስተያየት አለኝ::

ምክክር ኮሚሽኑ ያሉንን የሽምግልና ስርዓቶችን 
በመጠቀም  የሚጋጩ ወገኖች ወደስምምነት መምጣት 

አስቴር ኤልያስ  

ኢትዮጵያ በአሁኑ ወቅት በተስፋ እና በፈተና መካከል ትገኛለች፡፡ 

በአንድ በኩል የነገውን ብሩህ ጊዜ ማጣጣም የሚያስችል ጥርጊያ መንገዷን 

እያበጃጀች ሲሆን በሌላ በኩል ደግሞ የእርስ በእርስ ግጭቱና  አለመግባባቱ 

እየጎነታተላት ነው፡፡ በእርግጥ አገሪቱ በዚሁ ሁሉ ውስጥ ታላቅ ተስፋ 

የሰነቀችበትን የታላቁ የኢትዮጵያ ሕዳሴ ግድብን አራተኛው ዙር የውሃ 

ሙሌት በድል ማጠናቀቅ ችላለች፡፡ ከዚህ ጎን ለጎን ደግሞ በቅርቡ ሙሉ 

ለሙሉ ወደስራ የገባው አገራዊ የምክክር ኮሚሽንም ፈተና የሆነባትን 

ጉዳይ እልባት ይሰጣታል ተብሎ ተስፋ ተጥሎበታል፡፡ ከእነዚህ ሁለት አንኳር 

ጉዳዮች ጋር አያይዘን ከታሪክ ምሁሩ ከዶክተር አየለ በክሪ (ተባባሪ ፕሮፌሰር) 

ያደረግነውን ቆይታ እንደሚከተለው አቅርበነዋል፡፡ 

ወቅታዊና ልዩ ልዩ

ከ ገጽ 9 የዞረ

አለባቸው ባይ ነኝ:: ይህን ማድረጉ ለምክክር ኮሚሽኑ 
በእጅጉ ይጠቀማል:: 

አዲስ ዘመን፡- በእርስዎ በኩል እንደ አገር 
መግባባት ላይ ያልተደረሰባቸው የትርክት መንስኤዎች 
ምንድን ናቸው ይላሉ? ደግሞም እንዴትስ ቢፈቱ 
መልካም ነው ይላሉ?

ዶክተር አየለ፡- በጣም ጥሩ ጥያቄ ነው፤ ይህን ጥያቄ 
ብዙ ጊዜ ተጠይቄ ምላሽ ሰጥቼበታለሁ:: አንድ መገንዘብ 
ያለብን ነገር አለ፤ ማንኛውም የታሪክ ድርጊት የራሱ የሆነ 
ትርክት ይኖረዋል:: ስለሆነም የተለያየ ትርክት መኖሩን 
ልንገታውና ልናቆመው አንችልም:: 

ዋናው ቁም ነገር የሚሆነው ያን ትርክት እንዴት አድርጎ 
ነው ወደ ፖለቲካዊ ጥቅም ማዋል የሚቻለው የሚለው ነው:: 
ዋናው የፖለቲካ ሽኩቻ እንጂ በአገራችን ሕዝብ መካከል 
እምብዛም ቁርሾ አለ ብዬ አላምንም:: እንደሚታወቀው 
ኢትዮጵያ የረጅም ጊዜ ታሪክ ያላት አገር ናት፤ በዚህ ረጅም 
ታሪክ ውስጥ ሕዝቡ አንዱ ከሌላው ጋር ተደበላልቆ ኖሯል:: 
በደስታውም ሆነ በመከራው አብሮ ያሳለፈ ነው:: በዚህ 
እንቅስቃሴው ውስጥ ያፈራቸው ብዙ ትውፊቶች አሉ:: 
በርካታ እሴቶችም አሉት:: እነዚህ እሴቶቹ ሊመጡ የቻሉት 
ደግሞ ሕዝብ አብሮ በመኖሩ ነው:: ምንም እንኳ በቋንቋ፣ 
በሐይማኖትም ሆነ በብሔሩ ቢለያይም፤ አብሮ መኖርን 
የሚያውቅ ሕዝብ ነው:: በታሪክ የሚታወቀው ሕዝብ አብሮ 
የመኖርና አብሮ ተባብሮ የመስራት መንፈስ እንዳለው ሁሉ 
ጠላትም ቢመጣ እንዲሁ ተባብሮ ያንን ጠላት የሚያሸንፍ 
ሕዝብ እንደሆነ ነው:: 

ይህ ሁሉ መልካም እሴት ወደኋላ የመገፋቱ ምስጢር 
በአሁኑ ጊዜ ያለው ሁኔታ ስልጣን ፈላጊ በመብዛቱ የመጣ 
ፈተና ነው የሚል አተያይ አለኝ:: ያ እንዳይሆን ሕዝብ 
የመረጠው በግልፀኝነት ስራውን ቢሰራና በአገሪቱም 
ዴሞክራሲ የበለጠ እንዲሰፍን ማድረግ ቢችል መልካም 
ነው:: በምንም መልኩ በጠብመንጃ ወደስልጣን ለመምጣት 
መሞከርም ሆነ በጠብመንጃ ከስልጣን ለማውረድ ማሰብ 

ፈጽሞ ኋላቀር የሆነ አካሄድ መሆኑ በግልጽ ግንዛቤ 
ሊያዝበት ይገባል:: 

ሰላማዊ፣ ዴሞክራሲያዊ እና ፍትሃዊ በሆነ መንገድ 
ስልጣንን ከአንዱ ወደሌላው መቀየር መሻትን ብናዳብር 
ጥሩ ነው:: ይሁንና እሱ እየሆነ አይደለም:: ምክንያቱም ዛሬም 
ጠብመንጃችንን ለማንሳት እንሯሯጣለን:: በዚህ መሃል 
ደግሞ ቀላል ቁጥር ነው የማይባል ሕዝብ ያልቃል:: በአሁኑ 
ወቅት እያስተዋልን ያለነው እሱን ነው:: 

እንደ እኔ አመለካከት መንግስት ጉዳዩ ሕዝብን እና 
አገርን እንደሚጎዳ አስተውሎ አስፈላጊውን እርምጃ ቢወስድ 
የተሻለ ነው:: ለምሳሌ ስልጣን በጠብመንጃ ከተቀየረ አገሪቷ 
ያላትን መልካም የሆኑ ነገሮችን አጥታ እንደገና ‹‹ሀ›› ብላ 
እንድትጀምር የሚያደርጋት ነው:: ይህ ከሆነ ደግሞ እንደ 
አገር የምንኮራበት የታላቁ የኢትዮጵያ ሕዳሴ ግድብም ሆነ 
ሌሎች ሜጋ ፕሮጀክቶች ሊቆሙ ይገደዳሉ:: 

ነገር ግን ይህ ሁሉ እንዳይከሰት አገራዊ የምክክር 
ኮሚሽኑ አሁን ያለበት ሁኔታ በጣም ወሳኝ ስለሆነ 
ለኮሚሽኑ አቅም እንዲኖረው አድርጎ ምክክሩን በማስጀመር 
የሚያስፈልጉትን ቅድመ ሁኔታዎች በማመቻቸት እንዲሰራ 
ቢደረግ ሸጋ ነው ብዬ አስባለሁ::   

አዲስ ዘመን፡-  ታላቁ የኢትዮጵያ ሕዳሴ ግድብ 
እንዲሁም አረንጓዴ አሻራና የመሳሰሉት ሀገራዊ 
ትርክትን የሚፈጥሩ ናቸው:: ከዚሁ በተጻራሪ ልዩነትን 
የሚፈጥሩ  ትርክቶች አሉ:: ህዝቡ በከፋፋይ ትርክቶች 
ስር እንዳይወድቅ ምን መደረግ አለበት ?

ዶክተር አየለ፡- አስቀድሜ እንደጠቀስኩልሽ የምክክር 
ኮሚሽኑ ተግባሩን አስፍቶ በአገራችን ከትውልድ ትውልድ 
እየተላለፈ የመጣውን የሽምግልና ስርዓት (የጃርሱማ) 
ስርዓት አለ፤ እሱን ማካተት ለሒደቱ አጋዥ ይሆናል የሚል 
እምነት አለኝ::

ከዚህ በላይ ግልጽ በሆነ መንገድ ተዋህደን ችግራችንን 
እንፍታው በሚል ታላቅ ዘመቻ ከተጀመረ እሱን አሻፈረኝ 
ብሎ ወደኋላ የሚቀር አካል አይኖርም፤ ካለም የሕዝብ 

“ታሪክን በአግባቡ ሳይረዱ...

ጠላት ይሆናል ማለት ነው:: ምክንያቱም በአሁኑ ወቅት 
ሕዝቡ የሰለቸው ነገር ቢኖር ጦርነት ነው:: በተለይ ደግሞ 
አብዛኛውን ጊዜ እንዲህ አይነት ሁኔታ ሲመጣ በጣም ተጎጂ 
የሚሆነው ምንም የማያውቀውና በጉዳዩ የሌለበት ሕዝብ 
ነው:: በተለይም አርሶ አደሩ፣ አርብቶ አደሩና ሰርቶ ለመኖር 
የሚጣጣረው አካል የሚጎዳ ይሆናል:: ለጦርነቱም ቢሆን 
የሚማገዱት ከእነዚህ አብራክ የወጡ ታዳጊ ልጆች ናቸውና 
ለኮሚሽኑ ተግባር ራስን ምቹ ማድረግ ተገቢ ነው እላለሁ:: 
ኮሚሽኑም ቢሆን የሚሰራው ስራ ስኬታማ እንዲሆን ሕዝብ 
መያዝ የግድ ይለዋል:: 

በአሁኑ ወቅት ትልቁ ችግር የሚባለው የተለያዩ 
ትርክቶች የሚመጡት አንደኛ ታሪክን በሚገባ ካለማወቅ 

የተነሳ ነው:: ታሪክን በአግባቡ ሳይረዱ መቅረት ራስን 
ለከንቱ ስሜታዊነት አሳልፎ እንደመስጠት ይቆጠራል፤ 
ስሜት ደግሞ ብቻውን መቼም እውነት መሆን የማይችል 
ነው:: ስሜታዊ የሆኑ አካላት ጥላቻን ይዘሩና የሕዝቡን 
ስሜት ወዳልተፈለገ ሒደት የሚቀሰቅሱ ይሆናሉ:: 

ይህን የሚያደርጉ ደግሞ የራሳቸውን ጊዜያዊ ጥቅም 
የሚያሳድዱ እንጂ የሕዝብን ጥቅም ከግምት የሚያስገቡ 
አይደለም:: እንዲህ አይነቱ አካሄዳቸው ኢትዮጵያንም 
እነርሱን በተናጠልም የሚጠቅማቸው ጉዳይ አይደለም:: 
አንዳንድ በአገራችን ከተካሄዱ ሁነቶች መካከል ታሪክ 
የፈጠራቸው ነገሮችን መዘንጋት አሊያም መረሳት አሊያም 
ደግሞ መተው ማለት አይደለም:: ምክንያቱም ሕዝብ 
ለሕዝብ ሲከባበር፣ ሲቻቻል አብሮ ለመስራት ያለው 
ፍላጎት እየጨመረ ይሄዳል::

አብዛኛውን ጊዜ ያለው ችግር አንድን የማያግባባን 
ነገር ከታሪክ ውስጥ ቁንጽል አድርገው ያውጡና እሷን 
ብቻ በማጮህ ሕዝቡ እንዲረበሽ እና እንዲያምጽ 
ብሎም እርስ በእርሱ እንዲጣላና መተማመን  እንዳይኖር 
የሚያደርጉ ኃይሎች አሉ:: በአሁኑ ወቅት በአገራችን 
ውስጥ በጣም አስቸጋሪ የሆኑት እነርሱ ናቸው::

ነገር ግን በሌላ አነጋገር ደግሞ የህዝብ ብሶት ካለ 
እና አይሎ ከወጣ ለዚያ ብሶት ምላሽ እና መፍትሔ 
መስጠት ያሻል:: ከሕዝብ ጋር በመሆን የሕዝብን የልብ 
ትርታ ማዳመጥ መቻል መልካም ነው:: የሕዝብን የልብ 
ትርታ እያዳመጥን መስራት ከቻልን ደግሞ ነገሮችን በቶሎ 
ወደሰላም ማምጣት የሚቻልበት ሁኔታ ይፈጠራል 
እላለሁ::

አዲስ ዘመን፡- የምክክሩ ሁኔታ ከአገር ውጭ 
ባለው ጣልቃ ገብ የሆነ ኃይል እንከን ይገጥመዋል 
የሚል ስጋት ይኖርዎ ይሆን?

ዶክተር አየለ፡- እኔ ይህንን ጉዳይ በሁለት አይነት 
መልክ አየዋለሁ:: በአንድ በኩል ይህ የምክክር መድረክ 
ስኬታማ ይሆን ዘንድ ዳያስፖራው አዎንታዊ ሚና 
ሊጫወት ይችላል:: ከዚህም የተነሳ በምክክር መድረኩ 
መሳተፉ ይበጃል እላለሁ:: በሌላ በኩል ደግሞ በእርግጥ 
ጣልቃ ገቦች ይኖራሉ:: ለእነሱም ክፍተት መስጠት 
አይገባም::

አዲሰ ዘመን፡- ሊኖሩ የሚችሉ ጣልቃ ገብነቶችን 
ሊጠቅሱልን ይችላሉ ?

ዶክተር አየለ፡-  እንደሚታወቀው ግጭቶች 
በሚኖሩበት ጊዜ የውጭ ኃይሎች በአገራችን ጣልቃ 
የመግባት ፍላጎታቸው እየጨመረ ነው የሚመጣው:: ያንን 
ደግሞ ልታስቆሚው አትችይም:: እንደ ግብጽ አይነቶቹ 
ሰላማዊ የምክክር መድረኩም ሆነ ልማታችን በተቻላቸው 
መጠን እንዲስተጓጎልና ጊዜው እንዲረዝም ይፈልጋሉ:: 
እንዳንድ ምዕራባውያን ሀገሮች ደግሞ  የሕዝቡን 
የአንድነት መንፈስ በተለያዩ ጠቃሚ በሚመስሉ ርዕሰ 
ጉዳዮች በማስመሰል መሸራረፍ ይፈልጋሉ:: በተለይ 
ደግሞ እንደወልቃይት አይነቱን ጉዳይ በማንሳት አዲስ 
አገር ወይም በዛ በኩል ሌላ ነገር እንዲፈጠር ይፈልጋሉ::

እኛ አንድ ማድረግ ያለብን ነገር ቢኖር ጸጋችንን 
ይኸውም ብዝሃነታችንን ማክበር ነው እንጂ ለጥላቻችን 
መንስዔ ማድረግ የለብንም:: አንድ ታላቅ ምሳሌ 
መጥቀስ ይቻላል፤ አድዋ ላይ ድል እንድንጎናጸፍ 
ያደረገን ብዝሃነታችን ነው፤ ሁሉም ከየአቅጣጫው 
መጥቶ በግንባር ውሎ ላይ ባያሳትፍ ኖሮ ይህኔ ምን 
ሊፈጠር እንደሚችል አናውቅም:: ሌላው የቅርብ ጊዜ 
ማሳያ ደግሞ ታላቁ የኢትዮጵያ ሕዳሴ ግድብ ተጠቃሽ 
ነው፤ ይህን ግድብ መገንባት የተቻለው ሁሉም አለኝ 
ያለውን በማዋጣቱ ነው:: እናም እሱ አይነት ትብብር 
የብዝሃነታችን ውጤት ነው:: ያንን በማስከበር አሁንም 
ማስቀጠል የግድ ይለናል:: 

ይሁንና ፖለቲካ እና ብሔር መለየት አለባቸው የሚል 
አተያይ አለኝ:: ምክንያቱም የፖለቲካ ዓላማ የተለያዩ 
ሰዎችን አንድ ላይ ሊያስመጣ ይችላል:: ምንም እንኳ 
በኃይማኖትም ሆነ በሌላ ጉዳይ ቢለያዩም ዓላማቸው 
ግን አንድ ሊሆኑ ይችላሉ፤ እናም ያንን አይነት ስርዓት 
መፍጠር መቻል አለብን፤ ኬንያውያን አድርገውታል፤ 
ናጄሪያውያንም አድርገውታል:: እናም አንድ ስልጣን 
የሚፈልግ ሰው ከራሱ ብሔር ውጭ ከሌላውም ብሔር 
ድምጽ ማግኘት መቻል አለበት የሚል ሕግ ከወጣ ያን 
ጊዜ ለሌሎችም ማሰብ ይጀመራሉ ማለት ነው:: ያኔ 
ሕብረት እና ትስስር የበለጠ ይመጣል:: 

አዲስ ዘመን፡- ለሰጡን ማብራሪያ ከልብ 
አመሰግናለሁ::

ዶክተር አየለ፡- እኔም አመሰግናለሁ:: 

እኛ አንድ ማድረግ ያለብን 
ነገር ቢኖር ጸጋችንን ይኸውም 
ብዝሃነታችንን ማክበር ነው 
እንጂ ለጥላቻችን መንስዔ 
ማድረግ የለብንም:: አንድ 

ታላቅ ምሳሌ መጥቀስ 
ይቻላል፤ አድዋ ላይ ድል 
እንድንጎናጸፍ ያደረገን 

ብዝሃነታችን ነው፤ ሁሉም 
ከየአቅጣጫው መጥቶ 

በግንባር ውሎ ላይ ባያሳትፍ 
ኖሮ ይህኔ ምን ሊፈጠር 
እንደሚችል አናውቅም

ትዝብት/ ማረፊያ 

ፋሽን   
ስፖርት እና መዝናኛ

    በሞዴሊንግ ሙያ ባለሙያዎችን ከማፍራት ባሻገር

የተባባሪዎቹ   ጉዞ  እስከ   የት?  

ወርቅነሽ ደምሰው

በዓለም ላይ  በርካታ ታዋቂ  ሞዴሎችን  በሞዴሊንግ 
ሙያ ማፍራት ተችሏል:: በአገራችንም እንዲሁ  በራሳቸው  
ጥረት ነጥረው  የወጡ ሞዴሎች አሉ::  ከእነዚህም መካከል 
ዓለም አቀፍ እውቅና ያገኙ እንደ ሊያ ከበደ፣ገሊላ በቀለ 
እና ሀያት አሕመድ   ተጠቃሽ  የሞዲሊንግ  ሙያ ፍሬዎች 
ናቸው:: ዘርፉ አገርን በማስተዋወቅ ረገድ ያለው አስተዋጽኦ  
ከፍተኛ መሆኑ  ቢታወቅም፣ እንደ አገር ትኩረት ተሰጥቶት 
ሲሰራበት እምብዛም  አይስተዋልም::  

አሁን ላይ ግን በተወሰነ መልኩም ቢሆን ለውጦች  
እየታዩ  ለመሆናቸው ማሳያዎችን መጥቀስ  ይቻላል:: 
ሙያው እንደ አንድ የትምህርት ዘርፍ እንዲሰጥ በማድረግ  
በርካታ ባለሙያዎችን ለማፍራት እየተደረገ ያለው ጥረት 
ለውጦች ለመኖራቸው  ማሳያዎች  ናቸው:: በዘርፉ  ያሉ 
ባለሙያዎች  ቁጥራቸው አነስተኛ ቢሆንም  ወንዶችም 
እየተሰማሩበት ያለ  ሙያ  እየሆነ መምጣቱ ደግሞ ሌላው 
ማሳያ ተደርጎ ይወሰዳል፤ እንዲያም ሆኖ ግን  በሙያው 
ብዙ መስራት ያስፈልጋል::

በአሁኑ ወቅት በሞዴሊንግ ሙያ እውቅና ካተረፉ 
የዓለም አገራት አልፎ  አፍሪካውያን በሙያው ገብተው 
በደንብ እየሰሩበት ይገኛሉ:: የሞዴሊንግ ሙያ  አገርን  
በዓለም አቀፍ ደረጃ  በማስተዋወቅ ከፍተኛ የውጭ ምንዛሪ 
በማስገኘት ረገድ ጉልህ አበርክቶ ያለው እንደመሆኑ ብዙ 
መሰራት እንዳለበት የዘርፉ ባለሙያዎች ያነሳሉ:: 

ቁጥራቸው ጥቂት ቢሆንም በሙያው ተሰማርተው 
ዘርፉን ለማሳደግ የራሳቸውን ጥረት እያደረጉ የሚገኙ 
ኢትዮጵያውያን ሞዴሎች አይታጡም:: ከእነዚህ መካከልም 
ሞዴል አብርሃም ዮሐንስ አንዱ  ነው::    

    ሞዴል አብርሃም በሞዴሊንግ ኢትዮጵያን ወክሎ 
በበርካታ ዓለም አገራት ተወዳድሯል:: አሁን ላይ የተለያዩ 
ማስታወቂያዎች እየሰራ ይገኛል:: በርካታ የቴሌቪዥን 
ማስታወቂያዎችንም ሰርቷል:: ከ23 በላይ በሚሆኑ የተለያዩ 
የፋሽን ትርዒቶች ላይ ተሳትፏል:: በተጨማሪም  ወደ 

ተለያዩ የአፍሪካ ሀገራት በመሄድ ለሞዴሎች ትምህርትና 
ስልጠና ይሰጣል:: የአፍሮ ፊንገር ሜካፕና ሞዴሊንግ ስኩል 
መስራችና ባለቤትም ነው:: 

በሞዴሊንግ ሙያ ለ11 ዓመታት ያህል የሰራ ሲሆን፣ 
በሞዴሊንግ ውድድር ምስራቅ አፍሪካን ወክሎ በቤልጅየም 
በተካሄደ ውድድር አሸናፊ መሆኑን አጫውቶናል:: በዚህ 
የተነሳ በወቅቱ የተለያዩ ዓለም አቀፍ ሚዲያዎችና መጽሔቶች 
ላይ የመውጣት እድል አግኝቷል:: ከእነዚህ ውስጥ ‹ቢቢሲ› 
እና ‹አፍሪካን ፋሽን ኔትወርክ› በተሰኙ  መጽሔቶች ላይ  ሰፊ 
ሽፋን ተሰጥቶት እንደነበር ያስታውሳል::

ሞዴል አብርሃም፤ በዩኒቨርሲቲ ቆይታው ያጠናው 
የትምህርት ዘርፍ ሲቪል ኢንጂነሪንግ ቢሆንም፣  የሞዴሊንግ 
ሙያ ውስጣዊ ፍላጎቱ አሸንፎታል፤ ወደ ሙያው ለመግባት 
ምክንያቱም ይሄው ሆኗል:: ከሲቪል ኢንጀነሪንግ ትምህርቱ  
በተጨማሪ ሌሎች ተያያዥ ኮርሶችን በተለያዩ የትምህርት 
ዘርፎች  ይውሰድ እንጂ  የነፍስ ጥሪው ግን የሞዴሊንግ 
ሙያ እንዲሆን የግድ ብሎታል::

 ‹‹የሞዴሊንግ ሙያ ከተመረኩበት  የሲቪል ኢንጂነሪንግ 
ትምህርትም ሆነ ከወሰድኳቸው አጫጭር ትምህርቶች 
ሁሉ  በላይ  ለሰው ልጆች አስፈላጊ ነው ብዬ እንዳምን 
አድርጎኛል›› ያለው ሞዴል አብርሃም፣ ወደ ሙያው ከገባ 
በኋላም  የሰው ልጆች የሞዴሊንግን ሙያ  መሠረታዊ  
እውቀት  ቢያገኙ  ለአኗኗራቸው የሚጠቅማቸው መሆኑን  
መገንዘብ ችያለሁ›› ይላል::  

ሞዴል አብርሃም  የብዙ ሙያዎች ባለቤት ነው፤ 
የፈጠራ ሥራዎችን  ይሰራል:: በኮቪድ ወቅት የቫይረሱን 
መተላለፍ  ሊቀንስ  የሚችል የፈጠራ ሥራ  ሰርቶም ነበር:: 
የፈጠራ ሥራው ጫማ ላይ የሚደረግ ሶል ሲሆን፣  ሰዎች 
ቫይረሱን  ወደ ቤት ይዘው  እንዳይገቡ  የሚያደርግ ነው:: 
በዚህ የፈጠራ ሥራ ከአእምሮአዊ ንብረት ጽህፈት ቤት 
የአእምሮ የፈጠራ ባለቤትነት መብት ማግኘቱን ይናገራል::

ሞዴሉ በቅርቡ ለአንድ ወር ያህል የአፍሪካ የፋሽን 
ከተማ በመባል ወደ ምትታወቀው ናይጄሪያ  በመሄድ  
ለናይጀሪያ ሞዴሎች  የሞዴሊንግ ስልጠና መስጠቱን 

ይናገራል:: ‹‹ፋሽን ኢንዱስትሪ ራሱን የቻለ ትልቅ 
ዘርፍ ነው:: በናይጄሪያም ሆነ በሌሎች የውጭ ሀገራት 
ያሰለጠንኳቸው ሞዴሎች ወደ ተለያዩ አውሮፖ ሀገራት  
ስማቸው ታዋቂ በሆኑ ትልልቅ ድርጅቶች በስም የሚሄዱ 
ናቸው:: እነዚህ ሞዴሎች ከኛ ሀገር ሞዴሎች የተሻለ ቁመና 
ወይም ተክለሰውነት ኖሯቸው አይደለም ከኛ  ተሽለው 
የተገኙት፤ የተሻለ የተደራሽነት  እድል  የማግኘት አቅም 
ስላላቸው ብቻ ነው›› ሲል ያብራራል::

እነዚህ ሞዴሎች ወደ ሌላ ሀገር ሄደው ሰርተው የውጭ 
ምንዛሪ ይዘው እንዲመጡ ይደረጋል የሚለው ሞዴል 
አብረሃም፤ በእኛም ሀገር በሙያው ወደ ውጭ ሀገር ሄደው  
የሚሰሩበት ሁኔታ ቢመቻች የሚመለከታቸው ተቋማትና 
አካላት  ድጋፍ ቢያደርጉ  ሀገርን ማስተዋወቅ ይቻል 
ነበር›› ይላል:: ሞዴሊንግ  የውጭ ምንዛሪ ገቢ ማምጣት  
የሚያስችል ሙያ መሆኑ ታውቆ ትኩረት ሊሰጠው 
እንደሚገባ አስገንዝቦ፤ ሙያው አንድ ሰው  ሲታወቅ 
ማነው/ች? ከየት ነው የመጣው/ችው? የሚሉትን ነገሮች 
ሁሉ በደንብ  በማስተዋወቅ  ሀገር ማስተዋወቅ  የሚቻልበት 
አንዱ  መንገድ  እንደሆነ ይናገራል:: 

    ‹‹ናይጄሪያ  ለስልጠና በሄድኩበት ወወቅት  
ናይጄሪያውያን ኢትዮጵያን አያውቋትም›› ያለው ሞዴሉ፣ 
በሙያው እነሱ ሀገራቸውን ለማስተዋወቅ በደንብ 
እንደተጠቀሙበት ይናገራል:: ‹‹እኛ ግን ምንም እንደሌለን 
ዝም ማለታችን የሚያስቆጭ  ነው::›› ይላል:: 

 በሙዚቃ፣ በስፖርት፣ በፋሽን  ዘርፍ ቢሰራ ሀገር 
ከማስተዋወቅ ባሻገር የውጭ ምንዛሪ ለሀገር ማምጣት 
ይቻላል፤ ድጋፍ ቢደረግ ከዚህ የተሻለ ሥራ መስራት 
ይቻላል:: በተለይ ደግሞ ሞዴሎች ወደ ውጭ አገራት  
በመሄድ እንዲሰሩ ቢደረግ አገርን ከማስተዋወቅ አንጻር 
በጣም ብዙ ሥራ መስራት እንደሚቻል አብራርቷል::

ሞዴል አብርሃም እንዳለው፤ በአገሪቱ  ብዙ የሞዴሊንግ 
ተቋማት ቢኖሩም፣ ብዙ ሞዴሎች ከአገር ውጭ ወጥተው 
አገራቸውን እንዲያስተዋወቁ ማድረግ የሚችል እውቀትና 
ክህሎት እያላቸው ካላቸው አቅም አንጻር ይህንን ለማድረግ 

መሃል  አይጠፉም። ኑሮ ተወደደ ፣ ዋጋ  ጨመረ፣ ዕቃ  
ጠፋ በተባለ  ቁጥር  ቀድመው ለመግዛት ተሸቀዳዳሚዎች  
ናቸው። ችግሩ   ይህን ማድረጋቸው    አይደለም።  
አብዛኛውን  ጊዜ   በተባሉት  ዋጋ ለመግዛት  ዓይናቸውን    
አለማሸታቸው እንጂ።

እነዚህ ሰዎች   ልምዳቸው  በዚህ ብቻ አይገደብም። 
ገንዘቡ እስካላቸው   ድረስ ከታሰበው በላይ እያጋበሱ 
ያከማቻሉ። ይህን  ማድረጋቸው  ለሌላው ጎረቤታቸው  
ተጽዕኖው  የሰፋ ነው። ምንጊዜም  ወቅቱን አሳበው 
ስለሚያከማቹ   ለስግብግቦቹ   ነጋዴዎች   ተንጋለው   
የሚታረዱ  ናቸው ። ነጋዴዎቹ   ሁሌም   እነሱን   መሰል   
ገበያ  ደፋሪዎች   ስለማያጡ  ሌላው ጠየቀ፣ ቀረ  ደንታቸው  
አይሆንም።  ያከማቹትን  ቀን ቆጥረው እየመመዘዙ 
ለጠየቃቸው በእጥፍ  ይሸጣሉ። እግረመንገዳቸውንም  
የነገን  አስከፊነት እየሰበኩ  ኪሳቸውን  ያደልባሉ። 

እዚህ  ላይ  መታወቅ ያለበት   በዚህ አይነቱ  እውነታ  
ላይ  ዋናውን ጡብ  እያኖሩ  ያሉት  ‹‹አቅሙ  አለን››  
የሚሉ  አንዳንድ    ሸማቾች መሆናቸውን ነው። እንዲህ  
አይነቶቹ ተጽዕኖ  ፈጣሪዎች ባገኙት   አጋጣሚ ሁሉ  
‹‹ስለ ነገ  አርቀን እናስብ ››  ባዮች ናቸው።

    በቅርቡ  የጤፍ ዋጋ ሽቅብ  በወጣ ጊዜ  አብዛኛው  
ሸማች ሲያስብ ፣ ሲጨነቅ ከርሟል። እንጀራ   በልቶ  
ማደር   ግድ  ሆኖበትም    ፍላጎቱን    በአቅሙ   እያጣፋ     
እንደነገሩ     መሆኑን   ልብ  ይሏል።  ይህን   የሚያደርገው 
ለዛሬ እንጂ  ስለነገ   የሚለውን  አቅም  ገበያውና  ነጋዴው  
ነጥቀውታል። 

ከገበያው  መሀል   ቀድመው የሚገኙት   እነ  እንቶኔ  
ግን   ሃሳባቸው   ዛሬ  ላይ  ብቻ   አይደለም ። ስለነገ    
ሕይወት   አብዝተው  መጨነቅ  ልምዳቸው ነው። 
በእነሱ  ቤት  የሚያድጉ  ልጆች፣ የሚኖሩ ቤተሰቦች   ነገን    
ያለችግር   እንዲሻገሩ   ክምችታቸው   ጣራ ነክቷል። 
ጎተራቸው   ሞልቶ ፈሷል።    አንዳንዴ እነዚህን ሰዎች   
ጠጋ  ብሎ  ለጠየቃቸው  የሚሰጡት  ምላሽ   ተመሳሳይ   

ነው።
‹‹ነገ  ጦርነት  ቢኖር ፣ ችግር   ቢመጣ፣ የሚገዛ፣  

የሚላስ፣  የሚቀመስ   ቢጠፋ … ›› እያሉ  ይቀጥላሉ።  
እነሱ    ይህን  ይበሉ እንጂ  ለሕገወጦች  ከመመቸት   ባለፈ  
ነገ ይዞት  የሚመጣውን  ችግር የተረዱት  አይመስልም። 

አይበለውና  እነሱ የሚያስቡት  አይነት ጦርነት  
አልያም ሌላ  ችግር ቢከሰት  ካከማቹትን  እህል   አንዳች  
ቅንጣት   ማንሳት   አይችሉም ። እነሱ እየበሉና እየጠጡም   
ጎረቤታቸው   በርሃብና    በችግር  አይሞትም ።

የሚነግራቸው  ጠፍቶ  እንጂ  ችግር  ሲመጣ   ያለ 
ችግር  አይደለም። ለነገው ጥጋብ   ያከማቹት  አህል፣ 
የሠሩት  ጎተራ  ደጀን   አይሆናቸውም። የቤታቸው ማግኘት  
ብቻውን ሰላም  ፈጥሮ  ዕንቅልፍ  አያስተኛቸውም። 

ዛሬ ላይ  ለደረስንበት  የገበያ  ቀውስ  እንዲህ 
አይነቶቹ ‹‹አለን››  ብለው ባይቀድሙ   ነገሮች  ሊለወጡ  
በቻሉ ነበር። የአብዛኛው  ሸማች ፍላጎት በአንድ  ተጣምሮ  
የገበያውን  ሜዳ  መቆጣጠር  ቢችል   ሕገወጦች 
እንዳሻቸው አይናኙም።  አንድ ተብላ  የምትጨመረው 
ሳንቲም  ውላ አድራ በብር ስትመነዘር  ዝምታው  ባያይል  
ኖሮ  የዛሬው  ችግር  ባልመጣ፣ ባልባሰም  ነበር።

   ሸማቹ  ለሕገወጦች   ትከሻ   ማበጥ   ማገር   እየሆነ   
መቀጠሉ  ዋጋ   እያስከፈለን ነው።  ሁሌም  ገበያው  ላይ  
የማንሞክረው  ‹‹እምቢ›› ባይነት የደላሎች  መፈንጫ  
አድርጎናል።  ገበያውን   በይሁንታ    ይዘው  በገንዘባቸው 
የሚያዙ   አንዳንዶች    ደግሞ  በአንድም    በሌላም   ለኑሮ   
ውድነቱ  አባሪ፣ ተባባሪ  ሆነዋል። 

   ይህ  አይነቱ   ጉራማይሌ   ሕይወት  በርካታውን  
ነዋሪ እየጎዳ  ለችግር ዳርጎታል። እንዲህ  አይነቱ የገበያ  
ልማድ  መዳበሩም   ከመፍትሄው  ጥግ  ሳያደርሰን  
ዘመን  ወለድ ክፋት  እያስፋፋብን  ይገኛል ። ‹‹ጉዳዩ  
ሊታሰብበትና  .መላ ሊባል  ይገባል ›› ማለት  ደግሞ   
መልዕክታችን   ነው።

መልካምሥራ አፈወርቅ 
   
 ጊዜው ሳብ  ቢልም  አብዛኛው  ሰው  ያስታውሰዋል  

ብዬ  አስባለሁ። በአንድ ወቅት ድንገት ደርሶ በተዛመተ  
ጭምጭምታ   ጨው   ከሀገር ሊጠፋ ነው  የሚል ወሬ 
ተወለደ። ይህ   እንደዋዛ  ሽው ያለ   መረጃ  ታዲያ ውሎ 
አድሮ እየገዘፈ  ከአብዛኞች    ጆሮ ደረሰ።

በወቅቱ  ወሬውን  የሰሙ ሁሉ  ጨው  ፍለጋ  
በየቦታው ባዘኑ።  ይህ  የበዛ ፍላጎት  የገባቸው  ነጋዴዎች  
ታዲያ የተለመደ  ሥራቸውን  ለመጀመር አልዘገዩም።   
ከየቦታው    የነበረን  ጨው  በጆንያ  ደብቀው  
ለጠየቃቸው  ሁሉ  ‹‹የለም›› ማለትን ደጋገሙ።

ይህን አጋጣሚ   ከእውነታ  ያገናኙ  አንዳንድ  
ሸማቾች  ጉዳዩን  ያባብሱት ያዙ ።  ጨው   ሲጠየቅ 
‹‹የለም››  መባሉ   ከምድረ  ገጽ ለመጥፋቱ  ማሳያ 
አድርገው ወሬውን  አራገቡት። ባልተለመደ  ሁኔታ  
ጨው ትኩረት ስቦ   የገበያው  ቅመም ሆኖ  ሰነበተ።  
የሚገርመው  እንዲህ  መሆኑ  ብቻ  አልነበረም ።  ጨው  
ፈልገው የጠየቁ   አንዳንዶች     በከባድ  ኪሎ   እያስመዘኑ   
የወሰዱትን  ጥሬ ጨው  በየቤታቸው  ማከማቸታቸው  
አነጋጋሪ  ሆነ።

 ጉዳዩ ካለፈ በኋላ  አብዛኛው  ሰው  በአግርሞት  
ሲወያይበት እንደሰነበተ አስታውሳለሁ።  እውነቱን  
እንነጋገር   ከተባለ   ለቤታችን  ከምንገዛው  አቅርቦት  
ጥቂት   ዋጋና   ትንሽ   ፍላጎት  ያለው    ጨው   ነው 
ቢባል  ውሽት ነው  አያሰኝም። የዛኔ  የሆነውን ጉዳይ  
መለስ  ብለን ካሰብነውም ይህን  የሚያገናዝብ  አእምሮ  
ጠፍቶ  አልነበረም። 

በተለምዶ    ገበያው  ላይ  የሚነሳው  አጉል  ወሬ ግን  
በአብዛኞቻችን  ላይ   ተጽዕኖ   ያሳድራል።  ይህን ተለምዶ   
ተከትለን  በተጓዝን  ጊዜም  ራሳችንን ለችግር  አጋልጠን  
ለስግብግብ  ነጋዴዎች  ፍላጎት ጭዳ እንሆናለን። 
ወደዘንድሮ ጉዳይ  መለስ ስንልም   ይህ  አይነቱ  እውነታ  

ከእኛው  ጋር መቀጠሉን  አናጣውም።
ሁሉም እንደሚያውቀው  ከኑሮ   ውድነት ጋር 

ተያይዞ  ዕለታዊ  የገበያ ዋጋ ሽቅብ ጉኗል። እንደሁኔታው 
ከሆነ   ይህ  ጉዳይ  ከዛሬ ነገ  ይሻላል የሚሉት 
አልሆነም። ዛሬ  የተጠየቀው  ዕቃ ነገ   ይቀንሳል፣  
የሚሉት  አይደለም። እንደውም  በተቃራኒው  የጠዋቱ  
ለምሽት   በእጥፍ  ጨምሮ ይገኛል። እንዲህ በሆነ ጊዜ 
ገበያውን  የሚቆጣጠርና  የሚያረጋጋ አካል አይኖርም። 
አንዳንድ  ነጋዴዎች  ያለ አንዳች ምክንያት  እንዳሻቸው 
ዋጋ   ሲጨምሩ የሚቃወማቸው  አለመኖሩ ደግሞ 
የተጠቃሚውን  አቅም  እያዳከመው ነው።

በቅርቡ   በጤፍ   ዋጋ ላይ  የታየው  ጭማሪ  
የብዙዎችን   ጓዳ አንገዳግዷል። ይህ  አጋጣሚ   በተለይ   
ዝቅተኛውን  የህብረተሰብ  ክፍል እየጎዳው ለመሆኑ 
የምናየው   ሀቅ  ነው።    ትናንት   በርካታው   በአቅሙ     
መጠን    የሚገዛውን   የጤፍ   ፍጆታ  ዛሬ   ላይ  ማሰቡ   
ዘበት   ሆኖበታል። 

አሁን  የተጠቃሚውን   ፍላጎት  ዝቅ አድርጎ   
የሚያወጣውን   ገንዘብ   ሰማይ  የሰቀለው   ሁሌም   
የምናነሳሳውና   መላ ያጣንለት   የኑሮ   ውድነት  ሆኗል ።  
ይህ አጋጣሚ ዛሬ  ብቻ ሳይሆን ሁሌም እንደጥላ ሲከተለን 
ኖሯል። ነገም  መፍትሄና መላው ካልተበጀ   አቅማችን   
የማይገዘግዝበት  አንዳች  ምክንያት     አይኖርም።

በገበያው   ላይ  ተጽዕኖ  እየፈጠሩ  ሸማቹን 
የሚንገላቱት  ስግብግብ ነጋዴዎች ብቻ አይደሉም። ይህን   
የችግር  መረብ  አወሳስበው  ተጠቃሚውን  ጠልፈው 
የሚጥሉት  የወቅቱ  ደላሎች   ጭምር ናቸው።

እነዚህ አካላት የሀገሪቱን ገበያ  በእጃቸው ለማስገባት 
የሚያህላቸው የለም። የራሳቸው ጥቅም  እስከሞላ ድረሰ  
የሌላው እስትንፋስ መኖር  አለመኖር  ጉዳያቸው  ሆኖ 
አያውቅም። የእነሱ   ችግር  እንዳለ ሆኖ  የአንዳንድ ሰዎች 
ድርጊት  ደግሞ ችግሩን እያባባሰው  ይገኛል። 

   እንዲህ  አይነቶቹ  ሰዎች   ሁልጊዜም  ከገበያው 

እየቻሉ አይደለም:: ለሞዴሎቹ ከሚሰጡት ትምህርቶች 
መካከል በሙያው  እንዴት ወደ ውጭ ሀገር ሄደው 
መስራት እንደሚችሉ፣ እንዴት ሙያውን ወደ ቢዝነስ 
መለወጥ እንደሚችሉ መሆኑን ይገልጻል:: 

    ከአፍሮ ፊገር ሜካፕና ሞዴሊንግ ተማሪዎች መካከል  
በሞዴሊንግ ሙያ አንድ ተማሪ ውጭ ሀገር ሄዶ ተወዳድሮ 
አሸንፎ መምጣቱን በአብነት ጠቅሷል:: ‹‹እንደ ተቋም 
ለተማሪው  አስፈላጊውን ሁሉ ድጋፍና እገዛ አድርገንለታል:: 
ሙያውን ለመማር  ወደ ተቋማችን የሚመጡ ተማሪዎች 
በቂ እውቀትና ክህሎት  እንዲኖራቸው ለማድረግ በጣም 
ብዙ ሥራዎች  በመስራት  ጥረት እናደርጋለን:: የሚለው 
ሞዴል አብርሃም፤ ተማሪዎቹ ላይ  ሰፊ ሥራ በመሥራት  
ውጤታማ እንዲሆኑ እየሠሩ መሆኑን አመላክቷል:: 

በሞዴሊንግ ዘርፍ እጅግ ጥቂትና በጣት የሚቆጠሩ 
ባለሙያዎች ያሉበት እንደሆነ ያነሳው ሞዴል አብርሃም፤ 
እነዚህ ባለሙያዎች ተባብረው አንድ ላይ መስራት 
እንዳለባቸው ይናገራል:: አዲስ አበባ ውስጥ የሚሰሩ 
ግለሰቦችም ሆኑ ተቋማት በጣም ብዙ ጥሩ አማራጮች 
እንዳላቸው ጠቅሶ፣ እነዚህ ግለሰቦችና ተቋማት  በተለያየ 
አጋጣሚ ሀገራቸውን ማስተዋወቅ እንዳለባቸው 
አስገንዝቧል:: ብዙ ሞዴሎችን ወደ ውጭ ሀገር በመላክ 
ሀገሪቱን በማስተዋወቅ በሥራዎቻቸው ጎልተው እንዲወጡ 
ማድረግ  እንደሚቻልም አመላክቷል:: 

ስፖርት
       አዲስ ዘመን   ሰኞ መስከረም 21 ቀን 2016 ዓ.ም

ብርሃን ፈይሳ

በተያዘው የኢትዮጵያውያን አዲስ ዓመት 
የቀናት ልዩነት ሶስተኛው የዓለም ክብረወሰን 
በሴቶች የአንድ ማይል ውድድር ተመዝግቧል። 
በቡዳፔስቱ የዓለም አትሌቲክስ ቻምፒዮና 
በ1ቨሺ500 ሜትር የብር ሜዳሊያ በማጥለቅ 
በርቀቱ ያላትን ተስፋ ያሳየችው ወጣቷ አትሌት 
ድርቤ ወልተጂ ደግሞ የድሉ ባለቤት ናት። 
በላቲቪያ ሪጋ ትናንት ለመጀመሪያ ጊዜ በተካሄደው 
የዓለም የጎዳና ላይ ቻምፒዮና ኢትዮጵያ በሁለቱም 
ጾታ ሁለት የወርቅ፣ አራት የብርና አንድ የነሃስ 
በጥቅሉ ሰባት ሜዳሊያዎችን እንዲሁም አምስት 
ዲፕሎማዎችን ማስመዝገብ ችላለች። 

ከዚህ ቀደም ሲካሄድ ቆይቶ የተቋረጠውን 
የዓለም የግማሽ ማራቶን ቻምፒዮና ጨምሮ ሌሎች 
ርቀቶችን በማካተት የተካሄደው ይህ ቻምፒዮና 
የዓለም አትሌቲክስ ከሚመራቸው ውድድሮች 
መካከል አንዱ ነው። ከቡዳፔስቱ የዓለም 
ቻምፒዮና ማግስት እንዲሁም ከፓሪሱ ኦሊምፒክ 
ዋዜማ በተደረገው በዚህ ውድድር ላይም በርካታ  
አትሌቶች ከመም ባለፈ በጎዳና ላይ ውድድሮች 
ያላቸው ብቃትም የተፈተነበት ሆኗል። በጥቅሉ በ 
13 አትሌቶች የተወከለው የኢትዮጵያ አትሌቲክስ 
ቡድንም ከኬንያ ቀጥሎ ስኬታማ በመሆን 
አጠናቋል። 

   በቻምፒዮናው ከተገኙት አስደሳች ውጤቶች 
መካከል አንዱ የአንድ ማይል የሴቶች ውድድር 
ሲሆን፤ በጠንካራዋ አትሌት ድርቤ ወልተጂ 

ኢትዮጵያውያን የደመቁበት የዓለም የጎዳና ላይ ቻምፒዮና

አሸናፊነት ተደምድሟል። በዓለም ቻምፒዮናው 
ቀድሞ ከምትታወቅበት የ800 ሜትር ርቀት ውጪ 
በ1 ሺ500 ሜትር የተካፈለችው ድርቤ ባልተጠበቀ 
ሁኔታ የዓለም ክብረወሰን ባለቤቷን አትሌት 
በመፎካከር እንዲሁም በርቀቱ ልምድ ያላቸውን 
በመርታት የብር ሜዳሊያ ማጥለቋ የሚታወስ 
ነው። የ21 ዓመቷ አትሌት በቅርቡ በተካሄደው 
የዳይመንድ ሊግ የማጠቃለያ ውድድር ላይም 
በተመሳሳይ ከኬንያዊቷ አትሌት ጋር በመፎካከር 
ሁለተኛ ብትሆንም፤ በጎዳና ላይ ውድድር ግን 
ልትረታ አልቻለችም። 

በዚህም 4:20.98 በሆነ ሰዓት ርቀቱን በመሸፈን 

ካጠለቀችው የወርቅ ሜዳሊያ ባሻገር የዓለም 
ክብረወሰንንም ሰብራለች። አትሌቷ ከውድድሩ 
በኋላም ‹‹እዚህ የመጣሁት አሸናፊ ለመሆን፣ 
ታሪክ ለማጻፍ እንዲሁም ተተኪውን የአትሌቲክስ 
ትውልድ ለማነሳሳት ነው። የርቀቱ መጨረሻ 
ላይ ያለውን መስመር ስመለከት ኪፕዬጎንን 
መፋለም እንዳለብኝ ወሰንኩ፤ ነገር ግን አትሌቷ 
እንደተዳከመች ተረዳሁ። ስለዚህም በቀላሉ 
ማሸነፍ ቻልኩ›› ማለቷን ሮይተርስ ዘግቧል። 
ድርቤን ተከትላም ሌላኛዋ ኢትዮጵያዊት አትሌት 
ፍሬወይኒ ኃይሉ 4:23.06 በሆነ ሰዓት በመግባት 
ለሀገሯ የብር ሜዳሊያ እንዲሁም የግሏን ፈጣን 
ሰዓት አስመዝግባለች። 

ሌላኛው ኢትዮጵያ የወርቅና የብር 
ሜዳሊያዎችን ያስመዘገበችበት ውድድር የወንዶች 
5 ኪሎ ሜትር ሲሆን፤ አትሌት ሃጎስ ገብረህይወት 
እና ዮሚፍ ቀጄልቻ ተከታትለው ገብተዋል። 
በቡዳፔስቱ የዓለም ቻምፒዮና ሀገራቸውን በ5ሺ 
ሜትር ወክለው ውጤታማ መሆን ያልቻሉት 
ሁለቱ አትሌቶች በሌላኛው ቻምፒዮና ለኢትዮጵያ 
ሜዳሊያ አስመዝግበዋል። ከ10 ዓመታት 
በፊት ከ20 ዓመት በታች ቻምፒዮና የነበረው 
አትሌት ሃጎስ ከረጅም ጊዜ በኋላ ለመጀመሪያ 
ጊዜ በተካሄደው የዓለም የጎዳና ላይ ቻምፒዮና 
ኢትዮጵያን በድጋሚ አስጠርቷል። የ29 ዓመቱ 
አትሌት ርቀቱን ለመሸፈን 12:59 የሆነ ሰዓትም 
ፈጅቶበታል። 

   አትሌቱ ከሩጫው በኋላ ከዓለም አትሌቲክስ 
ጋር በነበረው ቆይታም ‹‹እዚህ የመጣሁት 

ቡዳፔስትን እያሰብኩ ነው። በወቅቱ ታምሜ 
ስለነበር ጥሩ መሮጥ አልቻልኩም ነበር፤ ስለዚህም 
አሸናፊ በመሆኔ እጅግ ኮርቻለሁ። በመጀመሪያው 
ቻምፒዮና በመሆኑም ለራሴና ለሀገሬ ታሪካዊ 
ውድድር ነው›› ብሏል። በቡዳፔስት የነበረው የአየር 
ሁኔታ እጅግ ሞቃታማ ሲሆን፤ ሪጋ ደግሞ በመጠኑ 
ከኢትዮጵያ ጋር ተቀራራቢ መሆኑ እንደረዳውም 
አትሌቱ አክሏል። በኦሪጎኑ ዳይመንድ ሊግ በ3ሺ 
ሜትር የብር ሜዳሊያ ባለቤት የነበረው አትሌት 
ዮሚፍ ቀጄልቻ ደግሞ የቡድን አጋሩን ተከትሎ 
13:02 በሆነ ሰዓት ውድድሩን ፈጽሟል። 

   በ5 ኪሎ ሜትር የሴቶች ውድድርም ከፍተኛ 
ፉክክር ያደረጉት ኢትዮጵያውያኑ አትሌቶች 
በኬንያውያኑ ሊቀደሙ ችለዋል። በዚህም 
በቡዳፔስት የ 10 ሺ ሜትር የነሃስ ሜዳሊያ ባለቤቷ 
አትሌት እጅጋየሁ ታዬ በ 14፡40  ሶስተኛ በመሆን 
የነሃስ ሜዳሊያውን ወስዳለች። አትሌት መዲና 
ኢሳ ደግሞ 4ኛ ደረጃን ይዛለች።  

በግማሽ ማራቶን ውድድር በሁለቱም ፆታ 
ኬንያውያን ከአንድ እስከ ሶስት በማጠናቀቅ 
የበላይነቱን ይዘዋል። በወንዶች ጀማል ይመር   
በ59:22 ሰዓት  4ኛ፣ ንብረት መላክ  በ 1:00:11  
ሰዓት 7ኛ፣ ፀጋዬ ኪዳኑ     በ 1:00:21 ሰዓት 10ኛ 
ሆነው ያጠናቀቁ ኢትዮጵያውያን አትሌቶች 
ናቸው። በተመሳሳይ በሴቶች ጽጌ ገ/ሰላማ 
በ1:07:50 4ኛ፣ፍታው ዘርዬ   በ1:08:31 6ኛ፣ 
ያለምጌጥ ያረጋል በ1:11:34 28ኛ ደረጃ በመያዝ 
ጨርሰዋል።

